
NǓKÚN DAN TƆN
 Mawu vívɛńá, Mawu ɖaxó hlɔňhlɔńnɔ, Ée bló nǔ lɛɛ́ bǐ gbɔn

hlɔňhlɔń Yɛ Tɔn tɔn jí, bó hɛn Jezu Klísu wá, Vǐɖokpónɔ Tɔn, Ée
kú dó mǐ mɛ hwɛhutɔ́ lɛɛ́ tamɛ vɔňu é, Nǔjlɔj́lɔẃatɔ́ ɔ́ dó nǔagɔwatɔ́
lɛɛ́ tamɛ, bó ná dó dó hwɛgbɔ nú mǐ bónú mǐ ná lɛ ́ kɔ wá byɔ́ kɔnɖókpɔ́
e jí wǔ élɔ́ e mǐ ɖó xá Mawu é mɛ ɖokpó gɔ́ ná, ɖi lě e è ko kplɔń mǐ
ɖo Xó ɖɛ lɛɛ́ bǐ nɔ mɛ gbɔn é ɖɔhun, ɖɔ mǐ kó ɖó kɔnɖókpɔ́ xá Ɛ cóbɔ
è dǒ gbɛ élɔ́ do: “Hwenɛńu wɛ sunví zǎnzǎn tɔn lɛɛ́ ɖo kpɔ́ bó ɖo han
ji wɛ, bɔ Mawu ví lɛɛ́ ɖo xó sú wɛ kpó xomɛhunhun kpó, xóxó cóbɔ
è dǒ gbɛ élɔ́ do.” Nɛ̌ mǐ nɔ́ tunwun ɖɔ é kún nyí hwe ɖokpó énɛ́ ɔ́ nu
wɛ è hu Lɛňgbɔv́í ɔ́ ó gbɔn; hwenu e Mawu, ɖo linlin Tɔn ɖaxó ɔ́ mɛ
ɔ,́ mɔ bɔ mǐ ɖo xó sú wɛ bó ɖo awǎ jɛ ɖo hwlɛngán mǐtɔn mɛ wɛ gbɔn
Jezu gbla mɛ é?
2 Bɔ, gbadanu din ɔ,́ vǐvísise jɛ nukɔn susu ɖaxó Mawu tɔn énɛ́ e
ná nyí ɖiɖe xlɛ ́ ɖo Wǐwá Tɔn wegɔ́ ɔ́ hwenu kɛɖ́ɛ ́ se wɛ mǐ ɖe. Azɔn
kpódó nǔlinkpɔń kpó bǐ sín xó ná fó kpó é kpó. Énɛ́ ɔ́ gúdo ɔ́ mǐ ná
ɖó agbaza ɖi É Ɖésúnɔ sín agbaza susunɔ ɔ́ ɖɔhun, ɖó mǐ ná mɔ Ɛ lě
É ɖe gbɔn é. Ɖo fí ɔ́ hwenu e mǐ ɖo mimɔ wɛ ɖɔ alɔ mǐtɔn lɛɛ́ ɖo kúkú
wɛ, bɔ mǐ ɖo hwa wú wɛ, lobɔ abɔťa mǐtɔn lɛɛ́ ɖo kɛń nya nyi wɛ é
ɔ,́ mǐ tunwun gaan ɖɔ nǔnákú wɛ mǐ nyí bó mlɛ ́ dó xwe kɔǵúdu mɛ
fí e mǐ dó kɔ do xwe din, ée nyí fí e mǐ gosín bó wá é. Amɔ,̌ Aklúnɔ
Mawu, ɖo dandan mɛ ɖi lě e A nyǐ Mawu gbɔn é ɖɔhun pɛṕɛṕɛ ́ ɔ,́ A
dǒ akpá ɖé ɖɔ mǐ ná lɛ ́ fɔń ɖo azǎn gǔdo gúdo tɔn lɛɛ́ mɛ, bɔ mǐ ɖi
nǔ ná.
3 Kpódó sísí kpó ɔ́ mǐ ɖo te kpódó nǔɖiɖi mǐtɔn kpó gbadanu din
ɖo Nukɔn Towe, bó ja kpódó akɔńkpinkpan kpó ɖó Jezu wɛ ɖe gbe
nú mǐ ɖɔ mǐ ní bló. É nyí gbɔn nǔ ɖagbe e mǐ kó wa é ɖěbǔ jí wɛ ǎ,
ɖó mǐ kó wa nǔjlɔj́lɔ́ ɖě ǎ; amɔ̌ mǐ nɔ́ wá kpódó mɛɖéesɔh́we kpó, bó
ɖo kúnnu ɖe wɛ ɖɔ mǐ ɖó dɔkun élɔ́ ɖó wǔ ɖěe É jɔ mǐ é wú. Hǔn,
mǐ jǎwe bó ɖo byɔb̌yɔ́ wɛ ɖɔ Hwi ní xo ɖɛ dó mǐ jí gbadanu din ɖo
Xó ɔ́ sín jlájlá hwenu. Ɖó è ko wlán, ɖɔ jí, “Wɔx̌úxú kɛɖ́ɛ ́ wɛ gbɛtɔ́ nɔ́
ɖu bó nɔ́ nɔ gbɛ ǎ, lo ɔ́ Xó e ko tɔń sín Mawu nu mɛ ɔ́ bǐ wɛ nɔ́ hɛn
mɛ ɖó gbɛ.” Bo gbɔ nú nu Mawu tɔn sín xó ní nyí ɖiɖɔ gbadanu din.
Gbɔ nú xókwín lɛɛ́ ní tɔń, bónú É ní yi byɔ́ gɔngɔn mɛ nú ayi mɛ nú
mǐdɛɛ lɛɛ́, tóɖótɔ́ lɛɛ́, bónú Yɛ Towe kpódó Nukɔn Towe ninɔ kpó ní
gɔ́ mǐ. Ɖó mǐ byɔ́ ɖo Jezu sín Nyǐkɔ mɛ. Amǐ.
4 É—égbé kpó sɔ e wá yi kpó ɔ,́ sɔ zǎn mɛ, tema, kpódó égbé kpó
ɔ,́ mǐ ɖo xó ɖɔ dó xóta élɔ́ wú wɛ, jɛ nukɔn ɔ,́ bó ná dó ɖe xóta ná
ɔ,́ Étɛẃú Mǐ Má Ká Nyí Agunnyíkɔ Ǎ. Bɔ mǐ kó jlá bɔ é syɛń ɖésú, nǔ

e tamɛ mǐ má nyí agunnyíkɔ ǎ é, kpódó nǔ e tamɛ mǐ má nɔ́ ɖi nǔ
nú agunnyíkɔ lɛɛ́ ǎ é kpán. Ɖó, mǐ wá mɔ ɖo Mawuxówéma ɔ́ mɛ,
ɖɔ Mawu ɖe gbe nú agunnyíkɔ lɛɛ́ kpɔń gbeɖé ǎ; awǒvi wɛ ɖe gbe
ná; bɔ mǐ ɖe e xlɛ ́ ɖɔ nǔgbó wɛ gbɔn Mawuxówéma ɔ́ jí. Kpódó lě e,
gbɔn agunnyíkɔ lɛɛ́ gbla mɛ ɔ,́ é hɛn nǔjɛdo wá gbɔn é kpó. Din ɔ́ mǐ
ɖo élɔ́ ɔ́ ɖɔ wɛ bó ná dó bló nǔ ɖó lobo ná dó kplá goxɔ élɔ́ wá byɔ́
kɔnɖókpɔ́ ɖé mɛ lɛ ́ lɛ ̌ dó Mawuxó ɖɛ lɛɛ́ bǐ nɔ ɔ.́ Énɛ ́ ɔ,́ nukúnɖíɖó
mǐtɔn lɛɛ́ jínjɔń nǔ e agunnyíkɔ nɔ́ ɖɔ é jí ǎ, abǐ nǔ e gbɛtɔ́ ɖěbǔ nɔ́
ɖɔ é jí ǎ; é jínjɔń nǔ e Aklúnɔ Mawu ɖɔ é jí. Bɔ ali ɖokpó géé e jí mǐ
sixú nyí bǐbló ɖó bɔ é ná sɔgbe ɔ́ jɛń kó nɛ.́
5 Bɔ égbé zǎnzǎn ɔ,́ un ɖɔ nǔ, un ɖi, vovo atɔɔ́ń e tɔń gbɔn
agunnyíkɔ gbla mɛ, bɔ è ka ɖɔ xó yětɔn ɖěbǔ ɖo Mawuxówéma ɔ́
mɛ ǎ, bɔ Gbagbɔńɔ gun lɛɛ́ ká ɖo kɔ́ ɖe ná wɛ, lobo ka ɖo kplɔń tɔn
ná mɛ wɛ ɖi nǔkplɔńmɛ ɖɔhun: nǔ ɖokpó e nɔ agalɛtɔ́ xóxó ɔ,́ Katolíka
gun ɔ́ nɔ kplɔń mɛ, bó wá tɔń ɖo Gbagbɔńɔ gun ɔ́ mɛ é. Bɔ mǐ nɔ́ ɖe
kɔ́ nú nǔ ɖokpó e dó gbe vo xá fí ɖěbǔ ɖo Mawuxó ɔ́ mɛ é.
6 Agun agunnyíkɔ tɔn nukɔntɔn ɔ,́ mǐ ba do ná égbé hwelɛḱɔ ɖo
tan tɔ́ Nicée tɔn lɛɛ́ tɔn mɛ, Nicée gun ɔ́ tɔn mɛ. Hwenu e mɛsɛd́ó
lɛɛ́ kú é ɔ,́ tɔ́ Nicée tɔn lɛɛ́ wɛ wá xwetɔń ɖo fínɛ,́ bɔ yě yi nukɔn xɔ
xwe nabí ɖé. Xwe afɔɖé kantɔn atɔɔ́ń, bó wá jɛ—jɛ Nicée, Flǎnsi ɖo
vivɔnu, fí e yě bló ée—ée nyí Nicée wěɖiɖegbɛ́ ɖaxó ɔ́ sín kplé ɖe é.
Bɔ ɖo énɛ́ ɔ́ mɛ ɔ́ yě sɔ́ agunsɛń élɔ́ e Katolíka gun ɔ́ ɖó din, bɔ è sɔ́
d’así nú Gbagbɔńɔ lɛɛ́ lɔm̌ɔ lɛɛ́ ɖó te.
7 Bɔ ɖi lě e un ko ɖɔ ɖo—ɖo nǔkplɔńkplɔń ɔ́ mɛ égbé zǎnzǎn gbɔn é
ɖɔhun ɔ,́ “Agun xweta énɛ́ ɔ́ lɛɛ́ ɖokpó ɖokpó, káká wá jɛ agun xweta
Tesaloníki tɔn jí, xwe kanwe ko kanwe ko donu afɔtɔn lɛɛ́ sín ablu
xweta lɛɛ́ ɔ,́ azɔn ɖokpó géé ɖe bɔ É gɔn ɖiɖɔ ɖɔ ɖɔ, ‘A kpo ɖo Nyǐkɔ
Ce ɖó wɛ’ ǎ.”
8 Bɔ ɖo akpá élɔ́ xwé ɔ,́ yě sɔ́ ɖo Klísu mɛ ɖě ǎ, yě wá tɔń kɔ
dó nyǐkɔ agunnyíkɔ tɔn ɖé mɛ, “Katolíka, Luther, Wesley, Baputísu,
Plɛsibitelyɛɛ́n, Pantekotísu,” kpódó kpikpotɔ́ kpán.
9 Amɔ̌ tlóló cóbɔ è nǎ fó xweta ɔ,́ É ɖɔ, “Un hun hɔn ɖé ɖo nukɔn
towe.” Mi mɔ a? Bɔ énɛ ́ ɔ́ wɛ nyí xweta e mɛ mǐ ɖi ɖɔ mǐ ɖo gbɛ nɔ
wɛ ɖe tlótló din, xweta hɔn-ɖo-hunhun tɔn ɔ,́ ɖo hwenu e Lawodisée
gun ɔ́ ná ɖidó é vla mɛ.
10 Bɔ é bló xwe afɔɖé kantɔn atɔɔ́ń pɛṕɛṕɛ ́ wá jɛ Lawodisée sín
wěɖiɖegbɛ́ ɔ́ hwenu. Bɔ ɖo énɛ́ ɔ́ mɛ ɔ́ yě yí gbe nú ninɔmɛ
mɔȟunkɔtɔn lɛɛ́ ɖi sin mi dó mɛ wú, sin dó ta, yɛhwesinlilɛ agɔ lɛɛ́,
yɛsinsɛn agɔ, nǔ ɖěvo élɔ́ lɛɛ́ bǐ. Yě sɔ́ dó ɖó yětɔn ná.
11 Bɔ énɛ́ ɔ́ gúdo ɔ́ hwenu e Luther, ée nyí yɛhwenɔ ɖé, bó tɔń sín
Katolíka gun ɔ́ mɛ ɔ,́ nǔ élɔ́ lɛɛ́ jɛ túnnu ná. Bɔ fínɛ ́ wɛ Zwingli tɔń sín,

Zwingli mɛ wɛ Calvin tɔń sín, Calvin mɛ wɛ Wesley tɔń sín, óo, kpódó
kpikpotɔ́ kpán. Bɔ yě lɛ ́ kpo ɖo agunsɛń énɛ ́ ɔ́ lɛɛ́ hɛn wá xweyǐgbe
wɛ kpowun magbokɔ. Nɛ̌ Mawu ná sixú kplá Agun Tɔn, hwenu e yě
ná ɖo ali e É má tlɛ hɛn wá kpɔń bónú yě ná sɔ́ ǎ lɛɛ́ mlɛ ́ wɛ gbɔn?
12 Bɔ mi flín, ɖo Nǔɖexlɛḿɛ 17 mɛ ɔ,́ mǐ mɔ “nyɔňu ɔ.́” Din ɔ́ xó élɔ́
lɛɛ́ wɛ ɖo wɛn. Yě nyí wlǎnwlán dó Mawuxówéma ɔ́ mɛ, hǔn un lin
ɖɔ un sixú ɖɔ yě. E ɖɔ nyɔňu élɔ́ jɔ “agalɛtɔ.́” Énɛ́ ɔ́ sín tínmɛ wɛ nyí
ɖɔ é jɔ nyɔňu gbɛnyanyazántɔ;́ ɖɔ é ɖó ná kó nyí mɛ e da asú é ɖé,
bó ká lɛ aga xá gbɛ ɔ.́ Bɔ é ɖó…É nyí “AGALƐTƆ́ LƐƐ́ SÍN NƆ,” hǔn é
ɖó vǐ nyɔňu lɛɛ́. Bɔ mǐ ná ɖiɖe énɛ ́ ɔ́ tɔn ɖo ayǐkúngbanwúnywɛńǔdó
linu, ɖɔ jí lé ɖó é ɖo…Bɔ ɖo fínɛ ́ ɔ,́ nyi ɖésúnɔ ɔ,́ ɖó un ɖo mimɔ ɛ
wɛ ɖo Nǔwlánwlán ɔ́ mɛ wútu ɔ,́ ɖó un ɖo nǔkplɔńmɛ tɔn lɛɛ́ kpódó
nǔ bǐ kpó mɔ wɛ wútu ɔ,́ un ɖi ɖɔ Aklúnɔ ɔ́ kó sɔ́ ɛ xlɛ ́ ɖo xwi ɔ́ jí bɔ
é sɔgbe bɔ nǔ bǐ vɔ ɖ’é wú, ɖɔ énɛ́ ɔ́ kún sixú nyí nǔ ɖěvo ɖěbǔ zɛ
Katolíka gun ɔ́ wú ó. Lě e é sixú nyí gbɔn ɔ́ jɛń kó nɛ.́ Bɔ ani wɛ é ká
ji? Gbagbɔńɔ gun lɛɛ́. Pɛṕɛṕɛ,́ é bló.
13 Bɔ é hɛn kɔf́u vɛɛ̌n agalilɛ tɔn lɛɛ́ tɔn ɖé alɔ mɛ, bɔ é ɖo nǐná axɔśú
ayǐkúngban jí tɔn lɛɛ́ wɛ. Bɔ éyɛ ́ wɛ nyí gǎn ɖo ayǐkúngban ɔ́ bǐ jí,
nú è nǎ ɖɔ xó ɖo yɛ linu ɔ́ nɛ.́ Bɔ énɛ ́ ɔ́ sɔgbe pɛṕɛṕɛ.́ Mɛ ɖěvo má ka
ɖe…
14 Mi kpɔń, mi nú, mǐ ná sixú lɛ ́ kɔ yi Daniyɛĺi mɛ bó mɔ akpajlɛ ́
ɔ.́ Mi kpɔń akpajlɛ ́ ɔ:́ ta siká tɔn, axɔśúɖuto Babilɔńu tɔn ɔ;́ ganvɔ…
abǐ kpatágan, Mɛdi-kpó-Pɛśi-kpó; ganvɔ, Alexandre Daxó ɔ,́ kpódó
kpikpotɔ́ kpó, Glɛšinu lɛɛ́ sín Axɔśúɖuto; énɛ ́ ɔ́ gúdo ɔ́ Hlɔm̌anu lɛɛ́
sín axɔśúɖuto lɛɛ́, Zǎnzǎnhwe jí kpódó Gbadahwe jí kpó sí Hlɔm̌a,
afɔ we lɛɛ́.
15 Bɔ mi ɖó kɛń jí ɖo axɔśúɖuto wǒ élɔ́ lɛɛ́ mɛ, ée sɔgbe xá azo wǒ
énɛ́ ɔ́ lɛɛ́ e xó ɖɔ wɛ mǐ ɖe égbé zǎnzǎn, ɖo axɔśúɖuto wǒ e ɖó ná
sí te énɛ ́ ɔ́ lɛɛ́ ɖokpó ɖokpó mɛ é, gan kpódó ko kpó ɖe bɔ è cáká
ɖó kpɔ.́ Bɔ gan énɛ́ ɔ́ gosín asá lɛɛ́ mɛ, ée nyí Hlɔm̌a é. Bɔ alɔsɛx́wi
Hlɔm̌akplɔń tɔn tíin bó cáká xá akɔta ɖokpó ɖokpó e ɖo Jǐxwé glɔ,́
gbɔn Katolíka gun jí. Énɛ ́ ɔ́ sɔgbe pɛṕɛṕɛ.́ Bɔ yě ná kó cáká, ɖo fí ɖěbǔ
ǎ.
16 Bɔ yě ná wlí alɔ, ɖo nɔzo yětɔn lɛɛ́ mɛ. Mawuxówéma ɔ́ kó ɖɔ ɖɔ
jí lé yě ná bló. Bɔ mi kpɔń yě égbé. Súnnuví towe nɔ́ yi xá nyɔňuví
Katolíka ɖé; hwenu e yě ná yi wlí alɔ ɔ,́ yě ɖó ná dó akpá ɖɔ émí lɛɛ́
ná hɛn vǐ émí lɛɛ́ tɔn lɛɛ́ bɔ yě ná su ɖo Katolíka lɔ jí; mi mɔ a, gbɔn
alɔ ɖé abǐ alɔ ɖě ɔ́ mɛ. Mi mɔ a, bó ná do gba hlɔňhlɔń mɛ ɖě ɔ́ tɔn
wɛ.
17 Amɔ̌ ani ka wɛ? Mawuxówéma ɔ́ ɖo ɖiɖɔ wɛ ɖɔ nǔ bǐ kpéte wɛ
nyí agalɛtɔ.́ Din ɔ́ ani wɛ mi ná wa? Énɛ́ ɔ́ sɔgbe. Kpódó lě e è nǎ sú

sin hwɛhuhu mɛ lɛɛ́ tɔn gbɔn é kpó ɔ…́Mǐ lɛ ́ kɔ yi Sɛńflínmɛ mɛ, bó
xlɛ ́ ɖɔ vǐ e sɛń ɔ́ má tunwun ǎ é, agaví ɖé ɔ,́ é kún sixú byɔ́ kplékplémɛ
Aklúnɔ ɔ́ tɔn mɛ ó nú jijimɛ wɛňɛ. Ɖo sɛń ɔ́ glɔ́ ɔ́ nɛ.́ Bɔ Klísu ka wá
sɔ́ sɛń ɔ́ su. Azɔn nabí wɛ é hú mɔ̌ din?
18 Bɔ ani wɛ ka ɖo jijɛ dó élɔ́ lɛɛ́ jí wɛ, ani wɛ ka ɖo tonyatɔ́ kpɛví
kpɛví e ɖo ali jí égbé élɔ́ lɛɛ́ wa wɛ, nyɔňu kpɛví kpɛví élɔ́ e nɔ ɖo
sigáa gbɔń wɛ, bó nɔ́ dó cokoto-aságli, tonyatɔ́ e nɔ kpa ɖa ɖó ta lɛɛ́
é, kpódó kpikpotɔ́ kpó? Ani wɛ ka ɖo do jɛ wɛ? Ɖó nɔ yětɔn wa nǔ
gbɔn mɔ̌ wútu wɛ zɔń. È nɔ sú sin ná, nǔnyanya wiwa, gosín jijimɛ
ɖě jí yi jɛ ɖě ɔ́ jí. Nǔ ɔ́ nɛ.́ Bɔ ani wɛ mǐ ká ɖó? Mǐ wá jɛ tɛn ɖé mɛ,
mǐ sɔ́ ɖó nǔtí zɛ ahannya hwɛhuhu tɔn sín gbɛǩplékplé ɖé wú ǎ.
19 Énɛ́ ɔ́ wɛ zɔń bɔ Mawu sɔ́ Hwlisíi sí te, ɖo dɔň, kpódó agbalílá
e nɔ wú yi kwín mɛ ɖé kpó bó ná dó vívá kún n’i, ɖi lě e gbɛ e jɛ
nukɔn nú sinvɔgbɛ hwenu ɔ́ nyí é ɖɔhun, hwenu e É sɔ́ akpɔḱpɔ́ lɛɛ́
sí te dó é. Dandan, É bló. Bɔ Mawuxówéma ɔ́ wɛ ɖɔ mɔ.̌ Hwlisíi, sɔ
mɔ̌ e yě nyí to mawumaɖikplɔń xwedótɔ́ ɔ,́ mawumaɖitɔ́ ɔ,́ é ɖo azɔ̌
ɖé wa wɛ ɖo Mawu Nǔbǐwúkpétɔ́ ɔ́ lɔ mɛ tútútú ɖo dandan mɛ. Ɖi
lě e Axɔśú Nabukodonɔzɔɔ́ ɖó ná kó gba Izlayɛĺi ɖ’ayǐ ɖó yě má zun
zɔnlin xá Mawu ǎ wútu gbɔn é pɛṕɛṕɛ ́ ɔ,́ Hwlisíi ɖo te sí bó ná dó “ba
hlɔn mɛɖeɖóvo lɛɛ́ tɔn,” ɖo Katolíka gun ɔ́ sí, ɖó hun mɛɖeɖóvo lɛɛ́
tɔn e é kɔn nyi ayǐ ɔ́ wú. Mawuxówéma ɔ́ wɛ ɖɔ mɔ.̌ É ná sɔ́ nǔ ɔ́ bǐ
kpéte.
20 Hǔn mi kpɔń fí, ényí nɔ yětɔn nyí nyɔňuví e nɔ ji han ɖo hanjigbɛ ́
ɔ́ mɛ ɖ’ayǐ, kpódó mamá yětɔn kpó, bɔ nɔ tɔn jɔ tonyatɔ́ ɔ,́ étɛ ́ wɛ é
nyí égbé? Rock-and-roll sín mɛw̌eɖútɔ́ ɖé. Étɛ ́ wɛ vǐ tɔn lɛɛ́ ná wá
nyí?

Bɔ mi nɔ ɖɔ, “Mawu wɛ nɔ́ wa mɔ̌ a?” Ɛɛn, nya ce.
21 Mawu nɔ́ bló bɔ vǐ lɛɛ́ nɔ́ sú sin nú nǔnyanya, jijimɛ ɔ,́ káká yi
jɛ jijimɛ wɛňɛ jí. Bɔ nú Klísu ká wá sɔ́ su hǔn, mǐ ná kó ɖɔ, “Jijimɛ
kanwe ko, abǐ jijimɛ afɔɖé kanwe ko.” Aniwú, É ɖɔ, “Mɛxó lɛɛ́ ɔ,́ mi
se bɔ yě ɖɔ, hwexónu sín mɛ lɛɛ́, ‘Ma hu mɛ ó.’ Un ɖo ɖiɖɔ wɛ ɖɔ,
‘Midɛɛ́ lɛɛ́ ɔ,́ mɛ ɖěbǔ sin xomɛ dó nɔví tɔn súnnu, ma sín nǔɖé wú ɔ,́
é kó hu mɛ.’ Mi se bɔ yě ɖɔ, hwexónu sín mɛ lɛɛ́, ‘Ma lɛ aga ó.’ Amɔ̌
Un ka ɖo ɖiɖɔ nú mi wɛ ɖɔ mɛ e kpɔń nyɔňu ɖé bó ɖo linlin wɛ ná
ɖó xó xá ɛ ɔ,́ é ko lɛ aga xóxó.” É bló bɔ é…Étɛ ́ wɛ nyí sɔ́ su? “Sɔ́ wa
ɖaxó hú azɔn mɔǩpán.” Bɔ nú jijimɛ wɛňɛ wɛ é ká nyí ɖo sɛń ɔ́ glɔ́
ɖ’ayǐ ɔ,́ hwenu nabí wɛ nǔ ɖokpó ɔ́ ná xɔ égbé?
22 Bɔ súnnu wínnyáwínnyá lɛɛ́, kpódó súnnu e ɖo mɛxó kpó mɛ
wínnyáwínnyá kpó tɛńtin mɛ lɛɛ́ kpó ɔ,́ kpódó súnnu e ko da asi lɛɛ́ é
kpó sɔ́ nɔ́ ɖó sísí ɖěbǔ nú asidida sín gbezéjó yětɔn lɛɛ́ ǎ. Ani o, yě nɔ́
sɔ́ nyɔňu lɛɛ́ bó nɔ́ nɔ gbɛ xá yě ɖo fíɖěbǔ kpowun, ɖi cukú kpaa lɛɛ́

ɖɔhun pɛṕɛṕɛ.́ Cukú ka lɛ ́ ɖó sísí hú bó nɔ́ nyi walɔ ɖagbe sɛń lɛɛ́ hú
mɛɖé lɛɛ́. Bɔ un tunwun ɖɔ énɛ́ ɔ́ syɛń tawun, amɔ̌ énɛ ́ ɔ́ ká sɔ gbe.
23 Aniwútu? Bɔ agun lɛɛ́ nɔ́ yí gbe ná ganjí bó nɔ́ ɖɔ nǔtí d’é wú ǎ.
Aniwútu? Yě ɖo nǔ wa wɛ ɖi nɔ yětɔn ɖɔhun. Agun lɛɛ́ ɖu gǔ tɔn. Ɖó,
agun ɔ́ kpódó Gbagbɔńɔ lɛɛ́ gun kpó tɔń sín Katolíka gun ɔ́ mɛ, hwɛ
Katolíka gun ɔ́ tɔn lɛɛ́ sín sin sú wɛ Gbagbɔńɔ lɛɛ́ ɖe. Dandan, mɔ̌ wɛ,
hǔn ganzɛń sixú ɖɔ nú nǔɖazɛń ɖɔ é “kwíji” ǎ. É sɔgbe pɛṕɛṕɛ.́
24 Din ɔ́ mǐ wá mɔ ɖɔ, bɔ ɖo Nǔwlánwlán ɔ́ mɛ ɔ,́ mǐ wá mɔ ɖɔ…
Bɔ un mɔ kɛńɖónǔjí wéma ɖěbǔ ɖo távo ɔ́ jí ɖo fí gbadanu din ǎ. Un
ɖɔ, “Mi xlɛ ́ mì tɛn ɖokpó géé bɔ Mawu ɖe gbe nú agunnyíkɔ ɖé kpɔń.
Mi xlɛ ́ mi tɛn ɖokpó géé bɔ Mawu ɖe gbe nú nyɔňu mawuxójlátɔ́ ɖé
kpɔń. Mi xlɛ ́ mì tɛn ɖokpó géé bɔ Mawu ɖe gbe nú sin mi dó ta kpɔń.
Mi xlɛ ́ mì tɛn ɖokpó géé bɔ Mawu ɖe gbe nú sin dó ta kpɔń. Mi xlɛ ́
mi tɛn ɖokpó géé bɔ Mawu bló bɔ è lɛ yɛhwesin nú mɛ ɖěbǔ ɖo nyǐkɔ
‘Tɔ,́ Vǐ, Yɛsinsɛn’ tɔn mɛ kpɔń. Mi ba do nǔ énɛ́ ɔ́ lɛɛ́ kpɔń.” É ká ɖo
mɔ̌ có mǐ ká nɔ́ wa yě magbokɔ. É dó ɖɔ do ɖo agun ɔ́ mɛ pɛṕɛṕɛ ́
kpowun.
25 Din ɔ,́ un ɖɔ nú mi, “Nǔ e tamɛ, abǐ, nǔ e zɔń bɔ mǐ má sixú nyí
Baputísu ǎ ɔ,́ é wɛ nyí ɖɔ mǐ ɖi nǔ ɖɔ è nǎ lɛ yɛhwesin nú yě ɖo Nyǐkɔ
Aklúnɔ Jezu Klísu tɔn mɛ. Mɛ ɖěbǔ tíin kpɔń gbeɖé, ɖo Mawuxówéma
ɔ́ mɛ, bɔ è lɛ yɛhwesin ná ɖo ali ɖěvo ɖěbǔ jí ǎ. Mi xlɛ ́ mì tɛn ɖokpó
géé bɔ è lɛ yɛhwesín nú mɛ ɖokpó kpɔń ɖo ‘Tɔ, Vǐ, Yɛsinsɛn’ nyíkɔ
mɛ, Un na zé alɔ ce lɛɛ́ yi jǐ bó ɖɔ un nyí gbeyíɖɔ-nyíjɛtɔ́ ɖé.”
26 “Bɔ ényí Mawuxówéma ɔ́ ɖɔ ɖɔ mi ɖó ná ‘lɛ yɛhwesin ɖo Jezu
Klísu sín Nyǐkɔ mɛ’ ɔ,́ énɛ ́ ɔ́ ɖo nyǐnyí wɛ ɖɔ mi ɖó ná bló gbɔn mɔ.̌
Pɔĺu ɖe gbe nú yě ɖɔ è yě ní lɛ ́ vɔ́ yɛhwesin lɛ. É kpɛn lě e è ko
lɛ yɛhwesin nú yě gbɔn ɔ,́ é byɔ́ ɖɔ yě ní wá, bó lɛ ́ vɔ́ yɛhwesin lɛ.
Súnnu ɖokpó e lɛ yɛhwesin nú Jezu Klísu wɛ lɛ yɛhwesin nú yě; Jǎan
Yɛhwesinlɛnúmɛtɔ́ ɔ.́ É ɖɔ, ‘Énɛ ́ ɔ́ sɔ́ ná wa azɔ̌ ɖě ǎ. É byɔ́ ɖɔ mi ní lɛ ́
kɔ wá, bó lɛ ́ vɔ́ yɛhwesin lɛ.’ Bɔ é byɔ́ ɖɔ yě ní wa mɔ̌ cóbɔ yě ná mɔ
Yɛsinsɛn ɔ́ yí. É wɛ nyí titomɛ Mawu tɔn.”
27 Un sixú lɛ ́ yi gɔngɔnmɛ kpɛví ɖé hú mɔ,̌ gbadanu din. Aniwútu?
Jezu nɔ́ hɛn Xó Tɔn ɖó te. Mi ɖi nǔ ɖɔ nǔ nyí mɔ̌ a? Din ɔ,́ ɖibla yi
mi mɛ bǐ wɛ kó wá fí égbé zǎnzǎn, amɔ̌ un jló ná tɛ ɖɛ ̌ énɛ ́ ɔ́ jí kpɛví
ɖé gɔ́ ná.
28 Aniwútu Pɔĺu ná kó zɔń az-…ɖe gbe nú énɛ́ ɔ́ hwenu e é kó nyí
wiwa gúdo é? Pɔĺu ɖɔ, “Ényí Wɛnsagun Sɛx́wé tɔn ɖé wá bó jlá nǔ
ɖěvo ɖěbǔ hǔn, è nǐ dó nu i.”
29 Din ɔ́ mi nɔ́ ɖɔ, “Mǐ ɖó Wěziza yɔy̌ɔ́ ɖé dó jǐ tɔn.” Éeǒ, mi ɖó ǎ.
Nǔ e awɔv̌i hɛn wá nú Ɛvu ɔ́ nɛ,́ Wěziza yɔy̌ɔ́ ɖé. Mi ɖó hudó Wěziza

yɔy̌ɔ́ ɖěbǔ tɔn ǎ. É byɔ́ ɖɔ mi ní ɖi zɔnlin ɖo Wěziza e Mawu kó sɔ́ ɖó
fí ɔ́ nu, kpowun bɔ xó fó.
30 Din ɔ́ mi ɖó nukún élɔ́ ɔ́ jí, nɛ ̌ é bɔwǔ sɔ nɛ.́ Hwenu e yě jɛ te sín
Nukúnmɛhúzúhúzú Só ɔ́ jí ɔ,́ Jezu ɖɔ, nú ahwanvú Tɔn lɛɛ́ ɖɔ, “Mɛ̌
wɛ nyɛ Gbɛtɔv́í ɔ́ ka nyí bɔ è nɔ ɖɔ?”

“Mɛ ɖé nɔ́ ɖɔ Hwi wɛ nyí ‘Mɔyízi, abǐ Elíi, abǐ gbeyíɖɔ lɛɛ́ ɖě.’”
É ɖɔ, “Mɛ̌ wɛ midɛɛ lɛɛ́ ka nɔ ɖɔ?”

31 É ɖɔ, Piyɛɛ́ ɖɔ, “Hwi wɛ nyí Klísu, Mawu gbɛɖe ɔ́ sín Vǐ.”
32 É ɖɔ, “Nyɔňánɔ wɛ nú we, Sinmɔɔ́, Jonási ví; ɖó é nyí agbaza
kpó hun kpó wɛ ɖe énɛ́ xlɛ ́ we ǎ.” Mi mɔ a, é ká nɔ́ wá gbɔn vaxɔ lɛɛ́
gbla mɛ ǎ. É nɔ́ wá gbɔn agunnyíkɔ lɛɛ́ gbla mɛ ǎ. “É nyí agbaza kpó
hun kpó wɛ ɖe énɛ́ xlɛ ́ we ǎ. A ka kplɔń ɖo mawuwúnywɛńǔdó sín
wěmaxɔmɛ ɖé ǎ. Amɔ̌ Tɔ́ Ce, ée ɖo Sɛx́wé ɔ,́ wɛ ɖe énɛ́ ɔ́ xlɛ ́ we. Bɔ
awǐnnya élɔ́ ɔ́ jí wɛ Un ná sɔ́ Agun Ce jínjɔń; bɔ kútomɛ sín hɔntogbó
lɛɛ́ ná ɖó acɛ dó jǐ tɔn ǎ,” nǔɖexlɛḿɛ yɛ li jí tɔn ɖé dó Mɛ e É nyí é
wú.
33 Mi ɖó kɛń jí, “Bɔ má ɖɔ nú we ɖɔ Piyɛɛ́ wɛ nyǐkɔ towe nɔ́ nyí.
Bɔ Un ná bɛ́ Axɔśúɖuto ɔ́ sín cávi lɛɛ́ dó alɔ mɛ nú we. Bɔ nǔ ɖěbǔ e
mi ná blá ɖo ayǐkúngban jí é ɔ,́ Un ná blá ɛ ɖo Sɛx́wé; nǔ ɖěbǔ e a
tún kan ná ɖo ayǐkúngban jí é ɔ,́ Un na tún kan ná ɖo Sɛx́wé.” Din ɔ,́
É ɖó ná hɛn Xó Tɔn ɖó te é má nyí mɔ̌ ǎ ɔ́ É nyí Mawu ǎ. Din ɔ,́ bɔ
hwenu e É wa mɔ̌ ɔ,́ azǎn ywɛywɛ ɖé jɛ énɛ ́ ɔ́ gúdo ɔ,́ É kó nyí kíká
nyi aklúzu jí, bó fɔń sín kú, bó kó yi Jǐxwé aga, bɔ Piyɛɛ́ hun nǔ sín
Wɛnɖagbe ɔ́ nu ɖo Pantekótu sín Azǎn ɔ́ gbe. É ká bló nǔgbó a? Éyɛ,́
dandan mɛ, é bló. Din ɔ́ mi ɖó nukún jí, hwenu e é ná kó…
34 Yě mɛ bǐ wɛ ɖo slǎmɛ ɖɔ dó yě wú wɛ, ɖó Yɛ ɔ́ gɔ̌ yě. È nɔ ylɔ́ yě
ɖɔ “mawusɛntɔ-́alibútɔ́ lɛɛ́, mɛmímɛ-́gbǒblítɔ́ lɛɛ́,” abǐ nyǐkɔ alɔkpa
mɔȟunkɔtɔn lɛɛ́ ɖě. Bɔ yě tlɛ nɔ ko nǔ, bó nɔ́ ɖɔ, “Vɛɛ̌n víví wɛ yě nu
gɔ́ xo.”
35 Bɔ Piyɛɛ́ ɖo te ɖo yě tɛńtin, bó zé gbe yi jǐ, bɔ é ɖɔ, “Nɔví ce lɛɛ́
mi, mi ɖótó gbe ce. Mi se xó ce lɛɛ́ bó ɖótó mì. Mɛ élɔ́ lɛɛ́ nu ahan mú
lě e mi vɛdó é ǎ; ɖó kéze gan atɔngɔ́ ɔ́ jɛń ɖíe ɖo xixo wɛ e. Lo ɔ́ nǔ
e gbeyíɖɔ Jowɛĺi ko ɖɔ ɔ́ ɖíe wɛ ɖo jijɛ wɛ e, ‘Ɖo azǎn gǔdo gúdo tɔn
lɛɛ́ mɛ ɔ,́ Un ná gba Yɛ Ce kɔn nyi mɛ jí,’ kpódó nǔ e É ná wa ɖo vǐ
Tɔn lɛɛ́, súnnu kpódó nyɔňu kpó, kpódó mɛsɛntɔ́ Tɔn nyɔňu lɛɛ́ kpó,
kpódó kpikpotɔ́ kpán jí, ɖo gbe énɛ ́ ɔ́ gbe é kpó.”
36 Bɔ hwenu e yě jɛ tó ɖó élɔ́ ɔ́ jí é ɔ,́ é hɛn hǔn nú yě ɖésú. Ɖó, yě
ɖótó nya e ma tunwun ABC tɔn ǎ é ɖé, é ká ɖo mɔ̌ có é byɔ́ ɖɔ yě ní
ɖó ayi wǔ tɔn, ɖó yě tunwun ɖɔ é ɖó Nǔɖé ɖo xo tɔn mɛ, bó ɖo myɔ
flɔ́ dó e wɛ, Yɛsinsɛn ɔ.́ È nǐ ɖó e te a? Ani o, é ná kó cí ɖi è ɖo gǎn

dó wɛ bó ná dó xo myɔ ɖé cí, ɖo xwé xúxú ɖé jí, ɖo azǎn e gbe jɔhɔn
ɖaxó ɖé ɖo nyinyi wɛ ɖɔhun. Mi sixú kó kpé wú bó bló ǎ. É nyí gǐgɔ́
kpódó Yɛsinsɛn ɔ́ kpó. Bɔ ani wɛ é ká wa lo?
37 Yě ɖɔ, “É nyɔ,́ nɔví lɛɛ́ mi, ani wɛ mǐ ká sixú wá bó ná dó mɔ
hwlɛngán?”
38 Din ɔ́ mi ɖó ayi te, Piyɛɛ́, hwi wɛ ɖó cávi Axɔśúɖuto ɔ́ tɔn lɛɛ́. Mi
mɔ a?
39 Din ɔ,́ hwenu e Jezu fɔń sín kú ɖo azǎn tɔn atɔngɔ́ ɔ́ gbe ɔ,́ É hɛn
cávi Axɔśúɖuto Sɛx́wé tɔn tɔn lɛɛ́ ǎ. Mi ka tunwun mɔ̌ a? É ɖɔ, “Kú
kpódó kútomɛ kpán sín cávi ɖo así ce,” lo ɔ́ Axɔśúɖuto ɔ́ tɔn wɛ ǎ, ɖó
è ko sɔ́ yě dó así nú Piyɛɛ́.
40 Din ɔ́ É ɖɔ, “Piyɛɛ́, nǔ ɖěbǔ e a nǎ tún kan ná ɖo ayǐkúngban jí
ɔ,́ Un na tún kan ná ɖo Sɛx́wé. Nǔ e a ka ná blá ɖo ayǐkúngban jí ɔ,́
Un na blá ɛ ɖo Sɛx́wé.”
41 Din ɔ́ éyɛ ́ ɖíe ɖo te kpódó cávi lɛɛ́ kpó, bó ná dó hun nyɔňá sín nǔ
élɔ́ nú gbɛ ɔ́ e. Bɔ éyɛ ́ ɖíe hɛn cávi lɛɛ́ alɔ mɛ e. Bɔ yě ɖo nǔ kanbyɔ́
wɛ ɖɔ, “Ani wɛ mǐ ká sixú wa bó ná mɔ hwlɛngán?” Din ɔ,́ nǔ ɖěbǔ
e mɛsɛd́ó ɔ́ ɖɔ ɖɔ è nǎ wa ɔ,́ Mawu ɖó ná yí gbe ná ɖo Sɛx́wé, ényí É
kó ná ɛ acɛ énɛ ́ ɔ́ nɛ.́
42 Din ɔ́ Piyɛɛ́ ɖɔ, “Mi lɛ ́ kɔ sín hwɛ mitɔn lɛɛ́ gúdo, ɖokpó ɖokpó
mitɔn, bó lɛ yɛhwesin ɖo Jezu Klísu Nyíkɔ mɛ bónú è nǎ sɔ́ hwɛ mitɔn
lɛɛ́ kɛ mi, bɔ mi ná mɔ nǔníná Yɛsinsɛn ɔ́ tɔn ɔ́ yí.” Énɛ́ ɔ́ sɔgbe a? énɛ ́
ɔ́ wɛ zɔń bɔ cávi lɛɛ́ lílɛ ́ ɖo Sɛx́wé ɖo nyǐkɔ ɖěbǔ, walɔ ɖěbǔ, ninɔmɛ
ɖěvo ɖěbǔ—ɖěvo ɖěbǔ mɛ ǎ. É lílɛ ́ ɖo ayǐkúngban jí, bɔ é lílɛ ́ ɖo
Sɛx́wé, é má nyí mɔ̌ ǎ ɔ́ Jezu ɖe akpá Xó Tɔn tɔn nú Piyɛɛ́ ǎ. Bɔ tɛn
ɖokpó ɖokpó ɖo Mawuxówéma ɔ́ mɛ ɔ́ è lɛ yɛhwesin nú yě, sɔgbe xá
énɛ́ ɔ,́ è lɛ yɛhwesin nú yě ɖo Jezu Klísu sín Nyǐkɔ mɛ. Bɔ yě mɛ énɛ́
ɔ́ lɛɛ́ e è ko lɛ yɛhwesin ná jɛ nukɔn nú énɛ́ ɔ,́ é byɔ́ ɖɔ yě ní wá vɔ́
yɛhwesin lɛ ɖokpó gɔ́ ná, ɖo Jezu Klísu sín Nyǐkɔ mɛ, bó ná dó mɔ
Yɛsinsɛn ɔ́ yí. Énɛ ́ ɔ́ wɛ sɔgbe. É lɛ ́ kpo ɖo nǔ ɖokpó ɔ́ nyí wɛ.
43 Hǔn, ényí mǐ ká ɖo yɛhwesinlilɛ ɖo nyǐkɔ “Tɔ,́ Vǐ, kpódó Yɛsinsɛn
kpó” kplɔń mɛ wɛ ɔ,́ gbeyíɖɔ-nyíjɛtɔ́ xó nɛ.́ Din ɔ́ un jló ná cika mi
wú ǎ, amɔ̌ un ɖó ná sɔ́ élɔ́ ɔ́ jínjɔń ayǐ ganjí bónú agun élɔ́ ná tunwun
nǔ e é nyí é. Mǐ ɖo fí ɖi taɖunɔ aguduwíi lɛɛ́ sín gbɛ ̌ ɖé ɖɔhun ǎ; mǐ
tunwun fí e mǐ ɖo te ɖe ɖo Mawuxó ɔ́ mɛ é. Mi mɔ a, mǐ tunwun.
Un nyi gbehwán sɛ ́ dó mɛɖěbǔ ɖɔ é ní xlɛ ́ mì tɛn ɖokpó bɔ e è lɛ
yɛhwesín nú mɛ ɖěbǔ ɖo “Tɔ, Vǐ, Yɛsinsɛn” nyíkɔ mɛ kpɔń gbeɖé.
Din ɔ́ gbeyíɖɔ-nyǐjɛtɔ́ xó mi na ɖótó a abǐ Nǔgbó ɔ?́ Mi nɔ ba do nú
Nǔwlánwlán lɛɛ́. Así mitɔn mɛ wɛ é ɖe.
44 Mi xlɛ ́ mi fí e mɛ ɖokpó ɖo Mawuxówéma ɔ́ mɛ, fí e è ɖe gbe
nú agun ɖé bónú é ní húzú agunnyíkɔ ɖé ɖo—ɖo Mawuxówéma ɔ́



8 XÓ E È ƉƆ É

mɛ kpɔń gbeɖé. Mi xlɛ ́ mi ɖo Mawuxówéma ɔ́ mɛ fí e yě ɖe gbe nú
mawuxójlátɔ́ nyɔňu ɖe kpɔń gbeɖé. Mi xlɛ ́ mì ɖo Mawuxówéma ɔ́ mɛ
fí e nǔ élɔ́ lɛɛ́ bǐ, ée xó ɖɔ wɛ mǐ ɖe é, bɔ è ɖe gbe ná ɖo Mawuxówéma
ɔ́ mɛ kpɔń. Yě ɖo fínɛ ́ ǎ. Mi ɖɔ tɛn ɖokpó nú mì. Mi yi agunnyíkɔ ɖé
mɛ…
45 É nyɔ,́ hwenu e Mɛtodísu lɛɛ́ sí te ɔ,́ yě jlá ɖiɖe ɖó vo. Énɛ́ ɔ́ nyɔ.́
Amɔ,̌ hwenu e yě wa mɔ̌ ɔ,́ yě bló agunnyíkɔ ɖé, bɔ xó tɔn fó nɛ.́ Nǔ
e zɔń bɔ Mawuxówéma ɔ́ ɖɔ, “A jɛ nyǐkɔ ɖé” ɔ́ nɛ.́

Mi nɔ ɖɔ, “Klísusɛntɔ́ wɛ un nyí.”
“É nyɔ,́ agunnyíkɔ ɖětɛ ́ tɔn wɛ mi ka nyí?”

46 Mi nɔ ɖɔ, “Mɛtodísu,” ani o, agalɛtɔ́ wɛ mi nyí nɛ.́ “Baputísu wɛ
un nyí,” agalɛtɔ.́ “Pantekotísu,” agalɛtɔ́ wɛ mi nyí. Mi nyí agun énɛ́ ɔ́
tɔn.
47 Klísu tɔn wɛ mi ɖó ná nyí. Mi ma ɖó xó ɖě bó ná ɖɔ ɖi,
“Mɛtodísu,” “Baputísu” ɖɔhun ó. Ényí mi nyí Klísusɛntɔ́ hǔn, mi nyí
Klísusɛntɔ́ ɖo ayi mɛ.
48 Agunnyíkɔ énɛ́ lɛɛ́ ɖokpó ɖokpó sixú ji vǐ, Mawu ví lɛɛ́, énɛ ́ ɔ́
sɔgbe. Amɔ̌ nú mi lin ɖɔ émí ná yi Sɛx́wé ɖó émí kó nyí Mɛtodísu abǐ
Baputísu wú ɔ,́ hwɛ mitɔn kú. Bɔ nǔ e zɔń bɔ mǐ cí hɛnkɛń nú nǔ énɛ́
ɔ́ nɛ.́

Aniwútu Baputísu lɛɛ́ má sixú kpé wú bó mɔ ǎ?
49 Un kan nǔ byɔ́ Mɛtodísu súnnu ɖé ɖo fí, bɔ é ɖo nǔlindónǔwú
wéma ɖé wlán wɛ, bó kó wlán nǔ ɔ́ xóxó wá yi din. É ɖɔ, “Nǔ ɖokpó
géé e mǐ ɖó sɔ́ ta we ɔ,́ a nɔ kpé dó nǔ xá Pantekotísu lɛɛ́.”

Un ɖɔ, “Mɛ̌ wɛ ká nyí ‘mǐ’ ɔ?́”
“Mǐdɛɛ lɛɛ́, Mɛtodísu lɛɛ́.”

50 Un ɖɔ, “É nyɔ,́ má ɖɔ nǔ e un na wa é ɔ́ nú mi. Un na wá toxo
mitɔn mɛ bɔ mi na gbɔ bónú Mɛtodísu lɛɛ́ ná jɔ fún d’é mɛ.”

“Óo,” é ɖɔ, “nǔgbó wɛ, mǐ sixú wa mɔ̌ ǎ.”
51 Un ɖɔ, “Nǔ e un lin ɔ́ nɛ ́ pɛṕɛṕɛ.́ Un ɖo kpɔ́ xá Pantekotísu lɛɛ́ ɖó
Pantekotísu lɛɛ́ ɖi nǔ ná. Énɛ́ ɔ́ sɔgbe. Yě nɔ́ xísí dó. Yědɛɛ lɛɛ́ wɛ nyí
mɛ e nɔ ɖu le tɔn lɛɛ́.”
52 Mɛ nabí wɛ kó xa nǔwlánwlán énɛ́ ɔ́ ɖo xójláwéma Life mɛ,
ayisɔnmɔ tó fí, dó Pantekótu gun ɔ́ wú? É wɛ nyí nǔjijɛ ɖaxó bǐ e ko
tíin kpɔń lɛɛ́ ɖě ɖo xweta élɔ́ mɛ. Yě ɖó mɛ e húzú jijɔ ɖo xwe ɖokpó
mɛ hú agun e kpo lɛɛ́ bǐ ɖó kpɔ.́ Aniwútu? Sɔ mɔ̌ e yě ɖo nǔjɛdo mɛ
ɔ,́ Mawu ɖo tɛn sɛ nú yě wɛ yi nukɔn, ɖó yě ɖi nǔ nú Nǔgbó ɔ́ bó ɖo
zɔnlin zun wɛ yi nukɔn kpó É kpó. Nǔgbó ɔ́ wɛ.

53 Amɔ̌ ani wa wɛ mǐ ká ɖe din? Mi mɔ a? Énɛ́ ɔ́ wɛ zɔń bɔ mǐ ɖó
agunnyíkɔ ǎ. Bɔ ɖi lě e Pantekotísu lɛɛ́ ɖo agunnyíkɔ húzú wɛ ɖo
dandan mɛ gbɔn é ɖɔhun pɛṕɛṕɛ ́ ɔ…́
54 Bɔ hwenu e ɖo gǔdo dɔň ɔ,́ hwenu e Yɛsinsɛn ɔ́ gba kɔn nyi
Pantekótu gun ɔ́ jí azɔn nukɔn nukɔntɔn ɔ,́ xwe kanɖé ɖíe ɔ,́ bɔ yě
jɛ xó ɖɔ dó gbe tɛnmɛ tɛnmɛ lɛɛ́ mɛ jí é, nǔníná lɛɛ́ ɖokpó. Énɛ ́ ɔ́ wɛ
nyí nǔníná lɛɛ́ sín kpɛví bǐ ɔ.́ Énɛ ́ ɔ́ tlɛ nyí nǔníná e hwe bǐ ɖo nǔníná
lɛɛ́ mɛ, ɖi lě e Mɛmímɛ́ Pɔĺu ɖɔ gbɔn é ɖɔhun ɔ,́ xóɖiɖɔ dó gbe tɛnmɛ
tɛnmɛ lɛɛ́ mɛ wɛ. Bɔ hwenu e é jɛ tlóló lě ɔ,́ “Óo,” yě ɖɔ, “mǐ mɔ Ɛ
yí lo,” bɔ yě bló agunnyíkɔ ɖé, Wěɖiɖegbɛ ́ Ɖaxó ɔ,́ ée nyí Kplékplé
Mawu tɔn lɛɛ́ din é. “Óo, mɛ ɖěbǔ mɔ Ɛ yí ényí é má ɖɔ xó dó gbe
tɛnmɛ tɛnmɛ lɛɛ́ mɛ ǎ,” bɔ Mawu sɛ tɛn yi nukɔn télélé jɛ zɔ nú yě
kpowun, bó jó yě dó cí fínɛ.́ Ɖo dandan mɛ. Ɛɛn, nya ce.
55 Ɖokpónyínyí lɛɛ́ wá xwetɔń, bó wá mɔ do nú yɛhwesinlilɛ ɖo
Jezu sín Nyǐkɔ mɛ. Yě ɖɔ, “Óo, mǐ mɔ Ɛ yí,” yě so gbɛťa. Ani wɛ yě
kó wa nɛ?́ Mawu tɔń sín mɛ tlóló bó jó yě dó cí fínɛ.́

É ɖe nú, “Mɛ ɖěbǔ e jló ɔ,́ mɛ ɔ́ ní wá.”
56 Mi mɔ a, Ɖokpónyínyí lɛɛ́ sixú yi Kplékplé lɛɛ́ gɔń ǎ. Kplékplé lɛɛ́
sixú yi Ɖokpónyínyí lɛɛ́ gɔń ǎ. Un ɖɔ xó xá mɛ e nyɔ́ hú bǐ bɔ yě ɖó lɛɛ́
ɖokpó, Mɛɖ. Goss, kpódó Nǔk. Pope kpó, kpódó mɛ gěgé kpó. Súnnu
e nyí nǔsúɖaxó lɛɛ́ ɖo…Un jínjɔń ayǐ xá yě. Un ɖɔ, “Nɛ̌ mi ná sixú
kplɔń xlɛ ̌ nukɔntɔn énɛ ́ ɔ́ mɛ, ɖi wěmaxɔmɛyitɔ́ ɖɔhun gbɔn?”
57 “É nyɔ,́” yě ɖɔ, “Nɔví súnnu Branham,” ɖě, we, abǐ atɔn ɖo yě
mɛ, bó jɔ ayiɖowɛnnánɔ titewungbe, yě ɖɔ, “mǐ tunwun ɖɔ énɛ́ ɔ́ kún
sɔgbe ó, amɔ̌ ani wɛ mǐ ká sixú wa? Ényí mǐ ɖɔ nǔɖé d’é wú din ɔ,́
ani o, é ná ɖó titomɛ ɔ́ bǐ te.” Dandan, bɔ mi sɔ́ ná nyí yɛhwenɔgán
ɖě ǎ, abǐ gǎn agunjíkpɔńtɔ́ ɖě ǎ. Linlin ɔ́ nɛ.́
58 Nɔví súnnu, é ná nyɔ́ hú nú mì ɖɔ má ɖó azɔžɔńmɛ kpɛví ɖé ɖo
alikplétɔn, bó jlá xó ɖo pɛɛ́ntín ɖé sá, bó ká ná ɖó Nǔgbó ɔ,́ dandan,
bó tunwun ɖɔ Nǔgbó ɔ́ ɖɔ wɛ émí ɖe. Gbɛtɔ́ nɔ́ jló Nǔgbó ɔ.́ Bɔ dandan
mɛ é ká ɖe nú mi, ɖi Klísusɛntɔ́ ɖɔhun, ɖɔ mi ní ɖe kúnnu nú Nǔgbó
ɔ.́ Mawu ná lɛń hwɛ tɔn ɖó kɔ nú mi.
59 Énɛ́ ɔ́ gúdo ɔ,́ ɖo nǔ élɔ́ lɛɛ́ jí ɔ,́ ényí è ma ko lɛ yɛhwesin nú mi
ɖo Jezu Klísu sín Nyǐkɔ mɛ ǎ ɔ,́ bɔ mi ma ko wa nǔ élɔ́ lɛɛ́ ǎ ɔ,́ bɔ mi
ma ko mɔ Yɛsinsɛn ɔ́ yí ǎ ɔ…́
60 Mi nɔ ɖɔ, “Óo, un ɖɔ xó dó gbe tɛnmɛ tɛnmɛ lɛɛ́ mɛ.” Énɛ́ ɔ́ ko ɖɔ
ɖɔ mi ko mɔ Yɛsinsɛn ɔ́ yí ǎ.
61 Un mɔ bɔ azětɔ́ nyɔňu lɛɛ́, azětɔ́ súnnu lɛɛ́, yɛ nyanya lɛɛ́, kpódó
nǔ ɖěvo lɛɛ́ bǐ kpó, bɔ yě ɖɔ xó dó gbe tɛnmɛ tɛnmɛ lɛɛ́ mɛ. Dandan.
Yě ɖó Yɛsinsɛn ɔ́ ǎ, bɔ mi ka tunwun mɔ.̌ Yě nɔ́ nu hun ɖo gbɛtɔ́

takágo ɖé mɛ, bó nɔ ɖú we, bó nɔ́ ylɔ́ awǒvi, lobo nɔ ɖɔ xó dó gbe
tɛnmɛ tɛnmɛ lɛɛ́ mɛ. Dandan. Yě ɖó Yɛsinsɛn ɔ́ ǎ.
62 Hǔn, ɖó mi ko ɖɔ xó dó gbe tɛnmɛ tɛnmɛ lɛɛ́ mɛ wútu ɔ,́ énɛ ́
ɔ́ ko ɖɔ ɖɔ mi ko mɔ Ɛ yí ǎ. Ali ɖokpó géé e jí mi ná gbɔn bó ná dó
tunwun ɖɔ émí mɔ Ɛ yí ɔ,́ é wɛ hwenu yɛ mitɔn nɔ ɖe kúnnu kpódó Yɛ
Éyɛt́ɔn kpán, bɔ sínsɛń Yɛ ɔ́ tɔn lɛɛ́ ná nɔ́ xwedó mi: wǎn yíyí, nǔɖiɖi,
awǎjijɛ, fífá, suúlu ɖíɖó, ɖagbewiwa, sɔxwixwe, xomɛfífá. Hwenu e
mi tunwun ɖɔ émí ɖó Yɛsinsɛn ɔ́ nɛ.́ É nɔ́ ɖe kúnnu nú Éɖée.
63 Din ɔ,́ hwenu e mi ɖo gǎn dó wɛ bó ná dó gán jɛ wú, ɖó mi nyí
Klpékplé lɛɛ́ tɔn, abǐ Baputísu lɛɛ́ tɔn, abǐ Plɛsibitelyɛɛ́n lɛɛ́ tɔn wútu
ɔ,́ mi mɔ nǔ e wa wɛ mi ɖe é a? Mi ɖo agalɛtɔ́ sín nyǐkɔ sɔ́ dó wǔ wɛ
nɛ.́ Énɛ ́ ɔ́ sɔgbe pɛṕɛṕɛ.́ Mi tɔń sín nǔ énɛ́ ɔ́ mɛ. Mi wá jɛ zɔ ná. Un ɖo
ɖiɖɔ wɛ ɖɔ mi ni tɔń sín agun mitɔn abǐ nǔ ɖěbǔ mɛ ǎ; mi wa nǔ e jló
mi ɖó énɛ́ ɔ́ wú é. Amɔ̌ mi gosín è nǎ jínjɔń, “Óo, Plɛsibitelyɛɛ́n wɛ
un nyí. Mǐ nɔ́ ɖi nǔ nú azǎn nǔjlɛj́lɛ ́ lɛɛ́ tɔn lɛɛ́ ǎ” jí. Aniwútu mi ma
nɔ ɖi nǔ ná ǎ? Mawuxówéma ɔ́ ká nɔ́ ná kplɔń tɔn. “Óo, un nyí Agun
Klísu tɔn tɔn. Yě nɔ́ ɖɔ azǎn nǔjlɛj́lɛ ́ lɛɛ́ tɔn lɛɛ́ ko wá yi.” Gbeyíɖɔ-
nyǐjɛtɔ́ lɛɛ́ wɛ yě nyí.
64 Un sixú xlɛ ́ mi fí e Jezu Klísu ná Hlɔňhlɔń ɔ́ Agun ɔ́ ɖe, bó ná dó
gbɔ azɔn nú azinzɔnnɔ lɛɛ́, bó ná fɔń mɛkúkú lɛɛ́, bó ná nya yɛ nyanya
lɛɛ́. Un nyi gbehwán sɛ ́ dó mɛ ɖěbǔ ɖɔ é ní xlɛ ́ mì Nǔwlánwlán ɖé ɖo
Mawuxówéma ɔ́ mɛ fí e É sɔ́ ɛ sín Agun ɔ́ sí ɖe é. Ani wɛ ka sɔ́ ɛ síin?
Agunsɛń mi ɖésúnɔ tɔn, é sɔgbe, é nyí Mawuxó ɔ́ wɛ ǎ. Yɛsinsɛn ɔ́ lɛ ́
kpo ɖo azɔ̌ ɔ́ wa wɛ, bó ɖo nukɔn yi wɛ mɔ̌ ɖokpó ɔ́ pɛṕɛṕɛ,́ bɔ É ká
ná bló káká sɔýi.
65 Nǔ e zɔń bɔ mǐ mǎ nyí agunnyíkɔ ǎ ɔ́ nɛ,́ “Yě ná nyí mawusɛntɔ́
ɖo nukúnta, bó ka ná gbɛ́ nǔ e nyí Hlɔňhlɔń titewungbe nú sinsɛn ɔ́
é; lɛ ̌ kɔ sín gbɛtɔ́ mɔȟun lɛɛ́ gúdo.” Mǐ nɔ́ ɖi nǔ nú nǔ mɔȟunkɔtɔn ǎ.
66 Din ɔ,́ nɛ ̌ wɛ é ká bɛ́ gbɔn tawun? É ná byɔ́ ɖɔ mǐ ní yá wǔ bó yi
énɛ ́ ɔ́ kɔn lě e é sixú nyɔ́ bló é din, lě e é bɛ ́ gbɔn é ɖésúnɔ. Din ɔ́ mǐ
ɖó Nǔwlánwlán lɛɛ́ mɔǩpán bɔ è wlán ɖó fí dó Yɛsinsɛn ɔ́ wú.
67 Bɔ nǔ ɖěvo ɔ,́ mǐ nyi gbehwan ɖé sɛ ́ dó sɔ zǎn mɛ, dó
“kanɖódónǔwú mɛɖeɖóvo lɛɛ́ tɔn” wú, é nyí lě e Baputísu lɛɛ́ nɔ ɖi
nǔ ná gbɔn é wɛ ǎ. Éeǒ, nya ce. Un dó gbe vo xá Baputísu lɛɛ́ kpódó
linlin yětɔn kpó, ée nyí linlinɖíɖó yětɔn Kalivɛɛ́nkplɔń tɔn é. Un dó
gbe vo xá Plɛsibitelyɛɛ́n lɛɛ́ ɖo dandan mɛ. Un dó gbe vo xá Mɛtodísu
lɛɛ́ ɖó Aamɛnyɛɛ́n lɛɛ́ sín nǔkplɔńmɛ walɔ yětɔn wú. Ɛɛn, nya ce. Amɔ̌
yě mɛ we lɛɛ́ bǐ wɛ ɖó nǔgbó ɖé, amɔ̌ mi ɖó ná kplá miɖée wá Fí fí e
é nyí Nǔgbó ɔ́ ɖe é. Nú mi kán wezun tɔń bó yi jɛ dɔň ɔ,́ é ná dó taɖu
mi. Ɖo dandan mɛ.

68 Baputísu lɛɛ́ nɔ́ sɛ wá, bɔ è nɔ lɛ yɛhwesin nú yětɔn we ɖé lɛɛ́ ɖo
fí, gbɔn mɛnyínylɔ́ dó tɔ mɛ gbla mɛ; bɔ mawuxójlátɔ́ ɔ́ nɔ́ lɛ yɛhwesin
nú yě, tɛńnɛ ɖo wǒ jí nɔ́ nu sigáa, yě nɔ́ lɛ ́ kɔ bó nɔ́ yi nɔ te ɖo hɛnkɛń
dɔň, bó nɔ́ yi nyi wě, bó xo lotóo zǎn ɔ́ bǐ mɛ, yě nɔ́ tɔń, bó nɔ́ yi dó
ahizi; bɔ nyɔňu lɛɛ́ bǐ nɔ́ dó cokoto-aságli ɖo hɛnkɛń fí, bó nɔ́ ɖo sa
ɖi wɛ gbɔn ali jí ali jí, bó nɔ́ kpa ɖa ɖó ta, bó nɔ—́bó nɔ́ ɖo azɔ nu
wɛ lobo nɔ ɖo xó já wɛ, kpódó nǔtitɔ gbɛ ́ kpɛví kpɛví lɛɛ́ kpó, bó nɔ́
ɖo xógbló kwíji kwíji lɛɛ́ ɖɔ wɛ. Mi nɔ ylɔ́ énɛ ́ ɔ́ ɖɔ Klísusinsɛn wɛ
a? Bɔ mi nɔ lin ɖɔ émí lɛɛ́ ɖó ayij’ayǐ Mavɔ mavɔ wɛ a? Zomɛ wɛ mi
xwe gbɔn mɔ.̌ Mi na ko vo ɖo Sɛx́wé gbɔn alɔ ɖěbǔ mɛ ǎ. Gbeɖé tótó.
Ayij’ayǐ Mavɔmavɔ nɛ́ ǎ.

Amɔ̌ nú gbɛtɔ́ ɖé vɔ́ jɔ ɖo Yɛsinsɛn ɔ́ mɛ ɔ…́
69 Bɔ mi mɛ Pantekotísu lɛɛ́ ɔ,́ ɖó mi lɔń jɛ-dě-jɛ-dě, bó ɖɔ xó dó
gbe tɛnmɛ tɛnmɛ lɛɛ́ mɛ, bó kán wezun jɛ-dě-jɛ-dě gbɔn ali ɔ́ jí wú ɔ,́
énɛ ́ ɔ́ kó ɖɔ ɖɔ mi ɖó ayij’ayǐ Mavɔ mavɔ ǎ. Mi ma nú mi ní sɔ́ énɛ ́ ɔ́
ɖó ta mitɔn mɛ kpɔń gbeɖé ó. Éeǒ, nya ce. Mɔ̌ wɛ ɖěbǔ lɔ ǎ. Ɖó, mi
tunwun ɖɔ gbɛ mi ɖésúnɔ tɔn—mi ɖésúnɔ tɔn nɔ ɖe kúnnu, sɔ́ ta mi,
ɖɔ mi kún ɖo gbesisɔ mɛ xá Mawu ó. Énɛ́ ɔ́ sɔgbe. Mi ɖo gbesisɔ mɛ
ǎ. Ayij’ayǐ Mavɔ mavɔ, kó nɛ́ ǎ.
70 Amɔ̌ un jló ná kan nǔɖé byɔ́ mi. Ayij’ayǐ Mavɔ mavɔ ɖé ká tíin a?
Mawuxówéma ɔ́ wɛ ɖɔ mɔ.̌ Mawuxówéma ɔ́ ɖɔ nú mǐ ɖɔ è ko wlán
nyǐkɔ mǐtɔn lɛɛ́ dó Gbɛwéma Lɛňgbɔv́í ɔ́ tɔn mɛ cóbɔ gbɛ élɔ́ tlɛ bɛ.́
71 Ɖi lě e un ko ɖɔ égbé zǎnzǎn gbɔn ɔ,́ un lɛ ́ ɖo mɔ̌ ɖɔ wɛ ɖokpó
gɔ́ ná. Súnnu e wlán han, “Nyǐkɔ yɔy̌ɔ́ ɖé tíin bɔ è wlǎn ɖo Susu mɛ
gbadanu din, bɔ ce wɛ” ɔ,́ linlin tɔn sɔgbe ganjí, lo ɔ́ é ká kú hwɛ,
sɔgbe xá Nǔwlánwlán ɔ́ nɛ.́ È wlǎn nyǐkɔ mitɔn ɖo zǎn e mɛ mi mɔ
hwlɛngán ɖe ǎ.
72 Nyǐkɔ towe ɔ,́ lě e Mawuxówéma ɔ́ ɖɔ gbɔn ɔ,́ ɖi lě e Nǔɖexlɛḿɛ
13, 17, kpódó kpikpotɔ́ kpó ɖɔ gbɔn é ɖɔhun ɔ,́ “kó nyí wǐnwlán ɖo
fínɛ ́ cóbɔ gbɛ élɔ́ tlɛ bɛ ́ lɔ; bɔ è hu Jezu Klísu cóbɔ è dǒ gbɛ élɔ́ do.”
73 Nɛ̌ Mawu, Ée nyí maɖókpodó, nɛ ̌ Mawu maɖókpodó ɖé, ée
tunwun vivɔ sín bǐbɛ ́ ɖokpóó ɔ,́ nɛ ̌ É ná sixú ná gbe ɖɔ hwɛhuhu
ní wá ayǐkúngban jí gbɔn tawun, nú é má kó nyí nǔɖé tamɛ wɛ ǎ?
74 Bó ná dó tɛ ɖɛ ̌ nǔ e mǐ kó ɖɔ ɖé lɛɛ́ é jí kpowun wɛ.
Ɖětɛ ́ wɛ jɛ nukɔn, Mɛhwlɛńgántɔ́ ɔ́ abǐ hwɛhutɔ́ ɖé? [Mɛɖé ɖɔ,
“Mɛhwlɛńgántɔ.́”—Wěmaɖetɔńtɔ.́] Mɛhwlɛńgántɔ,́ dandan. Mɛ̌ wɛ
hú gǎn, Mɛhwlɛńgántɔ́ abǐ hwɛhutɔ?́ Ényí Mɛhwlɛńgántɔ́ ɖé sixú ɖe
hwɛhuhu síin hǔn, É hú gǎn nɛ.́ É nyɔ,́ aniwútu wɛ É ká jó hwɛhuhu
dó bónú é ní jɛ ɖo tɛn nukɔntɔn ɔ́ mɛ? Bó ná dó ɖe xlɛ ́ ɖɔ Émí nyí
Mɛhwlɛńgántɔ́ ɖé. Ɖětɛ ́ wɛ hú gǎn, azɔngbɔtɔ́ abǐ azɔn? Azɔngbɔtɔ.́
Aniwútu É ká ná gbe ɖɔ azɔn ní wá lo? Bó ná dó ɖe xlɛ ́ ɖɔ Émí nyí

azɔngbɔtɔ.́ Un ɖo sinsɛnnɔ nyínyí mɔ ɖo nyiɖée mɛ wɛ lo. Ɛɛn, nya
ce. Óo, mɛ ce lɛɛ́ mi! Azɔňyíkan Tɔn lɛɛ́ nɛ.́
75 Énɛ́ ɔ́ wɛ zɔń bɔ É ná gbe bɔ tagba wá. Énɛ́ ɔ́ wɛ zɔń bɔ É ná gbe
bɔ nǔlinkpɔń wá, bó ná dó ɖe xlɛ ́ ɖɔ Émí nyí awǎjijɛ. Dandan, mɔ̌ wɛ.
Énɛ́ ɔ́ wɛ zɔń bɔ mǐ ɖó zǎn, bó ná dó ɖe xlɛ ́ ɖɔ kéze ɖe. Énɛ́ ɔ́ wɛ zɔń
bɔ mǐ ɖó xomɛsin, bó ná dó ɖe xlɛ ́ ɖɔ fífá tíin. Dódó, nukúnmɛ kpódó
gǔdo kpó wɛ. Óo, É jí wǔ.
76 Din ɔ,́ nɛ ̌ wɛ é ká bɛ́ gbɔn? Mǐ ná jɛ ɛ jí tlóló din, bó ná yá wǔ lě
e mǐ kpé wú gbɔn é, énɛ ́ ɔ́ un na cí mi jí zǎn ɔ́ bǐ mɛ ǎ. Din ɔ,́ nǔ lɛɛ́
bǐ ɖó ná ɖó bǐbɛ ́ ɖé.
77 Bɔ un jló ná kan nǔɖé byɔ́ mi. Din ɔ́ élɔ́ ɔ́ sixú…Mi ni vɛ ́ kó sɔ́ élɔ́
ɔ́ zín dó awukpla mɛ. Mi ɖó ná sɔ́ élɔ́ ɔ́ ɖó kpɔ́ xá nǔɖuɖu gbán tɛgbɛ
tɔn ɔ́ ǎ. Amɔ̌ mi ɖótó élɔ́ ɔ.́
78 Ényí mi nyí nǔɖíɖó Mavɔ mavɔ ɖé hǔn, mi ɖó bǐbɛńu kpɔń ǎ, bó
ká ná sixú ɖó vivɔnu kpɔń ǎ. Ɖó, Mavɔ mavɔ gosín xógbe “ée ma ɖó
bǐbɛńu bó má ɖó vivɔnu ǎ é” mɛ.
79 Mi flín ǎ cé? Un ɖɔ, égbé zǎnzǎn, lě e Mɛlukisedɛḱi, hwenu e é
yi kpé Ablaxámu hwenu e é fun ahwan lobo ɖu ɖo axɔśú lɛɛ́ jí bó lɛ ́
kɔ wá xwé é. Bɔ Mawuxówéma ɔ́ ɖɔ, ɖo Eblée 7 mɛ, ɖɔ—ɖɔ, “Levíi
sú mǎɖówǒ Mɛlukisedɛḱi, hwenu e é lɛ ́ kpo ɖo tɔ́ tɔn Ablaxámu sín
alinmɛ dó é.” Ablaxámu ji Izáki; Izáki ji Jakɔb́u; Jakɔb́u ji Levíi. Énɛ ́
ɔ́ bló tɔ,́ tɔǵbó, kpódó tɔǵbó tɔgbɔ kpó. Bɔ hwenu e Levíi lɛ ́ kpo ɖo
tɔǵbó tɔgbo tɔn sín alinmɛ ɔ,́ Mawuxówéma ɔ́ lɛń dó kɔ tɔn ɖɔ é sú
mǎɖówǒ Mɛlukisedɛḱi. Mavɔ mavɔ ɖɔ wɛ mi ɖe a! Mɛ ce lɛɛ́ mi, mɛ
ce lɛɛ́ mi! É ɖɔ ɖěbǔ ɖɔ, “É bló ɖo yɛ mɛ; é bló ɖo akpá ɖé xwé” ǎ.
Mawuxówéma ɔ́ ɖɔ, “É sú mǎɖówǒ.” Amǐ.
80 Hǔn, ényí mǐ wá gbɔn nǔkún ɖagbe ɔ́ jí ɔ,́ hwenu e Pɔĺu jlá
Wɛnɖagbe ɔ́ un ɖo fínɛ ́ bɔ mi ɖo fínɛ.́ Mǐ ná byɔ́ énɛ ́ ɔ́ mɛ, ɖo cɛj́ú
ɖokpó géé mɛ, bó ná nylɔ́ d’é mɛ bɔ é ná kpé kɔ nú mǐ. Mi ɖó kɛń jí,
nǔ e ɖɔ wɛ Nǔwlánwlán ɔ́ ɖe ɔ́ nɛ,́ nú mǐdɛɛ lɛɛ́, káká yi gǔdo bǐ lɔ.
81 Mi ni vɛ ́ kó lin nǔ d’é wú! Levíi; énɛ ́ ɔ́ gúdo ɔ́ Jakɔb́u, tɔ́ tɔn; énɛ ́
ɔ́ gúdo ɔ́ Izáki, tɔ́ tɔn; énɛ ́ ɔ́ gúdo ɔ́ Ablaxámu, tɔ́ tɔn; tɔǵbó tɔgbo tɔn.
Hwenu e Levíi lɛ ́ kpo ɖo tɔǵbó tɔgbo tɔn sín alinmɛ ɔ,́ é sú mǎɖówǒ
Mɛlukisedɛḱi.
82 Un jló ná kan nǔ byɔ́ mi. Mɛ nahǔn wɛ, Jɔb̌u 27…38, hwenu e
É ɖɔ, “Fítɛ ́ a ɖe hwenu e Un ɖo ayǐkúngban ɔ́ ɖó ayǐ wɛ é? Hwenu e
sunví zǎnzǎn tɔn lɛɛ́ ɖo kpɔ́ bó ɖo han ji wɛ, bɔ Mawu ví lɛɛ́ ɖo xó sú
wɛ kpó xomɛhunhun kpó?” Mɛ̌ wɛ nyí Mawu sín vǐ énɛ ́ lɛɛ́ e ɖo xó sú
wɛ kpó xomɛhunhun kpó é? Jezu ɖɔ nú yě, ɖɔ jí lé, “Un ko hun xomɛ
xá mi cóbɔ è dǒ gbɛ élɔ́ do.” Mǐ nyí nǔɖíɖó hwenu tɔn lɛɛ́ ǎ. Nǔɖíɖó
Mavɔ mavɔ mɛ tɔn lɛɛ́ wɛ mǐ nyí.

83 “Ényí Tɔ́ Ce ma dɔn mɛɖé wá ǎ ɔ,́ é sixú wá gɔň Ce ǎ. Bɔ mɛ e
na wá gɔň Ce lɛɛ́ bǐ ɔ,́ Un ná ná yě Gbɛ Mavɔ mavɔ, lobo na fɔń ɛ wá
gbɛ ɖo azǎn gǔdo gúdo tɔn lɛɛ́ gbe. Mɛɖěbǔ sixú yí yě sín Tɔ́ Ce, Ée
sɔ́ yě jó nú Mì ɔ́ lɔ mɛ ǎ.” Nɛ̌ é má ká ná kpa mi ǎ gbɔn?
84 Mi mɔ a, mi nɔ ɖo adohu jí. Mi nɔ ɖo xɛsi ɖi wɛ. Mi ná kán wezun
gbɔn fí. Bɔ énɛ ́ ɔ́ wɛ nyí xlɛ ̌ e nyɔ́ hú bǐ lɛɛ́ ɖokpó, ɖo gbɛ ɔ́ mɛ, ɖɔ
mi kún kó jɛ fíɖé ó. Énɛ́ ɔ́ sɔgbe. Nɛ̌ Mawu ká ná sixú hwlɛń mi gán
kpɔń gbɔn ényí É…
85 Mi mɛ nabí wɛ ɖo agun élɔ́ mɛ bó jló ná zé alɔ mitɔn lɛɛ́ yi jǐ,
bó ná ɖi nǔ ɖɔ Mawu nyí maɖókpodó? Mi ka tunwun nǔ e xókwín
maɖókpodó ɔ́ nyí a? Énɛ́ ɔ́ sɔgbe bɔ nǔ bǐ vɔ ɖ’é wú. Maɖókpodó, mi
sixú kpé wú—sixú kpé wú bó tínmɛ xókwín maɖókpodó ɔ́ ǎ.
86 Mi ko sɔ́ yɛwúnmɔ mitɔn bó kó sɔ́ ɖó maɖókpodó jí kpɔń a? Ani
o, tínmɛ tɔn wɛ nyí é bɛ ́ sín fí sɔýi nukɔn kpowun. É sɔgbe. Ɖěwagbɔn
ɖě sɔ́ ɖe bɔ è nǎ sɔ́ ɛ yi nukɔn gɔ́ ná hú mɔ̌ kpɔń ǎ.
87 É nyɔ,́ nǔ e Mawu nyí ɔ́ nɛ.́ É nyí maɖókpodó. Bɔ nú É nyí
maɖókpodó ɔ,́ hǔn zěgé ɖěbǔ, sukpɔ ɖěbǔ, kpaxɔ́ ɖěbǔ, jɔ̌ ɖěbǔ, jigán
ɖěbǔ, abǐ nǔ ɖěbǔ e kó tíin ɖo ayǐkúngban ɔ́ jí kpɔń é, abǐ ée ná tíin
kpɔń é, ɖě ɖe bɔ Mawu má tunwun ɖ’ayǐ cóbɔ gbɛ élɔ́ nyí blǒbló ǎ.
Linlin maɖókpodó tɔn ɖé nɛ.́
88 É nyɔ,́ énɛ ́ ɔ́ gúdo ɔ,́ Mawu maɖókpodó ɖé Ée nɔ́ hwlɛń mi gán
ɖo fí, bó ká tunwun ɖɔ Émí ná dɔn mi bú ɖo aklúnɔzángbla e jǎwe ɔ́
mɛ, abǐ sun e jǎwe ɔ́ mɛ, abǐ xwe e ja ɔ́ mɛ, ani o, É ɖo ta sɔ́ linnáwá
ɔ́ ɖésúnɔ wɛ nɛ.́ É sixú dɔn mi bú ǎ. “Mɛ e ɖótó Xó Ce lɛɛ́, bó ɖi nǔ
nú Mɛ e sɛ ́ Mì dó ɔ,́ kó mɔ Gbɛ mavɔ mavɔ bɔ è sɔ́ ná ɖó Hwɛ n’i ǎ,
ɖó é kó xo kú zlɛ ́ wá Gbɛ.” É gló wɛ. Kpɔń gbeɖé ɔ́ mi sɔ́ ná…
89 “Mɛ e jɔ ɖo Mawu mɛ ɔ́ é nɔ́ hu hwɛ ǎ; ɖó Nǔkún Mawu tɔn ɔ́
nɔ ɖo é mɛ, bɔ é sixú hu hwɛ ǎ.” Nɛ̌ wɛ é ná sixú hu hwɛ hwenu e
hwɛsɔḱɛmɛvɔ́ ɖé ɖe n’i é gbɔn?
90 Nɛ̌ wɛ un sixú ɖo azɔn jɛ wɛ hwenu e lanmɛ ce ká ɖo ganjí bɔ nǔ
bǐ vɔ ɖ’é wú é gbɔn? Nɛ̌ wɛ un sixú tɔń nukún hwenu e un ɖo nǔ mɔ
wɛ é gbɔn? Óo, mɛ ce lɛɛ́ mi! Nɛ̌ wɛ un sixú nɔ xɔ ɔ́ mɛ bó ká ɖo kɔx́o
tɔn hwe ɖokpó ɔ́ nu gbɔn? Nɛ̌ wɛ un sixú nu ahan mú bɔ ayi ce ka ɖo
te gbɔn? Mi sixú wa mɔ̌ ǎ.
91 Bɔ nú mi ka mɔ hwlɛngán ɔ,́ mi ɖo Hwɛsúnsún sín kɔ ɔ́ glɔ,́ bɔ
hwɛ mitɔn lɛɛ́ sɔ́ nyí xixa dó kɔ nú mi ǎ. Davídi má kó ɖɔ, “Nǔ nyɔ́
nú mɛ e Mawu má nɔ xa hwɛ dó kɔ ná, bó má nɔ́ sɔ́ ɖó kɔ ná ǎ é”
ǎ cé? Mawu nɔ́ hɛn hwɛhuhu dó kɔ nú nǔɖíɖó Tɔn ǎ. Énɛ ́ ɔ́ syɛń.
Énɛ ́ ɔ́ clóclwé nyibúnɔśin e mɛ è ɖe kpinkpɛn sín é ɖɔhun ǎ. Amɔ̌
Mawuxówémá ɔ́ ká nɛ.́ Mawu ná xa hwɛ dó kɔ nú hwɛjijɔnɔ ɔ́ ǎ.

92 “Mawu,” gbɔn wǔjɔmɛ Tɔn jí, gbɔn sísɔ́ ɖ’ayǐ gbla mɛ, “ma jló ɖɔ
mɛ ɖěbǔ ní dɔn ǎ, é nyɔ́ wa ɔ́ mɛ bǐ ní mɔ ali bó lɛ ́ kɔ sín nǔ nyanya
wiwa gúdo.” Amɔ̌ ɖó É nyí maɖókpodó, bó tunwun mɛ e ná wá lɛɛ́
kpódó mɛ e ma ná wá lɛɛ́ é kpó ɔ,́ É kpé wú bó ná sɔ́ nǔ lɛɛ́ bǐ ɖ’ayǐ
bónú yě ná wa azɔ̌ nú jlǒ Tɔn. É nyí É má kó bló ǎ ɔ,́ étɛẃú É ká ná
gbe hwɛhuhu tawun lo? Hwenu e É nyí Mɛhwlɛńgántɔ́ ɖé ɔ…́Ényí
hwɛhutɔ́ ɖě má kó tíin kpɔń gbeɖé ǎ ɔ,́ É ná kó nyí Mɛhwlɛńgántɔ́
kpɔń gbeɖé ǎ; azɔňyíkan ɔ,́ nǔ e ɖo É mɛ ɖ’ayǐ é, è sixú kó ɖe tɔń jɛ
wě jí ǎ.
93 Nɛ̌ wɛ É ká wá húzú azɔngbɔtɔ́ gbɔn lo? Nɛ̌ wɛ É ká wá húzú
azɔngbɔtɔ́ gbɔn lo? Ɖó É ná gbe ɖɔ azɔn ní wá, bónú É ná sixú ɖe
Éɖée xlɛ ́ ɖɔ Émí nyí azɔngbɔtɔ.́ É nyí azɔngbɔtɔ.́ Nɛ ̌ wɛ mi sixú kó
nyí…Nɛ̌ wɛ è sixú kó tunwun I kpɔń gbɔn? Nɛ̌ wɛ azɔňyíkan tɔn sixú
kó wa azɔ̌ kpɔń gbɔn? Nɛ̌ wɛ É sixú kó nyí azɔngbɔtɔ́ ɖé gbɔn, ényí
azɔn ɖěbǔ má kó ɖe ǎ? É ɖó ná kó ná gbe azɔn.
94 Abǎ jɔ, Pɔĺu ɖɔ, ɖo Hlɔm̌anu lɛɛ́ 8 mɛ, “Hwi gbɛtɔ́ xlonɔ e, mɛ̌ wɛ
sixú ɖɔ nǔ e ée nyí—ée nyí zɛm̌ɛtɔ́ ná wa é; mɛ,̌ hwetɛńu wɛ ko na
sí te bó kanbyɔ́ ɖɔ, ‘Nɛ ̌ ká gbɔn bɔ, hwɛ ɔ,́ a blǒ mì gbɔn lě?’ É má sɔ́
Falawɔɔ́n sí te nú nǔ ɖokpó ɔ́ ǎ cé, bónú É ná sixú sɔ́ susu Tɔn xlɛ ́ ɖo
Ejípu dɔň ǎ cé? É nɔ́ bló bɔ mɛ e É jló ɖɔ é ní tlí tó ɔ́ nɔ húzú tótlítɔ,́
bó nɔ́ bló bɔ mɛ e É jló ɖɔ é ní nyí hwɛjijɔnɔ ɔ́ nɔ húzú hwɛjijɔnɔ. É
nyí jló gbɛtɔ́ tɔn, abǐ gǎndídó gbɛtɔ́ tɔn lɛɛ́ wɛ na zɔń ǎ, lo ɔ́ Mawu e
nɔ kú nǔbláwǔ nú mɛ ɔ́ wɛ.”
95 Hǔn, mi ɖó nǔɖé bó ná wa ɖ’é mɛ ɖ’ayǐ ǎ. Mi ɖó nǔ ɖokpó bó ná
wa ǎ. Nú é nyí wǔjɔmɛ wɛ ɔ,́ nú é nyí nǔníná vɔňu wɛ hǔn, nǔ ɖokpó
ɖe bɔ mi sixú wa d’é wú ǎ. Mawu wɛ kó ná mi, bɔ jlǒ Mawu tɔn ɔ́ nɛ.́
Nǔ e Mawu kó sɔ́ ɖ’ayǐ nú mi ɔ́ nɛ.́
96 Mawuxówéma ɔ́ ɖɔ ɖɔ jí lé mǐ “kó nyí sísɔ́ ɖ’ayǐ nú ylɔy̌lɔ́ ɖɔ vǐ
vǐ súnnu lɛɛ́ tɔn, Mawu ví lɛɛ́, cóbɔ è dǒ gbɛ élɔ́ do.” Énɛ́ ɔ́ gúdo ɔ,́
hwenu e Mawu kó hu Lɛňgbɔv́í ɔ,́ ɖo linlin É Ɖésúnɔ tɔn mɛ, cóbɔ è
dǒ gbɛ élɔ́ do, bó ná dó ɖe azɔňyíkan Tɔn lɛɛ́ xlɛ ́ ɔ,́ nǔ e É nyí ɖ’ayǐ é;
hwenu e Lɛňgbɔv́í ɔ́ nyí huhu dó é ɔ,́ mǐ nyí huhu kpó É kpó. Hwenu
e Hun Lɛňgbɔv́í ɔ́ tɔn kó nyí sísɔ́ ɖo linlin É ɖésúnɔ tɔn mɛ, ɖo gǔdo
dɔň cóbɔ è dǒ gbɛ élɔ́ do ɔ,́ nyǐkɔ nyɛtɔn kpódó midɛɛ lɛɛ́ tɔn kpó nyí
wlǎnwlán dó Wěma ɔ́ mɛ ɖo hwe énɛ́ ɔ́ nu, bǐ ɖo linlin Tɔn ɖaxó ɔ́
mɛ.
97 É nyí maɖókpodó. Nú É má kó bló ǎ ɔ,́ aniwútu É ká ná gbe
tɔn? Ɖětɛ ́ wɛ ɖó hlɔňhlɔń hú gǎn, (un ko ɖɔ,) Mɛhwlɛńgántɔ́ ɖé abǐ
hwɛhutɔ́ ɖé? Ɖětɛ ́ wɛ dó hlɔňhlɔń hú gǎn? Énɛ́ ɔ,́ é byɔ́ ɖɔ mɛ e ɖó
hlɔňhlɔń hú gǎn ɔ́ ní ná gbe mɛ e ma ɖó sɔ ɛ é ǎ, bɔ É ká bló nú susu
Tɔn kɛɖ́ɛ.́ Hwenu e É bló Lwisifɛɛ́ ɔ,́ É kó tunwun ɖɔ é ná wá nyí awǒvi

ɔ.́ É ɖó ná ná gbe tɔn bó ná dó ɖe xlɛ ́ ɖɔ Émí wɛ nyí Mɛhwlɛńgántɔ́
ɔ,́ Klísu ɔ.́ É ɖó ná ná gbe ɖɔ é ní jɛ gbɔn mɔ.̌
98 Din ɔ,́ Mawuxówéma ɔ́ má kó ɖɔ, ɖɔ jí, “Nǔ e nɔ jɛ lɛɛ́ bǐ wɛ nɔ́
dó wa ɖagbe nú yě mɛ e yí wǎn nú Mawu lɛɛ́ é” ǎ cé? Hǔn étɛ ́ sín
xɛsi ɖi wɛ mi ka ɖe lo?

Mǐ ní sí te bó ɖo nǔɖé wa wɛ,
Kpódó ayixa e ɖo gbesisɔ nú hunxixo ɖěbǔ é kpó;
Mi ma nyí kanlinhwan abwɛ̌ abwɛ̌ e è ɖo kpíkplá

wɛ ó! (Ée è ɖǒ ná sa vo ná bó dó dandan ná é.)
Bɔ mi jɔ adǎntɔ!́

99 Un yí wǎn nú mɔ.̌ Mi sí te! Hanwínwlán kléwún ɖé kó nɔ́ dó alɔ
mì tawun ɖ’ayǐ hwenu e un ɖo yɔkpɔv́ú ɖé nyí wɛ é, é nɔ́ zɔn lě:

Hlɔm̌anu glegbenu ɖé ɖe ɖ’ayǐ,
Ɖo Hlɔm̌anu lɛɛ́ xɔśú sín azǎn lɛɛ́ mɛ,
Ée se bɔ xɛsinɔ adagblámígo ɖé ɖɔ,
Ɖo ahohó ɔ́ kpá ɖɔ jí,
“Óo, ayij’ayǐ ɖe ahohó mɔȟunkɔ mɛ mɛ,
Mɛɖěbǔ ɖe bó ná sixú hǔnhún ǎ!”
“Óo, éeǒ,” wɛ adǎntɔ́ ɔ́ ɖɔ,
“Un na mɔ ali ɖé abǐ un ná ɖe ɖokpó!”

100 Fí e mi ɖe ɔ́ nɛ.́ Énɛ ́ ɔ́ sɔgbe. Ényí Mawuxówéma élɔ́ nɔ kplɔń
mɛ ɖɔ Jezu Klísu nyí nǔ ɖokpó ɔ́ sɔ, égbé, káká sɔýi ɔ…́É nyí nǔ
bó bɔwǔ hwenu e un ɖe afɔ bó tɔń sín goxɔ ɔ́ mɛ ɖo gbe énɛ́ ɔ́ gbe
ǎ, bɔ mɛ bǐ ɖo ɖiɖɔ nú mì wɛ ɖɔ élɔ́ ɔ́ ná jɛ, bɔ énɛ́ ɔ́ ná jɛ. “È nǎ
ylɔ́ we ɖɔ mawusinsɛn-zɛxwéwúnɔ, bɔ è nǎ dó we gan, bɔ kɔnɖókpɔ́
dotóo lɛɛ́ tɔn ɔ́ bǐ ná húzú kpan nukɔn we.” Amɔ̌ Mawu wɛ ká ɖɔ mɔ.̌
Mawuxówéma ɔ́ ɖɔ ɖɔ É nyí mɔ̌ ɖ’ayǐ nǔgbó. Bɔ din ɔ́ myɔ fínfɔń sí
te ɖé tɔn ɖo jiji wɛ ɖo akɔta ɖokpó ɖokpó mɛ ɖo Jǐxwé glɔ.́ Aniwútu?
Mi sí te ɖó wǔ tɔn!

Nɛ̌ wɛ a ka nɔ ɖo azɔ̌ towe wú gbɔn ayǐhɔńgbe
ayǐhɔńgbe?

Xɛsi nɔ ɖi we ɖó azɔ̌ ɖěe a nɔ mɔ é wú wɛ a?
A sixú mlɛ ́ te ɖó azɔ̌ e ɖo nukɔn é wú a?
Nǔ kó ci kɔ nú ta towe bɔ é kó jɛ vɔ̌ wɛ a? (Un gbɛ́

wǎn nú nǔ mɔȟunkɔ.)
Abǐ a nɔ mlɛ ́ te ɖó azɔ̌ e ɖo nukɔn é wú,
Abǐ xɛsi kɛɖ́ɛ ́ wɛ ɖ’é mɛ nú we?
Ényí mɔ̌ wɛ hǔn, jɛ ɖěe a nǎ mɔ é jí,
Bó ɖo linlin wɛ ɖɔ é ná kpa émí.

101 Mi nɔ kpó é kpó. Dandan. Mi má gbe ɖo ayi mitɔn mɛ, ɖi Daniyɛĺi
ɖɔhun. Mi nɔ kpɔ́ xá Mawu.

102 “Fítɛ ́ nǔ élɔ́ bǐ ká jɛ ɖe? Nɛ̌wɛ é ká jɛ gbɔn? Ani wɛ ka nɔ sɔ́ mɛ lɛɛ́
dó ɖó mɔ?̌ Aniwú mǐ ká ɖo gbesisɔ bó ná nyí gǔdú gúdú? Nɔví súnnu
Branham, tínmɛ nú mì. Ani wɛ ka nɔ zɔń bɔ a nɔ lin ɖɔ nǔ élɔ́ ɔ́ bǐ ɖó
ná nyí súnsúnsúnsún síin?” É kó nyí súnsúnsúnsún síin ɖokpó kpɔń,
(énɛ ́ ɔ́ ká sɔgbe a?) ɖo vǐvávívá gbɛ e jɛ nukɔn nú sinvɔgbɛ hwenu ɔ́
tɔn mɛ. Din ɔ́ nǔ e gɔńgɔń ɖé lɛɛ́ ɖíe ja. Bɔ mǐ ná sɔ́ nǔ bó ná xa nǔ.
103 Din ɔ́ un jló ɖɔ mi ní hun ɖo kpɔ́ xá mì lo, ɖo Bǐbɛḿɛ Wéma ɔ́
mɛ, wěmata 3 gɔ́ ɔ.́ Ényí mi jló ná tunwun nǔ ɖěbǔ hǔn, un sixú xlɛ ́
mi ɖo Bǐbɛḿɛ Wéma élɔ́ mɛ fí e sinsɛn ɖokpó ɖokpó kpódó kplɔń
ɖokpó ɖokpó kpó, kpódó nǔ e mǐ ɖó tlóló din ɖokpó ɖokpó é kpó ɔ,́
Bǐbɛḿɛ mɛ wɛ é bɛ́ sín. Mɛ nabí wɛ tunwun ɖɔ Genesis sín tínmɛ wɛ
nyí “bǐbɛḿɛ”? Dandan.
104 Mǐ nɔ́ mɔ Katolíka gun ɔ́ ɖo bǐbɛḿɛ, Babilɔńu, Nimɛlódu e
dó do é; mǐ nɔ́ mɔ ɖo Mawuxówéma ɔ́ sín tɛńtin, mǐ nɔ́ mɔ ɖo
Mawuxówéma ɔ́ sín vivɔnu; mǐ nɔ́ mɔ, è nǎ tɛńkpɔń bó sɔ́ nyɔňu
lɛɛ́ dó ɖó mawuxójlátɔ́ lɛɛ́ ná é, ɖo Mawuxówéma ɔ́ sín bǐbɛḿɛ, gbɔn
bǒcyɔ́ kpɛví kpɛví e è sɔ́ ɖɔ dó bló ná lɛɛ́ é sinsɛn gbla mɛ. Mɛ nabí
wɛ kó xa Hislop, sín Babilɔńu We Lɛɛ́, sín tan ɔ?́ É sɔgbe. Mi ba do ná
kpɔń, ɖo tan élɔ́ lɛɛ́ mɛ. Yě ɖó nyɔňu ɖé…Bɔ énɛ́ ɔ́ gúdo ɔ,́ mi flín a?
Káká jɛ Jakɔb́u jí ɔ́ é fin tɔ́ tɔn sín nǔmɛsɛn lɛɛ́, bɔ vǐ tɔn nyɔňu sɔ́ yě
hwlá ɖó glɔ̌ bó wá ɖe yě tɔń ɖo gbětótló mɛ, ée dɔn ahwangɔnu ɔ́ blí,
ɖo nukɔn mɛ é. É sɔgbe.
105 Mi nú mǐ ná xa nǔ ɖo Bǐbɛḿɛ mɛ fí lo.

Lo ɔ́ dan wɛ nyí kanlin e sɛ ́ hú gběkanlin e MAWU MAVƆMAVƆ
bló lɛɛ́ bǐ é. Bɔ é kanbyɔ́ nyɔňu ɔ́ ɖɔ, Ɛɛn, Mawu ká ɖɔ, Mi kún
ɖó ná ɖu atínsínsɛń e ɖo jikpá ɔ́ mɛ lɛɛ́ ɖěbǔ ó nǔgbó a?
…nyɔňu ɔ́ yí gbe nú dan ɔ́ ɖɔ, Mǐ hɛn ɔ́ mǐ nǎ ɖu atínsínsɛń e

ɖo jikpá ɔ́ mɛ lɛɛ́:
Amɔ̌ atín e ɖo jikpá ɔ…́tɛńtin ɔ,́ Mawu kó ɖɔ, Mi ní má ɖu

sínsɛń tɔn ó, mi ní má ɖ’alɔ wú lɔ vɔv́ɔ́ ó, mi táá kú.
Bɔ dan ɔ́ lɛ ́ yí xó bó ɖɔ nú nyɔňu ɔ́ ɖɔ, Mi ná kú ɖě ǎ:
Lo ɔ́ Mawu tunwun ganjí ɖɔ gbe e gbe mi ná ɖu ɔ,́ nukún

mitɔn lɛɛ́ ná hun, (mi mɔ a, ɖo Wěziza yɔy̌ɔ́ ɖé gbé mɛ), bɔ
mi ná cí nǔmɛsɛn lɛɛ́ ɖɔhun, bó ná tunwun nǔ ɖagbe kpódó nǔ
nyanya kpó.

106 Mi mɔ lě e nya élɔ́ lɛɛ́ ɖe gbɔn égbé a, ée nɔ ɖo gǎn dó wɛ bó ná
dó sɔ́ mɛ jɛ zɔ nú Mawuxówéma ɔ́ é? “Ani o, é má bɔwǔ ɖɔ è nǎ kɔn
sin, abǐ è nǎ mi sin dó mɛ wú, abǐ gbɔn lě, abǐ gbɔn mɔ̌ ǎ cé?” Éeǒ,
nya ce. Mawu sɔ́ tito ɖé ɖ’ayǐ, bɔ nǔ e mǐ ɖó ná xwedó ɔ́ nɛ,́ Élɔ́ ɔ.́

Énɛ́ ɔ́ nyɔňu ɔ́ mɔ ɖɔ atín ɔ́ sín sínsɛń ná nyɔ́ ɖu, bɔ é nyɔ́ kpɔń
ɖó nukún wú, bó nyí atín e ná bló…nú è ɖu nǔgbó ɔ́ è nǎ ɖó
nukúnnú mɔ jɛ nǔ mɛ ɔ,́ é ba sínsɛń tɔn, bó ɖu, bó ná asú tɔn e
ɖo akpá tɔn; bɔ é lɔ ɖu.
Bɔ yě mɛ we lɛɛ́ sín nukún hun, bɔ yě mɔ ɖɔ…émí ɖo mɛ;̌

bɔ yě ba fígima bó sin ɖě dó ɖě wú, lobo sɔ́ yě sin dó alin avɔ
ɖɔhun.

107 Un jló ná nɔ te ɖo fí nú cɛj́ú ɖokpó. Din ɔ,́ é byɔ́ ɖɔ bǐbɛńu ní tíin
nú nǔ bǐ. Mi ɖó bǐbɛńu ɖ’ayǐ. Din ɔ́ mǐ…Fí e un jló ná sɔ́ nǔ ɔ́ bǐ jínjɔń
ɔ́ ɖíe, din ɔ,́ mǐ kó ɖɔ xó d’é wú ɖo kplé we gǔdo tɔn élɔ́ lɛɛ́ mɛ, káká
wá fí.
108 Din ɔ,́ égbé zǎnzǎn ɔ́ mǐ lɛ ́ kɔ yi gǔdo bó ná gbajɛmɛ, ɖo
Mawuxówéma ɔ́ mɛ, ɖɔ hwenu e Mawu ɖo ayǐkúngban ɔ́ bló wɛ ɔ,́ ɖɔ
hwenu e É ɖo jɔhɔn lɛɛ́ bló wɛ é; bɔ énɛ́ ɔ́ gúdo ɔ́ jɔhɔn énɛ́ ɔ́ lɛɛ́ húzú
kalabáa, kpódó akánmu kpó, kpódó—kpódó nǔ tɛnmɛ tɛnmɛ lɛɛ́ kpó.
É kó ɖo agbaza mitɔn bló wɛ. É kó ɖo nǔ sɔ́ nú xɔ ɔ́ wɛ, ɖi xɔmɛtɔ́
gán ɖé ɖɔhun, ɖi xɔzɔẃatɔ́ e ɖo nǔ sɔ́ nú xɔgbánú tɔn lɛɛ́ wɛ bó ná dó
gbá xɔ ɖě bɔ dó ɖě wú lɛɛ́ ɖɔhun. É kó ɖo agbaza mitɔn bló wɛ, bɔ É
kó sɔ́ ɛ ɖ’ayǐ ɖo fínɛ.́ É tunwun, ɖo linlin Tɔn mɛ, nǔ e ná nyí wiwa é
bɔ é sɔgbe pɛṕɛṕɛ.́
109 Alɔ élɔ́ ɔ,́ Mawu kó bló alɔ cóbɔ É…hwenu e É ɖo gbɛ élɔ́ bló wɛ
é; amɔ,̌ yɛ ce wɛ É kó bló cóbɔ gbɛ ɖé ná tíin. Din ɔ,́ amɔ̌ alɔ élɔ́ kpódó
agbaza élɔ́ kpó ɔ,́ É bló yě hwenu e É bló gbɛ élɔ́ é, ɖó ayǐkúngban
mɛ wɛ agbaza élɔ́ tɔń sín, bó ká ná lɛ ́ húzú ayǐkúngban. Mawu bló
mɔ.̌ É sɔ́ énɛ ́ ɔ́ bǐ ɖó te ɖo wěɖiɖe Tɔn ɖaxó ɔ́ kpódó titomɛ Tɔn kpó
mɛ.
110 Din ɔ,́ hwenu e É wá yi ayǐkúngban ɔ́ sín bǐbló kɔn ɔ,́ É bló súnnu
ɔ,́ bɔ é ká cí ɖi nǔɖé kún sɔgbe ɖo súnnu ɔ́ wú pɛṕɛṕɛ ́ ó ɖɔhun. Din ɔ́
mǐ kó mɔ énɛ́ ɔ,́ égbé zǎnzǎn, bó gbɔn gbajɛmɛ ɔ́ mɛ, lě e ée nyí—ée
nyí Tɔ́ ɔ́ nɔ́ jɛ te wá bó nɔ́ wá kpɔń vǐ Tɔn súnnu gbɔn é, ée è bló ɖo
akpajlɛ ́ Tɔn mɛ é, kpódó kpikpotɔ́ kpó. Énɛ ́ ɔ́ gúdo ɔ́ É bló asi ɖé n’i,
xɔńtɔn alɔgɔńúmɛtɔ́ ɖé.
111 Din ɔ,́ mi flín, ɖɔ jí lé, nǔɖíɖó e ɖo ayǐkúngban jí lɛɛ́ bǐ ɔ,́ Adámu
wɛ sun nyǐkɔ yě.
112 É kó bló xwé—xwé kanlin lɛɛ́, kpódó gběkanlin lɛɛ́ kpó, kpódó
nǔ bǐ kpó. Bɔ égbé ɔ,́ mǐ…Hwenuwúnywɛńǔtɔ́ lɛɛ́ kpódó—kpódó
gbɛtɔ́ nǔnywɛ́ xéɖéxéɖé tɔn ɖaxó ɖaxó tɛnmɛ tɛnmɛ lɛɛ́ kpó ɔ,́ yě
ɖo tíntɛńkpɔń wɛ, sín xwe děgba ɖě afɔwó ɖíe ɖokpóó, bó ná dó mɔ
do nú kancícá e hwe sín mɛ énɛ́ ɔ,́ nǔ e zɔń bɔ kanlin énɛ ́ ɔ…́Kanlin
gbɛ wɛ gbɛtɔ́ nyí. Mǐ tunwun mɔ,̌ ɖɔ mǐ nyí bǐbló…

113 Bɔ nyɔňu ká nyí akpáxwé súnnu tɔn ɖé kpowun, nǔsɔ-́sínnǔmɛ
ɖé. Nyɔňu ɖo gbɛɖíɖó dodó ɔ́ mɛ ǎ. Mawu kó ɖó gbɛ ɔ́ fó, xwé nabí
nabí ɖé wá yi, cóbɔ É wá sɔ́ adajaxú tɔn dó bló nyɔňu ɔ́ ná. Adámu kó
sun nyǐkɔ gbɛɖíɖó ɔ́ bǐ fó, nǔ ɖěvo lɛɛ́ bǐ, lo ɔ́ nǔtí ká ɖe nú é ɖésúnɔ
ǎ. Hǔn, É bló xɔńtɔn alɔgɔńúmɛtɔ́ ɖé; bó sɔ́ adajaxú tɔn ɖokpó, bó lɛ ́
vɔ́ zizɛ ɔ́ sú, lobo bló xɔńtɔn alɔgɔńúmɛtɔ́ ɖé n’i. Bɔ gbɛtɔ́ ɔ,́ ɖo yɛ tɔn
mɛ ɔ,́ nyí súnnu kpódó nyɔňu kpó ɖó kpɔ.́
114 Bɔ nyɔňu nyí akpáxwé súnnu tɔn ɖé kpowun. Bɔ nú súnnu ɖé sɔ́
asi ɖé nú éɖée, bɔ nú é nyí asi tɔn bɔ é sɔgbe nǔgbó, así e Mawu ná
é ɖé ɔ,́ é ná nyí akpáxwé tɔn ɖé n’i pɛṕɛṕɛ.́
115 Nǔ e zɔń bɔ mi ɖó tagba gěgé ɖo asúdida-asidida mɛ égbé ɔ́ nɛ,́
é wɛ nyí ɖɔ mi nɔ tɔń bó nɔ́ mɔ nyɔňuví e ɖó nukún cɔɔn kɔśinnɔ abǐ
fɛśinnɔ, abǐ nǔ mɔȟunkɔtɔn ɖé, kpódó ninɔmɛ kpɛví ɖé kpó, bɔ mi nɔ
jɛ ayǐ n’i. Nú é kó ji vǐ tɔn nukɔn nukɔntɔn ɔ,́ bɔ adǔ énɛ́ ɔ́ lɛɛ́ kó sún,
bɔ é dɛ go bó kpo ɔ,́ bɔ énɛ ́ ɔ́ mi nɔ jló ná nya ɛ tɔń. Bɔ mi mɛ nyɔňu
ɖé lɛɛ́ nɔ́ mɔ súnnuví kpɛví e ɖó ɖa kpíkplɔ́ é ɖé, bɔ nǎna tɔn sín lǐmu
go sín wevlɔɖ́ó kó va d’é mɛ, bɔ é mlí. Bɔ ɖa ɔ́ bǐ nɔ́ mu kɔn nyi ayǐ;
un tunwun mɔ̌ gbɔn nǔmɛgbingbɔn núnywɛ́ gbla mɛ. Amɔ̌ ani wɛ ka
nɔ jɛ? Étɛ ́ ká wɛ? Mi nɔ jɛ ayǐ nú énɛ́ ɔ.́
116 Mi ɖó ná to xo ɖɛ, hwɛ,̌ ɖó nyɔňu ɖé nyí akpáxwé mitɔn. Bɔ ényí
mi kplá así kɔ nú nyɔňu ɖé ɖó akɔń mitɔn nu, bó sɔ́ ɛ ɖi asi mitɔn
ɖɔhun, bɔ mi…É nɔ́ ɖó wuntun ɖé mi wú. Mǐ ná ɖɔ gbɔn mɔ̌ bónú mi
ná mɔ nukúnnú jɛ mɛ. Bɔ nyɔňu ɖěvo ɖěbǔ ɖo akɔń énɛ ́ ɔ́ jí ná sɔgbe
ɖó wuntun énɛ́ ɔ́ wú ǎ. Bɔ Mawu ná lɛń ɖó kɔ nú mi. Bɔ mi ní vɛ ́ kó
flín énɛ ́ ɔ.́
117 Mi mɛ e nɔ tɔń kpódó mɛ ɖěvo sín asi kpó bó nɔ…́Un se égbé bɔ è
ɖɔ nyɔňuví kpɛví ɖé xó ɖo toxo ɔ́ mɛ fí, wamamɔnɔví ɖé. Un tunwun
i. Bɔ akɔnyitɔ́ e nɔ ɖo awu ɖaxó ɖaxó ɖagbe ɖagbe lɛɛ́ xɔ n’i wɛ é,
kpódó nǔ lɛɛ́ kpó, bó nɔ́ ɖo tíntɛńkpɔń wɛ bó ná klɔ́ ɛ gbɔn mɔ.̌ Ajaka
jɔmɔ ɖé, é wɛ ná kó wa mɔ,̌ è tlɛ sixú mɔ ɛ dó mɔ gbɛtɔ́ ǎ.
118 Mi tunwun a, avǔn jɔ nǔvɔńɔ sɔ mɔ̌ ǎ, bɔ é ká ɖo mɔ̌ có mi nɔ ylɔ́
avǔnnɔ ɖɔ “cukú yakpa.” É ɖó walɔ ɖagbe hú nyɔňu Jeffersonville
tɔn lɛɛ́ sín wevlɔɖ́ó. Bɔ mi nɔ ylɔ́ hannɔ xóxó ɖɔ “aglǔza,” bɔ é ká…É
jɔ walɔ ɖagbe ɖótɔ́ hú Amɛlíkatokpɔn Kplékplé élɔ́ lɛɛ́ sín nyɔňu lɛɛ́,
gěgé yětɔn. Énɛ ́ ɔ́ sɔgbe pɛṕɛṕɛ.́ Din ɔ,́ un tunwun ɖɔ énɛ́ ɔ́ ɖo wɛn.
Bɔ un ko ɖɔ nú mi ɖɔ un ɖó ná li i gbo, bɔ un jló ɖɔ mi ní tunwun.
Bɔ nǔgbó énɛ́ ɔ́ nyí. Yě mɛ bǐ, nyɔňu lɛɛ́ égbé ɔ,́ yě tlɛ tunwun nǔ e
walɔ ɖagbe nyí é vɔv́ɔ́ ǎ. Yě nɔ́ ɖɔ, “É nɔ́ wa nǔɖé dó ayixa ce wú ǎ.”
É nyɔ,́ mi ɖó ɖě lɔ ǎ. Mi ɖó kɛń jí. Ɛɛn, nya ce. Hwenu e, mi tunwun
nǔ jlɔj́lɔ́ kpódó nǔ agɔ kpó é.
119 Din ɔ́ mi ɖó kɛń jí. Súnnu élɔ́ ɔ,́ hwenu e é nyí ɖǐɖó ɔ,́ Mawu klán



NǓKÚN DAN TƆN 19

yɛ tɔn ɖó vovo. Bɔ É sɔ́ kínkán ɖé sín súnnu ɔ́ mɛ, adajaxú tɔn, bó sɔ́
dó bló nyɔňu ɖé ná. Bɔ énɛ ́ ɔ́ gúdo ɔ́ É sɔ́ súnnu ɔ́ sín yɛ nyɔňu tɔn,
ée è ɖǒ ná wa ko dó é, bó sɔ́ bló nyɔňu ɖé ná. Bɔ É bló súnnu ɔ́ bɔ é
dó súnnu, bó ɖo nawun nawun.
120 Bɔ nú mi ka mɔ sún—sún—súnnu e ɖibla cí…mi tunwun a, bó nɔ́
sá nǔ dó alɔví abǐ nǔ ɖěbǔ e è nɔ ylɔ́ ɖɔ ɔ,́ fɛn tɔn lɛɛ́; bɔ, mi tunwun
a, ɛnɛ ɖo akpá ɖé xwé bɔ atɔɔ́ń ɖo ɖě ɔ́ xwé, bó—bó nɔ́ kplɔ́ ɖa tɔn yi
gǔdo é; bó ná dó kɛ nu dó nukɔn, kpódó nǔ mɔȟunkɔtɔn kpó; súnnuví
e nyɔ́ kpɔń énɛ ́ lɛɛ́ ɖě. Hwi ni vɛ ́ kó flín, nɔví nyɔňu, nǔɖé tíin bó jɛ
do ɖo xɛ énɛ́ ɔ́ wú. Nǔɖé tíin bó jɛ do. É ná nyɔ́ hú ɖɔ mi ní ɖó nukún
wǔ tɔn.
121 Bɔ nú mi ká mɔ nyɔňu ɖé kpódó sigáa kpó ɖo nu kpá ɔ,́ bó dó
cokoto-akɔńtakponɔ, bó ɖo ɖiɖɔ wɛ ɖɔ, “Má ɖɔ nú we, nya ce, nǔ e
é nyí é!” Nɔví súnnu, ɖǒ nukún nyɔňuví xóxó énɛ́ ɔ́ wú. Nǔɖé tíin bó
jɛ do ɖo wǔ tɔn.
122 Nyɔňu ɖé ɔ,́ é ɖó ná nyí nyɔňu, bɔ é ɖó ná nɔ́ sɔ́ nǔ ɖi nyɔňu
ɖɔhun. Hwenu e Mawu bló súnnu ɔ,́ É sɔ́ ɛ dó ɖó nǔ ɖokpó, bɔ É
sɔ́ nyɔňu dó ɖó nǔ ɖěvo. Bɔ hwenu e Mawu sɔ́ nǔ nú súnnu ɔ,́ É sɔ́
nǔ n’i gbɔn alɔkpa ɖé, bó sɔ́ nǔ nú nyɔňu ɔ́ gbɔn alɔkpa ɖěvo. Bɔ
Mawuxówéma ɔ́ ɖɔ, “Nǔvɛḿɔ wɛ é nyí nú nyɔňu dó nǔ e súnnu nɔ́
dó é.”
123 Bɔ mi mɛ nyɔňu, ée nɔ dó cokoto-asága kpɛví kpɛví xóxó élɔ́
lɛɛ́ kpódó nǔ lɛɛ́ kpó, bó nɔ́ dó yě bó nɔ́ tɔń ɖo fí lɛɛ́ ɔ,́ nǔ kpɛví
kpɛví xóxó…Nɛ̌ mi nɔ ylɔ́ yě ɖɔ, cokoto-asága hwɛkannɔ ɔ?́ Nɛ̌
yě ká nɔ…́? Óo, ani wɛ ka nyí nǔ énɛ́ ɔ́ e yě…? Éeǒ, éeǒ, é nyí
cokoto-aságli wɛ ǎ, ɖě ɔ́ wɛ, bó nɔ́ ɖó asá gaga ɖo wǔ tɔn. [Mɛɖé
ɖɔ, “Cokoto kɛkɛ-́wezunkántɔ́ tɔn.”—Wěmaɖetɔńtɔ.́] Cokoto kɛkɛ-́
wezunkántɔ́ tɔn, kpódó cokoto-akɔńtakponɔ lɛɛ́ kpó, azɔw̌u lɛɛ́.

Mi yi byɔ́ xɔ ɔ́ mɛ ɔ,́ yě nɔ́ ɖɔ, “Nyɔňuɖaxó lɛɛ́ tɔn wɛ.”
124 Un ɖɔ, “Éeǒ, mi flú miɖée. Nyɔňuɖaxó lɛɛ́ nɔ́ dó nǔ énɛ́ ɔ́ lɛɛ́ ǎ.
Nyɔňu lɛɛ́ sixú dó, amɔ̌ nyɔňuɖaxó lɛɛ́ nɔ dó ǎ.” Énɛ́ ɔ́ sɔgbe.
125 Mawuxówéma ɔ́ ɖɔ, “Nǔvɛḿɔ wɛ é nyí nú nyɔňu dó awu…bɔ nú
súnnu dó awu e nyɔňu nɔ́ dó é.”
126 Bɔ súnnu lɛɛ́ ɖo súnnu-nyɔňu húzú wɛ d’é jí, ayǐhɔńgbe
ayǐhɔńgbe, bɔ nyɔňu lɛɛ́ ɖo súnnu húzú wɛ d’é jí. Ani wɛ ka ɖo do
jɛ wɛ? Mǐ ná mɔ do ná ɖo cɛj́ú we ɖé mɛ din, gbɔn Mawuxówéma ɔ́
gbla mɛ. Nyɔňu lɛɛ́ sɔ́ ɖo nyɔňu nyí wɛ ɖě ǎ. Un ɖo mi mɛ Klísusɛntɔ́
nyɔňu lɛɛ́ xó ɖɔ wɛ ǎ. Lě e nǔ lɛɛ́ bǐ ɖo yiyi wɛ gbɔn ɔ́ xó ɖɔ wɛ un
ɖe. Yě nɔ́ jló ná wa nǔ ɖi súnnu lɛɛ́ ɖɔhun; yě nɔ́ jló ná kpa ɖa ɖó ta
ɖi súnnu lɛɛ́ ɖɔhun; yě nɔ́ sɔ́ alɔ dó ahansaxɔsá kánta ɖé jí, gbɔn mɔ̌,
bó nɔ́ ji Mawu Ní Xo Ɖɛ Dó Amɛlíka Jí , kpódó sigáa kpó ɖo nu kpá.

127 Yě nɔ́ jɛ te wá gbɔn ali jí, bó nɔ́ zɔn gǔdo agɔ bó ná dó tɔń gbɔn
mɔ,̌ bɔ yě kó ɖo wezun jí ɖo ali ɖaxó jí nɛ.́ Mǐ xa…Un jló ná ɖɔ nǔɖé
nú mi. Bɔ mi mɛ nyɔňu mɔťokúntɔ́ lɛɛ́ ɔ,́ mi ɖótó. Billy Paul kpódó nyi
kpó, ɖo gběxixo gǔdo tɔn ɔ́ hwenu gbɔn to ɔ́ mɛ, xɔ sun ayizɛń ɔ,́ un ɖe
kɛń nú awǒvinú nabí e jɛ ɖo ali jí lɛɛ́ é. Bɔ ɖo alita-awǒvi afɔɖé kanwe
ko jí, ɖo ali jí ɔ,́ mi lin nabí ɖo yě mɛ bɔ mɔťokuntɔ́ nyɔňu wɛ bló a?
Nǔ énɛ́ géé wɛ hwe sín mɛ…Mɔťokuntɔ́ súnnu afɔtɔn-nukún-ɛnɛ wɛ
ɖo yě mɛ. Bɔ afɔɖé kanwe abǐ, un ɖi ɖɔ é wɛ, afɔɖé kanwe-nukún-
ɖokpó ɖó ná kó nyí mɔťokuntɔ́ nyɔňu ɖo hwe énɛ́ ɔ́ nu. Mɔťokuntɔ́
nyɔňu lɛɛ́! Din ɔ,́ un ɖo ɖiɖɔ wɛ ɖɔ mɔťokuntɔ́ nyɔňu ɖagbe kún tíin
ó ǎ. Amɔ̌ é ná lílɛ ́ gbɔn ali ɖěbǔ jí.
128 Bɔ mi na vɛ́ kó tɛńkpɔń bó ná dó ɖɔ nǔɖé n’i kpowun a? Mi gbɔ
nú é ní ɖibla nyɔ́ kpɔń, bó ná ɖo te ɖo fínɛ,́ lobo ná ɖo ɖa tɔn dɔn dó
jǐ wɛ hwenu e tocɔt́ɔ-́kponɔ ɖé ná sɛ yá é. “Ani o,” é ná ɖɔ, “dódó,
hwi wɛ kú hwɛ!” Hmm! Mǐ ɖó sɛń ɖě ǎ.
129 Yě ɖe énɛ́ ɔ́ xlɛ ́ ayisɔnmɔ ɖo takwɛ́ sín hwɛ nukɔn e un wá yi tlóló
din é. Mǐ sɔ́ ɖó sɛń lɛɛ́ ɖě ǎ. Ényí ɖo fínɛ ́ ɔ…́
130 Abǎ jɔ bɔ ɖɛm̌ɛnu ɖaxó ɖaxó Glɛňsito mɛ tɔn lɛɛ́ ɖɔ,
“Tɔjíhúnkunkun kpó wezun kpó má ɖó gandótɔnu wɛ
acɛkpakpajɛtovílɛɛ́sí nyí.” Énɛ́ ɔ́ sɔgbe, bɔ yě nɔ́ ɖo te ɖo aɖǐ
sín gbǎ ɖé jí, lobo ɖo sɔ-́mì-sɔ-́mì sín ajɔ̌ jlá wɛ. Acɛkpikpajɛtovílɛɛ́sí
kó nyɔ, mɔ̌ ɖokpó ɔ́ wɛ acɛgannaganna-kpanúmɛtɔ́ lɛɛ́ kpódó
kpikpotɔ́ tɔn bǐ kpán lɔ ɖe. Nǔ ɔ́ bǐ kpéte wɛ nyɔ. Nǔ ɖokpó géé wɛ
kpo bɔ Mawu ná bló, é wɛ nyí ɖɔ è nǎ vívá nǔ ɔ́ bǐ kpéte, ɖi lě e É
ɖɔ ɖɔ Émí ná bló gbɔn é ɖɔhun, bó ná lɛ ́ vɔ́ bɛ ́ yɔy̌ɔ.́ Din ɔ́ mi kpɔń
lě do e mi sɛkpɔ́ Wǐwá ɔ́ gbɔn é.
131 Din ɔ́ hwenu e nyɔňu élɔ́ ɔ…́É bló e ɖi xɔńtɔn alɔgɔńúmɛtɔ́ ɖé
ɖɔhun, bɔ é ɖó ná nyí xɔńtɔn alɔgɔńúmɛtɔ́ tɔn. Bɔ énɛ ́ ɔ́ gúdo ɔ…́
132 Din ɔ,́ ɖo fí ɔ,́ un mɔ mawuxójlátɔ́ ɖokpó bɔ é dó gbe ɖokpó ɔ́ xá
élɔ́ ɔ́ kpɔń ǎ. Bɔ yě nɔ́ tɛńkpɔń bó ná dó sɔ́ ɖó ali ɖěvo ɖé jí, é ká ɖo
mɔ̌ có é ná tínmɛ nú nyɛ ǎ. Yě nɔ́ tɛńkpɔń bó ná ɖɔ ɖɔ jí lé yovóslɔ́
ɖé lɛɛ́ wɛ Adámu kpódó Ɛvu kpó ɖu. Nɔví súnnu, ényí…Un ɖo élɔ́ ɔ́
ɖɔ wɛ bó ná dó da ayihún ná din ǎ, amɔ̌ un ka jló ná ɖɔ. Ɖó, ényí
yovóslɔ́ ɖuɖu wɛ nɔ́ zɔń bɔ nyɔňu lɛɛ́ nɔ́ tunwun ɖɔ émí lɛɛ́ ɖo mɛ̌ ɔ,́
é ná nyɔ́ hú nú mǐ ɖɔ mǐ ní lɛ ́ vɔ́ yovóslɔ́ lɛɛ́ má ɖokpó gɔ́ ná. Bɔ mi
tunwun ɖɔ énɛ́ ɔ́ sɔgbe.
133 Mi tunwun, ɖɔ yovóslɔ́ ɖuɖu ɔ,́ nǔ e yě wa, bɔ é bló bɔ yě mɔ nǔ
jɛ wú ɖɔ émí lɛɛ́ ɖo mɛ̌ ɔ́ nɛ ́ ǎ. Dódó, mɔ̌ wɛ ǎ. É ɖó ná kó wá gbɔn
súnnuxwé-nyɔňuxwé jí. É ɖó ná nyí mɔ,̌ ɖó yě mɔ nǔ jɛ wú ɖɔ émí
lɛɛ́ ɖo mɛ̌ hwenu e yě ɖu sínsɛń élɔ́ e sín sɛń è dǒ é. Nyɔňu má nyí

atín e nɔ ná sínsɛń ǎ cé? Mi nyí sinsɛń nɔ mitɔn tɔn ǎ cé? Sínsɛń e sín
sɛń è dǒ ɖɔ è nǐ má ɖu ó ɔ́ nɛ.́
134 Din ɔ́ nǔ ɖaxó ɖé ɖíe. Din ɔ́ fí e nǔnywɛ́ xéɖéxéɖé kpé wú bó mɔ
nǔ káká yi jɛ bǐ kpɔń dó nǔ e gbɛtɔ́ nyínyí nyí é wú ɔ́ wɛ nyí…Yě nɔ́
kun xú xóxó lɛɛ́ tɔń, yě nɔ́ sɔ́ awǐnnya e mɛ ama abǐ lan lɛɛ́ ján cí lɛɛ́ é,
bɔ yě nɔ́ sɔ́ ta lɛɛ́, lobɔ yě nɔ́ sɔ́ takágo lɛɛ́, kpódó awa lɛɛ́ kpó, kpódó
xú lɛɛ́ kpán, bó nɔ́ tɛńkpɔń bó ná dó bló bɔ é ná ɖi gbɛtɔ́ nyínyí ɖé
ɖɔhun. Bɔ yě tunwun ɖɔ nǔ e sɛkpɔ́ hú bǐ e yě wá mɔ nú gbɛtɔńyínyí
ɔ,́ ée bɔ d’é wú ɔ,́ é wɛ nyí ato. É wɛ lan jɔmɔ e sɛkpɔ́ gbɛtɔ́ nyínyí hú
bǐ; é ká ɖo mɔ̌ có é nyí nǔtí lě ɖo gbɛtɔ́ nyínyí kpá ǎ, ée yi jǐ hú bǐ ɔ.́
135 Gbɛ ninɔmɛ e jɛ do hú bǐ ée tíin ɔ́ wɛ ka nyí aglǒběsé; ninɔmɛ e yi
jǐ hú bǐ wɛ nyí gbɛtɔ́ nyínyí. Mawu jɛ jí sín do lobo wá yi jǐ, káká bɔ
É sɔ́ ɛ wá akpajlɛ ́ Tɔn kɔn. É sɔ́ ɛ gbɔn xɛ lɛɛ́ kpódó kanlin lɛɛ́ kpó jí,
bó ɖo nukɔn yi wɛ wá xwe jǐ, káká bɔ É wá jɛ akpajlɛ ́ Mawu tɔn kɔn.
É bló gbɛtɔ́ ɖo akpajlɛ ́ énɛ ́ ɔ́ mɛ. Ninɔmɛ e yi jǐ hú bǐ ɔ́ nɛ.́ Ninɔmɛ e
jɛ do hú bǐ ɔ́ wɛ nyí agǒví ɖé kpowun bɔ é húzú aglǒběsé ɖé, kpódó
kpikpotɔ́ kpó.
136 Din ɔ,́ kancícá ɖěe hwe sín mɛ élɔ́ ɔ,́ énɛ ́ ɔ́ wɛ yě sixú kpé wú bó
mɔ ǎ. Mi kpɔń Nǔwlánwlán ɔ́ lo. Midɛɛ lɛɛ́ ɔ,́ mi ná gɔn gbe ɖokpó ɔ́
dó xá élɔ́ ɔ,́ mɛ gěgé ɖo mi mɛ, amɔ̌ un jló…Un jló kpowun ɖɔ mi ní
hɛn ɖó ayi mɛ. Bɔ mi ni má ɖó linlin agɔ ɖě dó wǔtu tɔn jɛ nukɔn ó.
Mi ɖótó.
137 Un tunwun ɖɔ gěgé mitɔn kó ɖo tó ɖó Nǔk. DeHaan wɛ zaanɖé
wá yi din. Ɖo dandan mɛ ɔ́ un…Ɖi súnnu e ɖó agbɔň tɔn, kpódó Nɔví
súnnu Baputísu ɖagbe ɖé kpó ɖɔhun ɔ,́ nǔ tɔn nɔ́ nyɔ́ nukún ce mɛ
dódó. É lɛ ́ ɖó nukúnnú-mɔjɛnǔmɛ kpódó tamɛfɔn kpó, bɔ—bɔ é kó
wɔn nǔ gěgé hú ée un na wá tunwun kpɔń é; ɖó Mawuwú-kplɔńnǔdó
sín—sín Nǔkplɔńmɛtɔ́ ɖé wɛ é nyí, bɔ é nyí dotóogán ɖé ɖo lanmɛ ná
nɔ ganjí lixo, bɔ é nyí Nǔkplɔńmɛtɔ́ Nǔnywɛ́ xéɖéxéɖé tɔn ɖé. Súnnu
e nywɛ́ nǔ i ɖé wɛ é nyí. Amɔ̌ é ɖo ɖiɖɔ wɛ ɖɔ nǔ énɛ́ ɔ́ lɛɛ́…Hwenu e
Mawu ví súnnu lɛɛ́ mɔ ɖɔ gbɛtɔ́ vínyɔńu lɛɛ́ nyɔ́ ɖɛkpɛ ɔ;́ é yí gbe dó
Jozɛfúsi sín xó jí, bó ɖɔ ɖɔ jí lé “yě—yě byɔ́ gbɛtɔ́ gbaza mɛ,” bó da
nyɔňu énɛ́ ɔ́ lɛɛ́ asi ɖɔhun. Bɔ yědɛɛ lɛɛ́ wɛ nyí mɛ sakasaka e ɖo Nɔdu
yíkúngban jí lɛɛ́ é. “Bɔ yě sɔ́ nyɔňu lɛɛ́ da bó nɔ gbɛ xá yě, hwenu e
Mawu ví lɛɛ́, Wɛnsagun e jɛ ayǐ lɛɛ́, yě sɔ́ bó mɔ gbɛtɔ́ vínyɔńu lɛɛ́; bɔ
jlǒ súnnuxwé-nyɔňuxwé tɔn ká nyí nǔ e syɛń sɔ mɔ,̌ bɔ ɖó yě kó nyí
hwɛhutɔ́ gbɔn ayǐjijɛ mɛ wú ɔ,́ yě wá byɔ́ gbɛtɔ́ gbaza mɛ.”
138 Ényí yě kó wa mɔ̌ wɛ ɔ,́ yě ná kó hɛn azɔngbigbɔ Mawu tɔn gblé,
yě ná kó hɛn nǔ ɖěvo lɛɛ́ bǐ gblé. Ényí awǒvi sixú ɖó nǔ ɔ,́ é sɔ taga
Mawu nɛ.́ Awǒvi sixú ɖó nǔ ǎ. Un jló ɖɔ mi ni xlɛ ́ mì tɛn ɖokpó géé
e mɛ awǒvi sixú ɖó nǔ ɖe é. É sixú ɖó nǔ ǎ. É nɔ́ hɛn nǔ e è ko ɖó é

gblé kpowun wɛ. É nyí gbɛɖótɔ́ ɖě ǎ. Mɛ e nɔ hɛn nǔ gblé é kpowun
wɛ é nyí.
139 É nyɔ,́ énɛ ́ ɔ,́ étɛ ́ wɛ ka jɛ? Mi ɖó nukún jí. Lě e nyɛ mɔ gbɔn ɔ́
ɖíe. Kancícá e hwe sín mɛ ɔ́ ɖíe.
140 Din ɔ́ yě ɖó ato, amɔ̌ mi sixú dɔn ato kpódó nyɔňu kpó cá bɔ yě
ná ji vǐ ǎ. Yě sixú dɔn gbɛtɔ́ nyínyí kpódó kanlin ɖěbǔ kpó cá ǎ. É ná
cáká ǎ. Mi sixú dó hun, kanlin ɖěbǔ tɔn ǎ.
141 Hwenu e un yi Aflíka ɔ,́ yě wa nǔ xá mɛ agbaza sinmɛnɔ
wamamɔnɔ énɛ́ ɔ́ lɛɛ́ gbɔn alɔkpa ɖé; mɛɖé ɖɔ nú mì, é ɖɔ, “Yě nyí
nǔtí zɛ kanlin lɛɛ́ wú ǎ.”
142 Un ɖɔ, “Nɛ̌ a ɖɔ. Gbɛtɔ́ wɛ yě nyí ɖi hwɛ ɖɔhun pɛṕɛṕɛ,́ bɔýá hú
gǎn kpɛví ɖé.” Má ɖɔ nú mi, nú mi ɖó zǐnzǎn mɔȟunkɔtɔn ɔ,́ mi nɔ lɛ ́
kɔ wá zun kanlin. Un ɖɔ, “Súnnu énɛ́ ɔ,́ ényí é ná bo wi sɔ sipá xɔśú
wěnyinyi tɔn, abǐ é ná bo cí koklójónɔ ɖi yovózɛn myámyá ɖɔhun,
abǐ é ná bo cí fɛśinnɔ aho ɖɔhun ɔ,́ é hɛn ɔ́ é sixú hwlɛń gbɛ towe gán
hwenu e é ná ná hun we é. Amɔ̌ ma nú hwi ni dó kanlin hun kpɔń
gbeɖé ó.” Dandan mɛ ɔ,́ gbɛtɔ́ wɛ é nyí.
143 Ɖó agbaza ɖé nyí wiwi, bɔ ɖě ɔ́ nyí kɔśinnɔ, bɔ ɖěvo nyí
koklójónɔ, bɔ ɖě ɔ́ nyí wěwé kpowun wútu ɔ,́ énɛ ́ ɔ́ ɖó mǐmá ɖokpó
xá ǎ. Mawuxówéma ɔ́ ɖɔ, “Hun ɖokpó géé jí wɛ Mawu bló gbɛtɔ́ lɛɛ́ bǐ
gbɔn.” Bɔ énɛ́ ɔ́ sɔgbe pɛṕɛṕɛ.́ Fí e mǐ nɔ́ gbɛ ɖe ɖ’ayǐ lɛɛ́, bɔ yě húzú
sinmɛ mǐtɔn lɛɛ́ ɔ,́ ɖó mǐmá ɖěbǔ xá ǎ. Gbɛtɔ́ ɖokpó—ɖokpó géé jí
wɛ Mawu ɖó akɔta lɛɛ́ bǐ gbɔn, hun ɖokpó ɔ,́ akɔta lɛɛ́ bǐ wɛ nyí nǔ
ɖokpó ɔ.́
144 Cinwáa lɛɛ́; gbɛtɔ́ agbaza sinmɛnɔ ɔ́ má sixú ɖɔ ɖɔ jí lé din ɔ,́
mɛwi má sixú ɖɔ ɖɔ jí lé din ɔ,́ ɖɔ jí lé, “Cinwáa énɛ́ ɔ,́ é—é nyí mɛ
koklóojónɔ, un ná ɖó mǐmá ɖokpó xá ɛ ǎ” nɛ.́ Nɔví mitɔn súnnu wɛ é
nyí. Bɔ hwɛ yovó má sixú ɖɔ nú gbɛtɔ́ agbaza koklóojónɔ abǐ mɛwi,
mɛ ɖě abǐ mɛ ɖě ɔ́ ɖɔ, “Un ɖó mǐmá ɖokpó xá we ǎ” nɛ.́ Nɔví towe
súnnu wɛ é nyí. É sɔgbe pɛṕɛṕɛ.́
145 Mi ɖó kɛń jí, din ɔ,́ nǔ e jɛ ɔ́ ɖíe. Un ɖi, bó sixú nɔ gǔdo ná gbɔn
Mawuxówéma ɔ́ gbla mɛ, ɖɔ dan ɔ́ wɛ bló. Dan wɛ nyí mɛ e hwe sín
mɛ ɖo ato kpódó gbɛtɔ́ kpó tɛńtin. Ɖó, mi ɖótó, mi ɖó kɛń élɔ́ ɔ́ jí
lo, ɖɔ dan ɔ́ nyí kanlin e nɔ sá é ɖé ɖ’ayǐ. É wɛ nyí kanlin e “sɛ”́ hú
gběkanlin lɛɛ́ bǐ.
146 Din ɔ,́ un yi bó yi sɔ́ nǔtínmɛwéma lɛɛ́, égbé, sín fí bǐ, bó ná dó ba
xókwín élɔ́ kpɔń, nǔ e ɖɔ wɛ xókwín sɛ ́ tɔn ɔ́ ɖe é. Tínmɛ tɔn wɛ nyí “è
nǎ nywɛ́ nǔ i, è nǎ bí,” bɔ, tínmɛ e nyɔ́ hú bǐ ée nyí—ée nyí Ebléegbe
tɔn ɔ́ (sín m-a-h-a-h, mahah mɛ ɔ)́ é wɛ nyí “è nǎ ɖó nǔtunwuntunwun
nǔgbó gbɛsɛń nukɔn nukɔntɔn lɛɛ́ tɔn.”

147 Din ɔ́ mi nú mǐ ná kpɔń élɔ́ ɔ́ xɔ cɛj́ú ɖokpó géé kpowun. É nywɛ́
nǔ i, bó bí, có è ka ylɔ́ ɛ ɖɔ “dan.” Amɔ,̌ mi flín, é wɛ nyí nǔ e nywɛ́
nǔ i hú nǔ e tíin lɛɛ́ é bǐ, bó ɖi gbɛtɔ́ hú nǔ ɖěbǔ e ɖo gbě mɛ lɛɛ́ é
bǐ; bó sɛkpɔ́ gbɛtɔ́ nyínyí hú nǔ bǐ. É nyí kanlin e nɔ sá gbɔn kɔ́ mɛ é
ɖé ǎ. Nudómɛ ɔ́ wɛ sɔ́ ɛ dó bló kanlin e nɔ sá gbɔn kɔ́ mɛ é ɖé ná. Bɔ
é wɛ nyí…Mawuxówéma ɔ́ ɖɔ ɖɔ jí lé é wɛ nyí ée nyɔ́ ɖɛkpɛ hú bǐ é.
148 Bɔ nudómɛ ɔ́ ɖésúnɔ tlɛ ɖe ɖɛkpɛnyínyɔ́ tɔn bǐ síin ǎ; é ɖo mɔ̌ có
sinmɛ susunɔ dan tɔn lɛɛ́ nɔ́ nyɔ́ ɖɛkpɛ, kpódó lě e é nyɔ́ kpɔń bó sɛ ́
kpó. Nudómɛ ɔ́ ɖésúnɔ tlɛ súnsún i síin ǎ. Amɔ,̌ mi flín, Mawu ɖɔ n’i
ɖɔ jí lé afɔ tɔn lɛɛ́ ná bú dó e bɔ é ná nɔ́ zɔn adɔgo jí. Bɔ mi sixú mɔ
xú ɖokpó ɖo dan sí bɔ é ɖi gbɛtɔ́ nyínyí ǎ, énɛ ́ ɔ́ wɛ zɔń bɔ nǔnywɛ́
xéɖéxéɖé bú ali. Amɔ̌ fí e é ká ɖe ɔ́ nɛ.́
149 Mawu sɔ́ ɛ hwlá dó nukúnnú-mɔjɛnǔmɛtɔ́ lɛɛ́ kpódó nǔnywɛt́ɔ́ lɛɛ́
kpó, lobo dó akpá ɖɔ è nǎ ɖe e xlɛ ́ Mawu ví lɛɛ́, ɖo azǎn gǔdo gúdo
tɔn lɛɛ́ mɛ hwenu e Mawu ví lɛɛ́ ná nyí ɖiɖe xlɛ ́ ɖó alɔnu dó é, hwe
énɛ́ ɔ́ nu, “Mawu ví e ɖo awǎ jɛ wɛ cóbɔ è dǒ gbɛ élɔ́ do lɛɛ́.” Hwenu
e è nǎ hɛn nǔɖexlɛḿɛ ɖaxó Mawunyínyí ɔ́ tɔn kpódó nǔ lɛɛ́ bǐ kpó wá
ɖo azǎn gǔdo gúdo tɔn lɛɛ́ mɛ ɔ,́ É ná ɖe nǔ élɔ́ lɛɛ́ xlɛ ́ ɖó alɔnu gbɔn
Mawu ví lɛɛ́ jí. Mi tunwun ɖɔ Nǔwlánwlán ɔ́ nɔ́ ná kplɔń énɛ ́ ɔ́ tɔn.
Bɔ mǐ ɖíe ɖo fí e. Nǔ e zɔń bɔ Mawu ɖo nǔ élɔ́ lɛɛ́ hun xlɛ ́ mǐ wɛ ɔ́ nɛ.́
Mawu ɖo vǐ tɔn lɛɛ́ kplá wá byɔ́ ɖiɖe xlɛ ́ ɖó alɔnu mɛ. É ɖo dogbóɖíɖó
gbɛtɔ́ núnywɛ́ ɖěbǔ tɔn wú zɛ wɛ, káká yi byɔ́ nǔɖexlɛḿɛ yɛ linu tɔn
lɛɛ́ mɛ, bó hɛn Ɛ wá do. Mǐ má kó kplɔń mɛ, ɖo Mawuxówéma élɔ́
mɛ, ɖɔ “Mɛ e ɖó nǔnywɛ́ tɔn ɔ́ ɖíe” ǎ cé? É nyí nǔ e é kplɔń ɖo vaxɔ
ɖé mɛ wɛ ǎ; amɔ̌ nǔ e é kplɔń ɖo kpoli jí ɖo Mawu nukɔn é, kpódó
nǔ e Mawu jló ná sɔ́ d’así n’i é kpó. Mawu ví lɛɛ́ e mi, mi ɖe miɖée
xlɛ ́ ɖó alɔnu!
150 Dan ɔ́ ɖíe, nǔ e dan ɔ́ nyí é ɖíe lo; un ná ɖe ɖɛ lě e nyɛ mɔ ɖɔ é
ɖe gbɔn ɔ́ nú mi.
151 Mǐ ɖó ée nyí…mǐ jɛ te wá, bɛ ́ sín aglǒběsé jí, ée agǒví ɔ́ wá nyí,
bó ɖo nukɔn yi wɛ, kpódó nǔ lě-lě kpó, káká bɔ mi ná wá jɛ zǐnxó jí,
yi jɛ ato jí ɖo vivɔnu. Bɔ bɛ́ sín ato jí ɔ,́ mǐ nɔ́ lɔń sín ato jí wá jɛ gbɛtɔ́
jí, bɔ mǐ nɔ́ kanbyɔ́ mǐɖée ɖɔ étɛẃútu wɛ ají.
152 “É nyɔ,́” nǔnywɛ́ xéɖéxéɖé nɔ́ ɖɔ, “din ɔ́ mi nɔ te! Mǐ sixú kpé wú
bó dɔn nyɔňu cá xá zǐnxó bó dɔn cá xá ato, énɛ ́ ɔ́ gúdo ɔ́ ɖě ɖo ɖě ɔ́
tɛnmɛ, bó ná dɔn súnnu cá xá ato.” É ná wa azɔ̌ ǎ. Mi dɔn ɛ cá xá lan
ɖěvo ɖěbǔ; é ná wa azɔ̌ ǎ. Hun ɔ́ ná cáká ǎ; mi sɔ́ hun mitɔn, hun e
gbɔn vo bǐ sésé ɖé wɛ, bǐ sésé.
153 Hun ɖé tíin ɖo tɛńtin fí, bɔ yě ká sixú kpé wú bó mɔ lan ɔ́ ǎ. Óo,
Alelúya, un jɛ sinsɛnnɔ nyínyí mɔ jí ɖo nyiɖée mɛ din lo. Mi ɖó kɛń
jí. Aniwútu? Mawu sɔ́ ɛ hwlá dó yě. Xú ɖokpó géé ɖo dan mɛ bó cí

ɖi gbɛtɔ́ xú ɖɔhun ǎ. É sɔ́ nǔ ɔ́ ɖó zɔ sɔ mɔ̌ bɔ gbɛtɔ́ e nywɛ́ nǔ i lɛɛ́
sixú kó mɔ do ná ǎ.
154 Bɔ un na xlɛ ́ mi fí e gbɛtɔ́ e nywɛ́ nǔ i énɛ ́ ɔ́ gosín é, fí e—fí e é
ɖe é, gbɔn ɖěbǔ. Mi mɔ a, é sixú wá gbɔn énɛ́ ɔ́ gbla mɛ ǎ.
155 É ɖó ná wá gbɔn nǔɖexlɛḿɛ jí, “Hwi wɛ nyí Klísu ɔ,́ ée nyí Vǐ
nú…” “Awǐnnya élɔ́ ɔ́ jí wɛ Un ná sɔ́ agun Ce jínjɔń; bɔ kútomɛ sín
hɔntogbó lɛɛ́ ná sixú wa nǔ ɖěbǔ n’i ǎ,” nǔɖexlɛḿɛ yɛswímɛ tɔn. Nɛ̌
wɛ—nɛ̌ wɛ Abɛĺi ká tunwun ɖɔ è nǎ sɔ́ lɛňgbɔv́í ɖé xwlé wɛ gbɔn,
hwenu e Kanyɛɛ́ ká sɔ́ sínsɛń gle tɔn lɛɛ́ xwlé é? É nyí ɖiɖe xlɛ ́ ɛ ɖo
yɛ linu wɛ. Mi nɔ́ mɔ yí gbɔn vaxɔ lɛɛ́ gbla mɛ ǎ. Mi nɔ́ mɔ yí gbɔn
agunnyíkɔ lɛɛ́ gbla mɛ ǎ. Mi nɔ mɔ yí sín Sɛx́wé.
156 Din ɔ́ mi kpɔń dan ɔ,́ dan élɔ́ e jɛ nukɔn é. Mi nú mǐ ná ɖe yɛ tɔn
lo. Nya ɖaxó e jɔ asú ɖé wɛ. É ɖo ato kpódó gbɛtɔ́ kpó tɛńtin. Bɔ, dan
ɔ;́ awǒví ɔ,́ Lwisifɛɛ́ ɔ,́ é tunwun ɖɔ hun ɖokpó géé e ná cáká xá gbɛtɔ́
hun élɔ́ ɔ́ nɛ,́ mɛ ɖokpó géé e é ná sixú sɔ́ wa nǔ ná é. É sixú kó sɔ́ ato
wa nǔ ná ǎ, hun énɛ́ ɔ́ ná cáká ǎ. É sixú kó sɔ́ nǔ ɖěvo lɛɛ́ wa nǔ ná
ǎ. É sixú kó sɔ́ lɛňgbɔ́ wa nǔ ná ǎ. É sixú kó sɔ́ sɔ́ wa nǔ ná ǎ. É sixú
kó sɔ́ kanlin ɖěbǔ wa nǔ ǎ; é ɖó ná sɔ́ dan élɔ́ wa nǔ ná.
157 Mi nú mǐ ná sɔ́ ɛ din bó mɔ lě e é ɖe gbɔn é. Nya ɖaxó e jɔ asú
ɖé wɛ, mɛ sakasaka ayǐjɛ tɔn. Fí e yě nɔ́ mɔ xú ɖaxó élɔ́ lɛɛ́ ɖe ɔ́ nɛ,́
bɔ un ná sɔ́ élɔ́ ɔ́ xlɛ ́ mi ɖo Mawuxówéma ɔ́ mɛ. Din ɔ́ mi kpɔń ganjí.
É sɔgbe. Nya ɖaxó e jɔ asú élɔ́ ɔ,́ mǐ ní ɖɔ ga tɔn—ga tɔn bló afɔjlɛj́lɛ ́
wǒ, abɔťa ɖaxó tawun ɖé; bɔ é cí gbɛtɔ́ ɖɔhun pɛṕɛṕɛ.́ Bɔ hun tɔn ɔ,́
hwenu e mi ɖo te jɛ wɛ, bó ɖo kanlin ɖě kpé dó ɖě ɔ́ nu wɛ gúdo ɔ;́ mi
sixú dɔn kanlin lɛɛ́ cá; bɔ é kpo ɖo hun e yi jǐ hú é nyí wɛ, gbɛ ninɔmɛ
e yi jǐ hú é, káká bɔ é ná wá aga wá byɔ́ gbɛtɔ́ kan mɛ. Amɔ̌ kancícá
gǔdo tɔn e ɖo fí, ɖo tɛńtin fí ɔ,́ è sɛń ɛ síin. Mɛ nabí wɛ tunwun ɖɔ
nǔnywɛ́ xéɖéxéɖé kún sixú mɔ do nú kancícá e hwe sín mɛ ɔ́ ó? Mi
mɛ bǐ wɛ tunwun mɔ.̌ Aniwútu? É ɖíe, dan ɔ.́ É ɖíe, nya ɖaxó e jɔ asú
é.

Bɔ awǒvi nɔ́ jɛ te wá, din ɔ,́ é nɔ́ ɖɔ, “Un sixú kpé wú bó sɔ́ linlin
ɖó ayi mɛ nú mɛ.”
158 Din ɔ,́ nú mi wá jɛ nyɔňu lɛɛ́ kpódó nǔwiwa nyɔňu lɛɛ́ tɔn kpó
kpɔń jí ɔ,́ mi flín, awǒvi wɛ nɔ kɔn ami dó ta nú mi (bɔ é ká nyí asi
mitɔn tunwuntunwun wɛ ǎ).
159 Mi ɖó kɛń jí, din ɔ,́ awǒvi jɛ te wá byɔ́ dan ɔ́ mɛ. Bɔ é mɔ Ɛvu
ɖo jikpá Edɛńi tɔn mɛ, ɖo mɛ,̌ bɔ é ɖɔ xó dó sínsɛń e ɖo tɛńtin ɔ́ wú.
Tɛńtin sín tínmɛ wɛ nyí “tɛńtinmɛ,” kpódó kpikpotɔ́ kpó; mi ko ɖo
nukúnnú mɔ jɛ mɛ wɛ, kplékplémɛ cákácáká ɖé mɛ wɛ mǐ ɖe. Bɔ é
ɖɔ, “Din ɔ,́ é nyɔ́ ɖu. É nyɔ́ kpɔń ɖó nukún wú.” Ani wɛ é ká wa? É jɛ
he ɖó xá Ɛvu jí, bɔ é nɔ gbɛ ɖo kpɔ́ xá ɛ, ɖi asú ɖé ɖɔhun.

160 Bɔ é mɔ ɖɔ é nyɔ́ ɖu, bɔ é yi bó yi ɖɔ xó tɔn nú asú tɔn, lo ɔ́ é kó
ɖo xo, gbɔn Satáan ji.
161 Bɔ é ji nukɔngbéví tɔn, ée sín nyǐkɔ nɔ́ nyí Kanyɛɛ́ é, Satáan sín
vǐ.

“Din ɔ,́” mi nɔ ɖɔ, “énɛ ́ ɔ́ sɔgbe ǎ.”
162 É nyɔ,́ mǐ ná ba do ná kpɔń ɖɔ é kún sɔgbe ó ají. “Bɔ Un na bló
bɔ Kún towe kpódó nǔkún dan tɔn ɔ́ kpó ná nɔ́ mɔ yěɖée gbɔ ǎ.” Étɛ?́
Nǔkún dan tɔn ɔ!́ Éyɛ ́ nyɔňu ɔ́ ɖó Nǔkún ɖé, bɔ é lɔ ɖó nǔkún ɖé.
“Bɔ É ná nyínyɛ ́ ta towe, bɔ hwɛ ka ná nyínyɛ ́ Ɛ dó afɔgbɛnnu.” Bɔ
nyǐnyɛ,́ ɖo fínɛ ́ ɔ,́ tínmɛ tɔn wɛ nyí “è nǎ bló Hwɛsúnsún sín kɔ.” Din
ɔ́ fí e “nǔkún” dan tɔn mitɔn ɔ́ ɖe ɔ́ nɛ.́

Din ɔ,́ mi ɖó kɛń jí, nya we élɔ́ lɛɛ́ ɖíe wá xwetɔń e.
163 Din ɔ,́ dan élɔ́ ɔ,́ hwenu e é nɔ te ɖo fínɛ ́ é ɔ,́ nya sakasaka ɖaxó
e jɔ asú élɔ́ nɔ te ɖo fínɛ,́ ba ɖěe é ba Adámu sín asi ɔ́ sín hwɛ ɖo kɔ
n’i. Fítɛ ́ hwɛhuhu ka jínjɔń égbé? Ani wɛ ka zɔń bɔ nǔ lɛɛ́ ɖo lě e yě
ɖe gbɔn ɔ́ égbé? Din ɔ,́ un—un…Ɖo dandan mɛ ɔ́ mi sixú wlí nǔ e ɖɔ
wɛ un ɖe é. Bɔ fí e é ɖe ɔ́ nɛ.́

Bɔ hwenu e é bló é ɔ,́ Mawu ɖɔ, bó jɛ Ɛvu kpódó Adámu kpó ylɔ́
jí.

Bɔ é ɖɔ, “Un ɖo mɛ.̌”
Bɔ É ɖɔ, “Mɛ̌ wɛ ɖɔ nú we ɖɔ a ɖo mɛ?̌”

164 Énɛ́ ɔ́ gúdo ɔ́ yě wá jɛ bǐbló jí ɖi ahwan mɛ ɖɔhun, bó nɔ́ sɔ́ xó ɔ́
cyɔń kɔ nú mɛ e ɖo acɛ yětɔn mɛ é. É ɖɔ, “É nyɔ,́ nyɔňu e A nǎ mì ɔ,́
é wɛ bló. Éyɛ ́ wɛ nyí mɛ e dɔn mì d’é mɛ é.”
165 Bɔ éyɛ́ nyɔňu ɔ́ ɖɔ, “Dan wɛ ná mì yovoslɔ”́ wɛ a? É nyɔ,́
mawuxójlátɔ,́ byɔ́ hwiɖée mɛ.
166 É ɖɔ, “Dan wɛ blɛ ́ mì.” Mi ka tunwun nǔ e blɛ ̌ mɛ sín tínmɛ nyí é
a? Tínmɛ tɔn wɛ nyí “dɔn mɛ blí.” Ée nyí…éyɛ́ nyɔňu ɔ…́d-…awǒvi
ná ɛ yovoslɔ́ ɖě ǎ. “Dan wɛ blɛ ́ mì.”

Bɔ énɛ ́ ɔ́ gúdo ɔ́ nudómɛ ɔ́ wá.
167 É ɖɔ, “Ɖó a ɖǒtó dan ɔ́ ɖó asú towe tɛnmɛ wútu ɔ,́ a ɖe Gbɛ sín
gbɛ élɔ́ mɛ. Bɔ a nǎ nɔ—́a nǎ nɔ́ mɔ wǔvɛ́ ɖésú; bɔ xomimɔ towe ná
nɔ́ kpɔń asú towe,” kpódó kpikpotɔ́ kpó.
168 “Bɔ ɖó a ɖǒtó asi towe, ɖó tɛn Ce mɛ wútu ɔ́ (Kɔ́ mɛ wɛ Un ɖe
we sín; kanlin alɔkpa e yi jǐ hú bǐ é), bɔ a ka na lɛ ́ húzú kɔ.́”
169 “Bɔ, dan, ɖó a wa mɔ̌ wútu ɔ,́ asá towe ná bú. A nǎ nɔ́ sá gbɔn
adɔgo jí, ɖo gbɛzán towe bǐ mɛ. Bɔ è nǎ nɔ́ gbɛ ́ wǎn nú we. Bɔ kɔ́ wɛ
a nǎ nɔ́ ɖu.” Fí e mi ɖe ɔ́ nɛ.́ Fí e kancícá e hwe sín mɛ ɔ́ ɖe ɔ́ nɛ.́

170 Kanyɛɛ́ ɖíe wá xwetɔń lo e. Mi nú mǐ ná gbéjé ninɔmɛ lɛɛ́ kpɔń.
Kanyɛɛ́ ɖíe wá xwetɔń e. Étɛ ́ wɛ é ká nyí? É nyí ajɔw̌atɔ́ sísɛ ́ ɖé. É nɔ́ lɛ
gle. É nywɛ́ nǔ i, bó mɔ nukúnnú jɛ nǔ mɛ; lobo jɔ sinsɛnnɔ, sinsɛnnɔ
tawun; mi ɖó nukún éyɛ́ sín—mi ɖó nukún éyɛ ́ sín azɔňyíkan lɛɛ́ wú
lo. Mi ní vɛ ́ kó sɛ tɛn xá mì xɔ cɛj́ú ywɛywɛ ɖé kpowun.
171 É ɖíe wá xwetɔń e. É tunwun ɖɔ émí ɖó walɔ ɖagbe. É jló ná
yi agun mɛ. É gbá agun ɖé nú éɖée, bó sɔ́ nǔ nú vɔšánú ɖé. É hɛn
vɔšákpe ɖé wá, kpódó nǔ bǐ kpán. Bó mɛ vɔšákpe ɖé, lobo sɔ́ folówa
tɔn lɛɛ́ ɖó jǐ tɔn. É sɔ́ glemɛ…glemɛ sín sínsɛń lɛɛ́, bó sɔ́ xwlé Mawu.
É ɖɔ, “Yě ɖíe ɖo nukɔn Towe e, Aklúnɔ. Un tunwun ɖɔ yovóslɔ́ wɛ
mǐ ɖu, nǔ e zɔń ɔ́ nɛ.́” Aɖiví tɔn lɛɛ́ ɖé lɛɛ́ ɖó linlin alɔkpa ɖokpó ɔ.́ É
nɔ́ xlɛ ́ fí e é gosín bó wá é. É hɛn yovóslɔ́ tɔn lɛɛ́ wá, sín glemɛ, bó sɔ́
yě ɖó fínɛ,́ bó ɖɔ, “ Élɔ́ ɔ́ ná súnsún hwɛ sín kɔ nú mɛ.”

Mawu ɖɔ, “Yovóslɔ́ wɛ ǎ.”
172 Amɔ,̌ gbɔn nǔɖexlɛḿɛ yɛswímɛ tɔn jí ɔ,́ Abɛĺi tunwun ɖɔ hun wɛ.
Hǔn é hɛn lɛňgbɔv́í ɖé wa, bó gbo gbe n’i, bɔ é kú.
173 Bɔ Mawu ɖɔ, “Énɛ́ ɔ́ sɔgbe. Nǔ e zɔń ɔ́ nɛ.́ Hun wɛ.” Mi tunwun
hun e xó ɖɔ wɛ un ɖe é. É sɔgbe. “Hun wɛ zɔń.”
174 Din ɔ́ mi ɖó nukún jí. Bɔ énɛ́ ɔ́ gúdo ɔ́ hwenu e Kanyɛɛ́ mɔ ɖɔ
nɔví émítɔn sunnu mɛmímɛ-́gbǒblítɔ́ ɔ́ sín nǔ nyɔ́ Mawu nukún mɛ,
bɔ nǔjlɛj́lɛ ́ lɛɛ́ kpódó nǔjíwǔ lɛɛ́ kpó ɖo jijɛ wɛ ɖo fínɛ ́ tútútú ɔ,́ é hwan
wǔ dó wǔtu tɔn. É ɖɔ, “Mǐ ná ɖó nǔ élɔ́ te din tlóló.” Mi kpɔń nɔví
tɔn súnnu lɛɛ́, mi kpɔń vǐ tɔn lɛɛ́, ɖo éhɔńmɛ din. “Din ɔ,́ un nywɛ́ nǔ
i hú gǎn ɛ,” hǔn é sín xomɛ. Fítɛ ́ wɛ xomɛsinsin ka gosín? Mi sixú ɖɔ
wɛ a ɖɔ xomɛsinsin…? É hu nɔví tɔn súnnu. Mɛhutɔ́ ɖé wɛ é nyí.
175 Mi sixú ylɔ́ Mawu ɖɔ mɛhutɔ́ wɛ a? Bɔ Adámu ka nyí Mawu ví.
Mawuxówéma ɔ́ ɖɔ, ɖɔ jí, “Adámu nyí Mawu ví,” bǐbɛńu mímɛ́ énɛ ́ ɔ́
ɖo gǔdo dɔň. Adámu nyí Mawu ví. Bɔ wǔhwinhwan kpódó mɛnújlójló
kpó énɛ́ ɔ,́ kpódó nǔ bǐ kpó ɔ,́ yě sixú tɔń sín tɔjɔtɛn mímɛ́ énɛ ́ ɔ́ mɛ
ǎ.
176 É ɖó ná gosin tɛn ɖěvo mɛ bó wá. [Tɛn vɔťɔ́ ɖo kan ɔ́ jí—
Wěmaɖetɔńtɔ.́] Bɔ Satáan jí wɛ é ká gbɔn bó wá, ée nyí mɛhutɔ́ ɖé é,
sín do. Mawuxówéma ɔ́ ɖɔ, “É kó nyí adingbannɔ lobo nyí mɛhutɔ,́
sín do.” Bɔ fí e é ká ɖe ɔ́ nɛ.́ Bɔ é hu nɔví tɔn súnnu.
177 Bɔ énɛ́ ɔ́ wɛ nyí akpajlɛ ́ kú Klísu tɔn tɔn ɖé. Énɛ́ ɔ́ gúdo ɔ,́ sín énɛ ́
ɔ́ jí ɔ,́ nǔgbó ɔ,́ É sɛ ́ Sɛt́i dó ɖó tɛn tɔn mɛ. Kú, ɖiɖi, kpódó fínfɔń sín
kú kpó Klísu tɔn.
178 Bɔ mi ɖó nukún jí, énɛ ́ ɔ́ gúdo ɔ,́ fí e mɛ sakasaka lɛɛ́ tɔń sín ɔ́
ɖíe. Énɛ ́ ɔ́ gúdo ɔ́ Kanyɛɛ́ yi Nɔdu yíkúngban jí. Ényí daá tɔn kó nyí
nya sakasaka ɖaxó e jɔ asú é ɔ,́ ani wɛ Kanyɛɛ́ ná kó ɖi? Daá tɔn. Bɔ
é yi Nɔdu yíkúngban jí, bó sɔ́ nɔví tɔn nyɔňu lɛɛ́ ɖokpó yi.

179 Ɖěwagbɔn ɖokpó géé ɖěe é ɖó ɔ́ nɛ.́ Nyɔňu ɖěbǔ sixú kó wá, nú
é má nyí gbɔn Ɛvu ɖokpónɔ jí wɛ ǎ. Yě ɖɔ ɖɔ jí lé yě ɖó vǐ súnnu kpó
nyɔňu kpó kanɖé gban. Ényí—ényí nyɔňu má kó ɖe ɖ’ayǐ ǎ wɛ ɔ…́
Mawuxówéma ɔ́ nɔ́ ɖɔ xó dó nyɔňu lɛɛ́ wú nú è ji yě ǎ, súnnu lɛɛ́ kɛɖ́ɛ ́
wɛ. Bɔ nú, ényí nyɔňu ɖěbǔ má kó ɖe zɛ Ɛvu wú ǎ wɛ ɔ,́ hwenu e é
kú ɔ,́ gbɛtɔ́ kúnkan ɔ́ ná kó nɔ te. É byɔ́ ɖɔ é ní ɖó vǐ nyɔňu. Bɔ é byɔ́
ɖɔ éyɛ ́ ní da nɔví tɔn tunwuntunwun nyɔňu.
180 É yi Nɔdu yíkúngban jí bó da—da asi. Bɔ hwenu e é da ɛ ɖo fínɛ ́
ɔ,́ fí wɛ yě wá mɔ mɛ sakasaka ɖaxó ɖaxó e jɔ asú énɛ́ lɛɛ́ ɖe ɔ́ nɛ,́ ée
nyí Mawu ví e jɛ ayǐ lɛɛ́ é; ée gbɔn daá yětɔn, awǒvi jí wá lɛɛ́, gbɔn
Kanyɛɛ́ jí. Kancícá mitɔn e hwe sín mɛ ɔ́ nɛ.́
181 Bɔ mi ɖó nukún nǔkún dan tɔn ɔ́ jí. Din ɔ́ mi ɖó nukún jí. Mi flín,
nǔkún dan tɔn ɔ́ jɔ sinsɛnnɔ. Mi ɖó nukún jǐ tɔn ɖo tɛnsisɛ tɔn mɛ lo,
nú cɛj́ú we ɖé. É ɖíe wá xweyǐgbe e, nǔkún dan tɔn ɔ.́ Ani wɛ ka jɛ
dó yě jí? Din ɔ́ mi gbɔ nú má xa nǔɖé ɖo fí, hwelɛḱɔ tlóló din wɛ un
wlán.
182 Ani wɛ ka tɔń sín kúnkan Abɛĺi tɔn mɛ? Mi ɖótó élɔ́ ɔ.́ É sɔgbe.
Abɛĺi wá xwetɔń. Abɛĺi gúdo ɔ́ Sɛt́i wá jɔ. Sɛt́i gúdo ɔ́ Nɔwée wá jɔ.
Nɔwée gúdo ɔ́ Sɛḿu wá jɔ. Sɛḿu gúdo ɔ́ Abláxámu wá jɔ. Ablaxámu
gúdo ɔ́ Izáki wá jɔ. Izáki gúdo ɔ́ Jakɔb́u wá jɔ. Jakɔb́u gúdo ɔ́ Juda wá
jɔ. Juda gúdo ɔ́ Davídi wá jɔ. Davídi gúdo ɔ́ Klísu wá jɔ, nú kpíkpé.
183 Mi lɛ ́ kɔ wá kpɔń ɖo gǔdo dɔň lě e Yɛ Mawu tɔn ɔ́ nɔ gbɛ ɖo Abɛĺi
mɛ gbɔn é. Mi kpɔń lě e É nɔ gbɛ ɖo Sɛt́i mɛ gbɔn é. Mi kpɔń lě e É
nɔ gbɛ ɖo Juda mɛ gbɔn é. Mi kpɔń lě e É nɔ gbɛ ɖo Davídi mɛ gbɔn
é. Mi kpɔń Yɛ ɖokpó ɔ́ ɖo mɛ ylɔ́ wɛ, gbɔn nǔkún nǔjlɔj́lɔẃatɔ́ énɛ ́ ɔ́
gbla mɛ, gbɔn ali ɔ́ bǐ jí káká wá do. Nǔ ɖěbǔ e yě ná bó wa é ɔ,́ è ko
nyí sísɔ́ ɖ’ayǐ.
184 Mi kpɔń Jakɔb́u, kwíji kwíji…Un ɖo mɔ̌ ɖɔ wɛ ɖi suɖuxó ɖɔhun
ǎ. Amɔ̌ Jakɔb́u, ahizinɔ kpɛví, ée nɔ tɛ ́ dó nɔ tɔn sín avɔ wú hwebǐnu
é; é nɔ́ sa awɛlɛ, súnnu-nyɔňu kpɛví. É cyɔń nǔ dó wǔ, bó yi flú tɔ́
tɔn, bó ná dó mɔ ɖɛxodómɛjí yí; lo ɔ́ é kó nyí nǐná ɛ cóbɔ è dǒ gbɛ élɔ́
do. Dandan, mɔ̌ wɛ.
185 É tɔń jɛ dɔň bó ɖó nǔvú nú asi tɔn tɔ;́ bó sɔ́ atínla wlanwlan,
pepliyée sín atínla ɖé lɛɛ́, bó dó yě sin mɛ, bó ná dó ván nukún dó
xwékanlin lɛɛ́ hwenu e yě ɖo xo é; bó ná dó bló bónú yě ná ji kanlin
wlanwlan lɛɛ́, hǔn é kpé wú bó hízí nǔ lobo sɔ́ kanlin énɛ ́ ɔ́ lɛɛ́. Mawu
xo ɖɛ dó jǐ tɔn ɖ’é mɛ. Énɛ ́ ɔ́ sɔgbe.
186 Heelu mɛ ɖěbǔ e ná ɖɔ nǔɖé dó Jakɔb́u wú é. Mi tunwun nǔ e—
mi tunwun nǔ e gbeyíɖɔ-nyíjɛtɔ́ ɔ́ ɖɔ é…Abǐ, é ɖo wɛn dó wɛ gbeyíɖɔ
ɖɔhun bɔ é sɔgbe. Baláamu, é ɖɔ, “È nǐ xo ɖɛ dó mɛ e ná xo ɖɛ dó jǐ
tɔn ɔ́ jí, è nǐ dó nu mɛ e ná dó nu i é.”

187 “Un sɔ́ we, Jakɔb́u. Un mɔ ɛ ɖi ɖě…ɖi ɖo mɛ ɖěvo tomɛ ɖɔhun.
Bɔ ɖi lě e hɔňnɔ nɔ́ fɔń vǐ tɔn e ɖo adɔ̌ mɛ lɛɛ́ ɖɔhun ɔ,́ un fɔń ɛ bó
ɖe e tɔń.” Alelúya! “É nyí gbɔn zǐngídi gbla mɛ wɛ ǎ, é ká nyí gbɔn
hlɔňhlɔń gbla mɛ wɛ ǎ, lo ɔ́ gbɔn Yɛ Ce gbla mɛ wɛ, mɔ̌ wɛ Mawu
Mavɔmavɔ ɖɔ.”
188 Mi kpɔń lě e énɛ ́ ɔ́ jɛ te káká wá kpíkpé kɔn gbɔn é. Yɛ énɛ́ ɔ́ wa
azɔ̌ káká wá kpíkpé kɔn ɖo Klísu mɛ, jɛ te gbɔn ɖokpó ɖokpó Tɔǵbó
lɛɛ́ tɔn jí, bó jɛ te wá tlɔlɔ. Nǔ ɖěbǔ e yě wa é ɔ,́ nǔ e yě ɖɔ é ɔ,́ nǔ e
yě wa é ɔ,́ nǔkún nǔjlɔj́lɔẃatɔ́ tɔn ɔ́ wɛ yě nyí bǐ sésé.
189 Bɔ, ɖo fí ɔ,́ hwenu e nǔjlɔj́lɔẃátɔ́ Ablaxámu…Susu! Óo, un
ɖo nyiɖée mɛ mɔ wɛ ganjí tawun kpowun. Hwenu e nǔjlɔj́lɔẃátɔ́
Ablaxámu kpé Mɛlukisedɛḱi, Ée nyí Mawu Ɖésúnɔ é!
190 Mɛ̌ wɛ nyí Mɛlukisedɛḱi? “Axɔśú Salɛḿu tɔn, ée nyí Axɔśú
Jeluzalɛḿu tɔn, Axɔśú fífá tɔn é. É ɖó tɔ́ ɖě ǎ. É ká ɖó nɔ ɖě ǎ. É
ɖó bǐbɛ ́ azǎn tɔn ǎ, bó ká ɖó gbɛ vivɔ ǎ.” Mɛ ɖěbǔ e É nyí ɔ,́ É lɛ ́ kpo
ɖo gbɛ. “É nyí jiji kpɔń gbeɖé ǎ. É ká ná kú kpɔń gbeɖé ǎ. É ɖó tɔ́ abǐ
nɔ kpɔń gbeɖé ǎ. É ɖó bǐbɛ ́ azǎn tɔn, alǒ gbɛ vivɔ kpɔń ǎ.” Mi ɖɔ Mɛ
e é nyí ɔ́ nú mì. Mawu Mavɔmavɔ; ɖo nǔ e mǐ nɔ́ ylɔ́ ɖɔ…
191 Óo, un wɔn nǔ e mi nɔ ylɔ́ énɛ ́ ɔ́ ɖɔ din. Sɛǵbaza, é wɛ nyí nǔ e
é nyí é. Cí ɖi…É nyí xɛxó ɖé kpowun wɛ ǎ; é ká ɖo mɔ̌ có nǔɖé wɛ
bó nyí ɖiɖe xlɛ ́ ɖó alɔnu. Ɖi lě e É wá Ablaxámu gɔń ɖo goxɔ ɔ́ mɛ
dɔň gbɔn é ɖɔhun, ɖi wɛnsagun ɖé ɖɔhun, bó dó wɛn gbeyíɖɔ ɖɔhun,
lobo ɖɔ nú Sala ɖɔ é ko nǔ, ɖo gǔdo Tɔn, kpódó kpikpotɔ́ kpó. Nǔ ɔ,́
nǔ ɖokpó ɔ.́
192 Bɔ É ɖíe. É kpé Mɛlukisedɛḱi. Bɔ tɔ-́…tɔǵbó tɔgbo Ablaxámu, ɖo
nǔkún nǔjlɔj́lɔẃatɔ́ mɛ ɔ,́ é sú mǎɖówǒ nú Mɛlukisedɛḱi; bɔ è wǎ lɛń
ɖó kɔ nú tɔǵbó tɔgbɔ ylɔv́í tɔn ɖo do dě, nǔkún nǔjlɔj́lɔẃatɔ́ ɔ́ tɔn.
193 Nǔkún ée nyí—ée nyí dan ɔ́ tɔn ɖíe wá lo. Din ɔ,́ mi flín, kɛn ná
tíin, ahwan ɖo yě tɛńtin.
194 Nǔkún dan tɔn ɔ́ nɔ́ wá xwetɔń, bɔ ani wɛ é ká nɔ́ ná? Din ɔ,́ mi
nú mǐ ná sɔ́ xwe nukɔn nukɔntɔn lɛɛ́. Din ɔ́ mi ɖó nukún nǔ e nɔ́ jɛ
ɖo dɔň é jí. Mǐ ná xa tlɔlɔ, ɖó tlóló din wɛ un gbéjé e kpɔń. Nǔkún
dan tɔn ɔ́ ná Kanyɛɛ́. Kanyɛɛ́ yi Nɔdu yíkúngban jí, bó ji mɛsakasaka
lɛɛ́, bɔ énɛ ́ ɔ́ gúdo ɔ́ yě wá Nɔwée tomɛ.
195 Yě nywɛ́ nǔ i, bó se wěma, bó nyí nukúnnú-mɔjɛnǔmɛtɔ́ lɛɛ́. Énɛ ́ ɔ́
ká sɔgbe a? Yě nyí xɔgbátɔ́ lɛɛ́, nǔdówátɔ́ lɛɛ́, nǔnywɛ́ xéɖéxéɖénɔ lɛɛ́;
é nyí gbɔn nǔkún nǔjlɔj́lɔẃatɔ́ tɔn jí wɛ ǎ, lo ɔ́ gbɔn nǔkún Satáan tɔn
gbla mɛ, dan ɔ.́ Yě nyí gbɛtɔ́ mɔȟun lɛɛ́ ɖi—ɖi nǔnywɛ́ xéɖéxéɖénɔ
lɛɛ́, kpódó xɔgbátɔ́ lɛɛ́ kpó, kpódó nǔsúɖaxó lɛɛ́ kpán, nǔkplɔńmɛtɔ́
lɛɛ́. Nǔwlánwlán ɔ́ wɛ ɖɔ mɔ.̌ Yě nɔ́ tun ganvɔ. Yě nɔ́ tun ganwi. Yě
nɔ́ tun gan tɛnmɛ tɛnmɛ lɛɛ́. Yě dó nǔ lɛɛ́ wá. Yě sínsín gan tɛnmɛ

tɛnmɛ lɛɛ́, bó gbá xɔ lɛɛ́, kpódó kpikpotɔ́ kpó. Nǔwlánwlán ɔ́ wɛ ɖɔ
mɔ.̌ Bɔ yě nɔ ɖɔ slǎmɛ nǔkún nyɔňu ɔ́ tɔn wú, Nɔwée, nǔjlɔj́lɔẃatɔ́ ɔ.́
Énɛ ́ ɔ́ ká sɔgbe a?
196 Mi nú mǐ ná bɔ nukún dó nyi yě wú kpɛɖé gɔ́ ná. Énɛ́ ɔ́ gúdo ɔ,́
mǐ ɖó yě káká wá jɛ tɔjíhun ɔ́ kɔn, hwenu e è sú kún dó nú nǔ bǐ é.
É wá tɔń kɔ dó kplékplé hwɛhuhu tɔn mɔȟunkɔtɔn ɖé mɛ, bɔ yě wá
kpa acɛ, bó nywɛ́ nǔ i hú bǐ lobo jɔ nukúnnú-mɔjɛnǔmɛtɔ.́ Káká bɔ,
hwenu e Mawu kpɔń do sɛ ́ dó ɔ,́ é sɔ́ kpo nabí ɖé ǎ, hǔn É gbɔ bo sɔ́
Nɔwée kpódó xwédo tɔn kpó byɔ́ tɔjíhún ɖaxó ɔ́ mɛ, bó bló bɔ jǐ ja
bó sú kún nǔ ɔ́ bǐ kpéte tɔn dó. É to sɔ́ Henɔci yi jǐxwé, jɛ nukɔn. Énɛ ́
ɔ́ ká sɔgbe a? Nǔkún ɔ́ bǐ kó ɖo fínɛ,́ ɖibla nyí nǔkún ɔ́ bǐ; amɔ̌ É ɖó
linnáwa ɖé lobɔ é ɖó ná wá cicɛ mɛ.
197 Din ɔ,́ Nɔwée kpódó vǐ tɔn súnnu lɛɛ́ kpó, ée tɔń lɛɛ́, Cámu, Sɛḿu,
kpódó Jafɛt́i kpó, yě tɔń sín kúnkan nǔjlɔj́lɔẃatɔ́ ɔ́ tɔn mɛ.
198 Nɛ̌nǔkún ɔ́ ká wá d’asá jɛ dě gbɔn? Nǔkún ɔ́ wá d’asá gbɔn tɔjíhún
ɖaxó ɔ́ mɛ, ɖi lě e é kó bló gbɔn ɖo bǐbɛńu, gbɔn nyɔňu ɔ́ mɛ ɖɔhun
pɛṕɛṕɛ,́ asi yětɔn lɛɛ́. Yě hɛn nǔkún Satáan tɔn, wá byɔ́ tɔjíhún ɖaxó ɔ́
mɛ, ɖi lě e Ɛvu hɛn nǔkún Satáan tɔn, bó ná dó ji Kanyɛɛ́, gbɔn nyɔňu
gbla mɛ gbɔn é ɖɔhun.
199 Mi nɔ sɔ́ nyɔňu énɛ́ ɔ́ lɛɛ́ ɖó xóɖiɖɔkpe mitɔn lɛɛ́ jí ɖi mawuxójlátɔ́
lɛɛ́ ɖɔhun, Mawuxówéma ɔ́ ká ɖó hwɛ ná! Pɔĺu ɖɔ, “Ényí mɛɖé lin ɖɔ
émí nyí gbeyíɖɔ, abǐ é lin ɖɔ émí ɖó nǔníná yɛ linu tɔn ɖé ɔ,́ mɛ ɔ́ ɖó
ná tunwun ɖɔ nǔ e Aklúnɔ zɔń ɔ́ wɛ nyí nǔ e wlán sɛ ́ dó mi wɛ un ɖe
é; amɔ̌ nú mɛɖé má ké ya nú nǔkplɔńmɛ élɔ́ ǎ hǔn, mɛɖé má ké ya
nú é lɔmɔ̌ ó.”
200 Énɛ́ ɔ́ wɛ zɔń bɔ un tɔń sín Baputísu gun ɔ́ mɛ ɖo fí. Nɔví súnnu
Fleeman nɔ fí zaanɖé wá yi din; un lin ɖɔ é ɖo fínɛ ́ ɖo zǎn énɛ́ ɔ́ mɛ.
Nǔk. Davis ɖɔ, “A nǎ nɔ te ɖo fí bó xo ɖɛ dó nyɔňu élɔ́ lɛɛ́ jí dó ɖe
gbe nú yě ɖi mawuxójlátɔ́ lɛɛ́ ɖɔhun.”

Un ɖɔ, “Un na bló ǎ. Éeǒ, gbeɖé.”
É ɖɔ, “É nyɔ,́ un na ɖe we tɔń.”

201 Un ɖɔ, “È ko ɖe mì tɔń sín fí e nyɔ́ hú fí kpɔń.” Un ɖɔ, “Élɔ́ ɔ́ wɛ
nyí Mawuxó ɔ,́ bɔ É nɔ́ ɖó hwɛ nú nǔ ɔ.́ Bɔ un sixú nɔ gǔdo nú nǔ e
Mawu ɖó hwɛ ná é ǎ.” Éeǒ, nya ce.
202 Mɛɖěbǔ e bló mɔ̌ kpɔń gbeɖé ɔ,́ é nɔ́ ɖo ɖiɖe xlɛ ́ wɛ ɖɔ
nǔkplɔńmɛtɔ-́nyíjɛtɔ́ lɛɛ́, gbeyíɖɔ-nyijɛtɔ́ lɛɛ́ wɛ nú yě. Mawuxówéma
ɔ́ kó ɖɔ ɖɔ jí lé yě ná nyí mɔ.̌ “Yě ná flú mɛcyáncyán lɛɛ́ ɖésúnɔ nú
yě sixú kpé wú wɛ ɔ́ nɛ.́” Fí e mi ɖe ɔ́ nɛ.́
203 Mi ɖó kɛń élɔ́ jí lo. Bɔ sín fínɛ,́ ɖo hwe énɔ́ ɔ́ nu ɔ,́ Cámu wá,
Cámu kpódó así tɔn kpán, kpódó yě kpó. É ɖó nudómɛ ɖé bɔ è ɖó jǐ

tɔn. Gosin Cámu jí ɔ́ Nimɛlodi wá, ée gbá Babilɔńu é. Katolíka gun ɔ́
tɔń sín Babilɔńu mɛ, bǐbɛ ́ tɔn ɔ.́ É wá gbɔn Akábu jí. É yi nukɔn gosín
Akábu jí, wá byɔ́ Judási Isikaliɔt́i mɛ; fí e é wá tɔń kɔ dó é, klísu kɛntɔ́
ɔ.́
204 Bɔ ɖo azǎn gǔdo gúdo tɔn élɔ́ lɛɛ́ mɛ ɔ,́ yɛ klísu kɛntɔ́ ɔ́ tɔn kpódó
Yɛ Klísu tɔn kpán ɖíe. Yɛ klísu kɛntɔ́ ɔ́ tɔn ɔ,́ é nɔ́ ɖo ɖiɖɔ wɛ ɖɔ,
“Azǎn nǔjlɛj́lɛ ́ lɛɛ́ tɔn lɛɛ́ ko wá yi.” Yɛ Klísu tɔn ɔ,́ nɔ́ ɖo ɖiɖɔ wɛ ɖɔ,
“É nyí nǔ ɖokpó ɔ́ sɔ, égbé, káká sɔýi.” Yɛ klísu kɛntɔ́ ɔ́ tɔn ɔ́ nɔ́ ɖɔ,
“Vogbingbɔn ɖě ɖ’é mɛ nú è lɛ yɛhwesin nú mi ɖo ‘Tɔ,́ Vǐ, Yɛsinsɛn’
mɛ ǎ, è dó sin ta nu mi oo, è mi sin dó mi wú oo, nǔɖěbǔ e é nyí ɔ,́ nǔ
ɖokpó ɔ́ ɖɔ wɛ é ɖe.” Mawuxówéma ɔ́ ɖɔ ɖɔ jí Mawu kún sixú j’ayǐ
ó, bɔ É kún sixú húzú ó. Mɛ̌ ná sɛn wɛ mi ɖe? É kpo ɖo mi sí.
205 Din ɔ́ mi nɔ ɖɔ, “Yě ká sixú nɔ kpɔ́ a? Mi ɖɔ, ɖɔ jí lé, ɖo tɔjíhún
ɖaxó ɔ́ mɛ ɖo fínɛ ́ ɔ,́ Nɔví súnnu Branham, a sɔ́ Cámu kpódó Sɛt́i kpó
zɛɛ̌ń ɖ’é mɛ ɖo fínɛ.́” Énɛ́ ɔ́ sɔgbe, é sɔgbe pɛṕɛṕɛ.́ Cámu nylá. Sɛt́i ká
jɔ sinsɛnnɔ bó jɔ nǔjlɔj́lɔẃatɔ.́ É sɔgbe.
206 Mi nú mǐ ná bɔ nukún dó nyi Cámu wú. É sɔgbe, din ɔ,́ Cámu
kpódó Sɛt́i kpó ɖo tɔjíhún ɖokpó ɔ́ mɛ; ɖě nyí nǔjlɔj́lɔẃatɔ,́ ɖě ɔ́ nyí
nǔagɔwatɔ.́ Avǔnsákɔwó wiwi cúcú kpódó ahwannɛ́ kpó ɖo tɔjíhún
ɖokpó ɔ́ mɛ ɖ’ayǐ. Judási kpódó Jezu kpó ɖo agun ɖokpó ɔ́ mɛ ɖ’ayǐ.
Klísu kɛntɔ́ ɔ́ kpódó Yɛsinsɛn ɔ́ kpó ɖo agun ɖokpó ɔ́ mɛ ɖ’ayǐ.
207 Bɔ, égbé ɔ,́ yɛ ɖokpó ɔ́ lɛɛ́ ɖo azɔ̌ wa wɛ. “Yě ná nyí mawusɛntɔ́ ɖo
nukúnta, bó jɔ sinsɛnnɔ tawun, bó ká ná nyí mawusɛntɔ́ ɖo nukúnta
lobo ka ná gbɛ́ nǔ e nyí Hlɔňhlɔń titewungbe nú sinsɛn ɔ́ é; lɛ ̌ kɔ sín
gbɛtɔ́ mɔȟun lɛɛ́ gúdo.” Yɛsinsɛn ɔ,́ ɖo ɖiɖɔ wɛ ɖɔ, “Jezu Klísu nyí nǔ
ɖokpó ɔ́ sɔ, égbé, káká sɔýi.” Akpáxwé ɖětɛ ́ wɛ mi na cyán?
208 Klísu kɛntɔ́ ɔ́ nɔ́ ɖɔ ɖɔ jí un-ɖi-nǔ wéma ɖé kpowun wɛ Élɔ́ ɔ́ nyí.
“Mǐ ná xa Un-ɖi-nǔ Mɛsɛd́ó lɛɛ́ tɔn.” Un nyi gbehwán mawuxojlátɔ́
ɖěbǔ ɖɔ è nǐ ɖɔ fí e è mɔ Un-ɖi-nǔ Mɛsɛd́ó lɛɛ́ tɔn ɖe ɖo Mawuxówéma
ɔ́ mɛ nú mì: “Un ɖi nǔ nú Mawu, Tɔ́ Nǔbǐwúkpétɔ́ ɔ,́ Gbɛɖótɔ́
jǐnukúnsin kpódó ayǐkúngban kpó tɔn; Jezu Klísu, Vǐ Tɔn. Un ɖi nǔ
nú Hlɔm̌a Katolíka gun Mímɛ́ ɔ,́ kɔnɖókpɔ́ mɛmímɛ́ lɛɛ́ tɔn.” Fítɛ ́ mi
ka nɔ mɔ énɛ́ ɔ́ ɖe ɖo Mawuxówéma ɔ́ mɛ? É ká ɖo mɔ̌ có mi ná nɔ́ xa
ɖo Mɛtodísu lɛɛ́ kpódó Baputísu lɛɛ́ kpó gun ɖaxó ɖaxó mitɔn lɛɛ́ mɛ.
Nǔkplɔńmɛ awǒvi tɔn ɖé wɛ, bɔ gbeyíɖɔ-nyíjɛtɔ́ lɛɛ́ ɖo énɛ́ ɔ́ kplɔń
mɛ wɛ.
209 Bɔ un lin ɖɔ un ɖo ka ci mi wú wɛ ǎ, amɔ̌ un ɖo énɛ́ ɔ́ xwe d’é
mɛ nú goxɔ élɔ́ wɛ. Mi mɛ e ɖo Branham Goxɔ mɛ ɖo fí lɛɛ́ ɔ,́ mi nɔ́
cɔ́ miɖée dó nǔ mɔȟunkɔtɔn wú. Nǔɖěbǔ e nɔ ɖi nǔ nú kɔnɖókpɔ́
mɛmímɛ́ lɛɛ́ tɔn ɔ́ yɛlɛɛ́sínsinsɛn wɛ. “Ɖɛm̌ɛnu ɖokpó géé wɛ tíin ɖo

Mawu kpódó gbɛtɔ́ lɛɛ́ kpán tɛńtin, bɔ énɛ́ ɔ́ wɛ nyí Klísu Jezu e nyí
Gbɛtɔ́ é.” É kpɛn Mali sɔxa nabí e tíin é!
210 Mi mɔ lě e nǔkún nyɔňu énɛ́ ɔ́ tɔn bló ɖo gǔdo dɔň gbɔn é a? Mi
mɔ lě e nǔkún nyɔňu ɔ́ tɔn wa nǔ gbɔn é ɖo fínɛ ́ a?
211 Mi kpɔń égbé, ɖo Amɛlíka. Amɛlíka wɛ nyí nǔkún awǒvi tɔn. Étɛ ́
ka wɛ? Akɔta nyɔňu tɔn ɖé wɛ é nyí. Mi ko se ɖɔ, “Nyɔňu sín gbɛ wɛ
élɔ́ nyí.” Énɛ ́ ɔ́ sɔgbe. Akɔta nyɔňu tɔn wɛ. Yě kó sɔ́ kpɔńdéwú ɖó ayǐ.
212 Un yi dě, é lín din ǎ, Swísi tomɛ. Nyɔňu lɛɛ́ ɖo ɖiɖɔ wɛ ɖɔ…
Nyɔňu kpɛví, ée ɖó Yɛsinsɛn é ɖokpó ɖɔ, “Mi ka tunwun a, ényí un
yi Amɛlíka tomɛ ɔ,́ yě nɔ́ ɖɔ ɖɔ jí lé nyɔňu lɛɛ́ ɖó mɛɖésúsíninɔ.”
213 Un ɖɔ, “Mi gbɔ nú má ɖɔ nǔ e mɛ é nɔ́ tɔń kɔ dó é nú mi.” Bɔ un
jɛ xó tɔn ɖɔ n’i jí.

É ɖɔ, “Óo, nǔbláwǔkúnúmɛ, un ɖó jlǒ énɛ ́ ɔ́ tɔn ɖěbǔ ǎ.”
Un ɖɔ, “Nǔ e mɛ é nɔ́ tɔń kɔ dó ɔ́ nɛ.́”
Mi tunwun a, yě nɔ́ wa nǔ lɛɛ́ ɖo fínɛ ́ ɖi lě e yě nɔ́ wa gbɔn ɖo fí

é ǎ.
214 Étɛ ́ ka wɛ? Mi gbɔ nú má xlɛ ́ mi ɖɔ Amɛlíka nyí nyɔňu. Nyɔňu
sín yɛ wɛ ɖo akwɛǵan mǐtɔn jí. Nǔ bǐ ɖo fí wɛ nyí nyɔňu.
215 Mi ɖɔ nú mi, ahannuxɔsá sɔxa e kpé ɖo to ɔ́ mɛ ǎ, bó ná…Mi sɔ́
ahannuxɔsá kanɖé ɖo toxo élɔ́ mɛ, bó sɔ́ agalɛtɔ́ atɔn, nyɔňu e nyɔ́
kpɔń e nɔ gbannyá yěɖée gbɔn ali jí lɛɛ́; yě ná sɛ ́ lǐndɔň gěgé dó nyi
zomɛ, yě mɛ e na ɖó jlǒ bó ná ɖó xó xá yě lɛɛ́ é, hú ahannuxɔsá e mi
na sɔ́ ɖó toxo ɔ́ mɛ lɛɛ́ é. Énɛ ́ ɔ́ sɔgbe pɛṕɛṕɛ.́
216 Mɛ̌ ká wɛ lo? Nyɔňu wɛ. Ani wɛ é ká nyí? É wɛ nyí nǔmɛsɛn
Amɛlíka tɔn.
217 Mi sɔ́ manahɛnvlɛt́ɔ́ yɛwúnkɔnnyidǒwú tɔn élɔ́ lɛɛ́ ɖě lɛɛ́; yě nɔ́ sí
te ɖo fí bó nɔ́ da asú asi azɔn ɛnɛ abǐ atɔɔ́ń, bó nɔ́ ɖo gbɛ nɔ wɛ xá asú
vovo atɔn abǐ ɛnɛ ɖo hwe ɖokpó ɔ́ nu; bɔ xójláwéma élɔ́ lɛɛ́ ɖě lɛɛ́ nɔ́
ɖo yě tɛ ́ wɛ lobo nɔ ɖo xó yětɔn ɖɔ wɛ, bó nɔ́ wún yɛ yětɔn ɖo mɛ̌ ɖo
fí. Bɔ mi mɛ nyɔňuví kpɛví kpɛví lɛɛ́ nɔ́ sɔ́ énɛ ́ ɔ́ ɖi kpɔńdéwú mitɔn
ɖɔhun, (étɛẃú?) ɖó nɔ mitɔn jɛ nukɔn nú mi, bɔýá, mamá mitɔn wɛ jɛ
nukɔn nú mi. Mi mɔ fí e nǔkún dan tɔn énɛ́ ɔ́ nɔ́ wa azɔ̌ ɖe a? Dandan,
mɔ̌ wɛ.
218 Bɔ ani wɛ é ká wa? Ényí hwɛ è hu ɔ́ è nǎ sún sin tɔn káká yi jɛ
jijimɛ wɛňɛ jí, ɖo sɛń ɔ́ glɔ́ ɔ,́ nɛ ̌ wɛ é ká ná nyí nú hwɛhuhu ényí
è ɖǒ ná sún sin tɔn égbé, hwenu è ko ɖibla sú kún dó nú nǔkún
nǔjlɔj́lɔẃiwa tɔn é? Bɔ Mawu ká ɖɔ ɖɔ jí lé hwenu ɖé ná wá su, bɔ
ényí è ma ko ɖe azɔ̌ ɔ́ kpo wɛ ǎ ɔ,́ ɖěbǔ tɔn ná kó kpo ǎ. Vivɔnu hwenu
wɛ mǐ ɖe. Mi yi jɛ nǔjlɔj́lɔẃatɔ́ lɛɛ́ gbé mɛ égbé; mi yi gbɔn toxo lɛɛ́
mɛ toxo lɛɛ́ mɛ!

219 Óo, mi ná mɔ agun sín mɛ lɛɛ́ bɔ yě nɔ́ nɔ gbejí sɔ mɔ̌ nú Baputísu
lɛɛ́ kpódó Plɛsibitelyɛɛ́n lɛɛ́ kpó, kpódó kpikpotɔ́ kpán, lě e é sixú
nyí gbɔn é. Amɔ̌ yě ɖó mǐmá ɖokpó xá Mawu hú azwi ɖó ná dó
laglásilinfín mɛ fɔkpa ǎ. Yě tunwun nǔtí d’É wú ǎ! Nǔ e yě tunwun é
bǐ wɛ nyí: “Klísusɛntɔ́ wɛ nú we a?”

“Katolíka wɛ nú mì.”
“Klísusɛntɔ́ wɛ nú we a?”
“Baputísu wɛ nú mì.”
“Klísusɛntɔ́ wɛ nú we a?”
“Plɛsibitelyɛɛ́n wɛ nú mì.”
“Klísusɛntɔ́ wɛ nú we a?”
“Pantekotísu wɛ nú mì.” Énɛ́ ɔ́ ɖó mǐmá ɖokpó Xá ǎ.

220 Mi nyí Klísusɛntɔ́ ɖó Mawu, gbɔn wǔjɔmɛ Tɔn gbla mɛ, nɔ́ hwlɛń
mi gán. Bɔ mi nɔ tunwun nǔ d’É wú. Bɔ nǔɖé húzú gbɛ mitɔn, bɔ mi
nɔ zán gbɛ gbɔn vo. Bɔ mi nyí mɛ yɔy̌ɔ́ ɖé bó nyí nǔɖíɖó yɔy̌ɔ́ ɖo Jezu
Klísu mɛ. Ɖo dandan mɛ.
221 Amɔ̌ mi mɔ fí e nǔkún dan tɔn ɔ́ ɖe é a? Étɛ ́ wɛ nǔkún dan tɔn ɔ́
nyí? Agalilɛ. Mi ɖo tó ɖó wɛ a? Agalilɛ xá Ɛvu. Ani wɛ énɛ́ ɔ́ ká zun
ɖ’ayǐ? Ani wɛ ka hɛn énɛ́ ɔ́ wá? Ani wɛ é ká nyí zǎn mɛ din?
222 Mi lɛ ́ kɔ kpɔń gǔdo dɔň, xwe weɖé kó wá yi din, hwenu e han
nukɔntɔn ɔ́ tɔń é. Mi mɛ e nyí mɛxó lɛɛ́ é, hwenu e ée nyí…Yě nɔ́
kó gbɛ́ nǔ nú han lɛɛ́ ɖ’ayǐ cóbó nɔ́ ná gbe ɖɔ è nǐ ji yě ɖe hladyóo.
Bɔ nukɔntɔn ɔ́ tɔń, “Mi lílɛ ́ yě, nyɔňuví lɛɛ́, mi lílɛ ́ yě, bó ɖe koligo
mitɔn ɖɛkpɛ ɖɛkpɛ lɛɛ́ xlɛ,́” kpódó nǔ bǐ kpó gbɔn mɔ.̌ “Mi ko papáa
kpó mamáa kpó, bó bló ‘ka-ka-ka!’ nú yě mɛ bǐ” Énɛ́ ɔ́ wɛ nyí nukɔn
nukɔntɔn e yě ná gbe bɔ é sa gbɔn mɛ é. Fítɛ ́ mi lin ɖɔ nya e wlán
han énɛ́ ɔ́ ká ɖe gbadanu din? É kó kú.
223 Ani wɛ mi ka lin dó Clara Bow wú, ée tɔń jɛ nukɔn bó ɖɔ xó dó,
Fifɛ Afɔkú Tɔn Lɛɛ́ wú é, kpódó mɛ-̌weɖúɖútɔ́ e sɛ ́ lǐndɔň afatɔń afatɔń
donu mɔǩpán dó zomɛ é? Fítɛ ́ mi ka lin ɖɔ é ɖe gbadanu din? É kó kú
din ɔ́ é lin. Fítɛ ́ é ká ɖe, kpódó agbaza e nyí étɔn kpó? Ɖo ayǐmlɔḿlɔ́
ɖo fínɛ,́ bɔ è ko ɖu ɖo kɔǵúdu mɛ, bɔ dovɔń lɛɛ́ kpódó wǎnvú lɛɛ́ kpó
kó ɖu bǐ. Bɔ lǐndɔň tɔn ká ɖo fínɛ ́ ɖo Mawu nǔjlɔj́lɔẃatɔ́ ɖé nukɔn.
224 Fítɛ ́ súnnu e nɔ sɔ́ nyɔňu énɛ ́ ɔ́ bó nɔ́ tɔ awu e ɖi nǔ kwíji kwíji
xóxó ɖɔhun énɛ́ ɔ́ lɛɛ́ dó kɔ nú yě, bónú ninɔmɛ yě mɛ bǐ tɔn ná tɔń
ɖo ali ɖé jí abǐ ali ɖě ɔ́ jí, bɔ é má nɔ́ kpé yě ǎ ɔ́ ká ɖe? É ɖɔ, “Aniwútu
wɛ yě ká nɔ́ wa mɔ?̌ Aniwútu mi ka nɔ dó nǔ alɔkpa énɛ́ lɛɛ́?” Ɖó mi
nɔ jló ɖɔ súnnu lɛɛ́ ní kpɔń mi wútu, bɔ ɖěwagbɔn ɖěvo ɖěbǔ ɖe bó
ná dó ɖe e xlɛ ́ ɖɔ nǔgbó wɛ ǎ.

225 Bɔ mi ka tunwun ɖɔ nú mi bló mɔ,̌ bɔ hwɛhutɔ́ xóxó ɖé kpɔń mi
ɔ,́ mi ka tunwun nǔ e kó jɛ é a? Ɖo Hwɛɖɔxámɛ Nukɔn ɔ…́Mi nɔ ɖɔ,
“Nɔví súnnu Branham, un ɖo gbejí nú asú ce lě e un sixǔ nɔ gbɔn é.”
È nǎ wá lɛń dó kɔ nú mi ɖɔ mi lɛ aga. Jezu ɖɔ, “Mɛɖé kpɔń nyɔňu ɖé
bó ɖo linlin wɛ ná ɖó xó xá ɛ ɔ́ é ko lɛ aga xá ɛ ɖo ayi mɛ xóxó.” Nú
súnnu énɛ́ ɔ́ ɖó ná yí gbe ɖɔ émí lɛ aga ɔ,́ mɛ̌ wɛ nyí mɛ e zɔń é? Lě
e mi sɔ́ nǔ bó sɔ́ miɖée xlɛ ́ gbɔn é wɛ.
226 Din ɔ,́ un ka ɖo ɖiɖɔ wɛ ɖɔ mi ɖó ná sɔ́ nǔ ɖi nǔ jixómɛnu alɔkpa
ɖé ɖɔhun dandan ǎ. Amɔ,̌ mi sixú lɛ ́ ɖi nyɔňuɖaxó ɖé ɖɔhun gɔ́ ná.
227 Ɖɔ è nǎ tɔń jɛ dě awu ma dó, kpódó cokoto-aságli kpɛví kpɛví
lɛɛ́ kpó ɖo wǔ, bó ná blá kan tlɛĺɛ ́ kpɛví ɖé lɛ ́ dó gbɔn mɔ̌, bɔ vǐ yɛy̌ɛ ́
mitɔn nɔ́ ɖó nukún ɖi nǔ e mɛ è nɔ sɔ́ sigáafín ɖó é, kpódó sigáa ɖo
nu kpó, lobo ɖo ali jí gbɔn wɛ. Mi nɔ wa mɔ̌ ɖó linlin ɖagbe ɖěbǔ wú
ǎ. Mi sixú kó nyí xomɛvɔńɔ d’é wú, amɔ̌ awǒvi wɛ ɖo mi zán wɛ ɖi
azɔw̌anú ɖɔhun ɖi lě e é bló nú Ɛvu gbɔn é ɖɔhun pɛṕɛṕɛ.́
228 Aniwútu é ká nyí akɔta nyɔňu tɔn? Ɖó é ɖo mɛ kplá wɛ xwe
acɛkpikpa Katolíkakplɔń tɔn glɔ́ tlɔlɔ wútu wɛ zɔń. Étɛ ́ ká wɛ égbé?
Mi ná se bɔ è ɖɔ xó dó Jezu wú kpɔń gbeɖé ǎ. “Un dó gbe Malia!
Malia, Mawu nɔ! Mɛmímɛ́ Cecile!” Mɛmímɛ́ alɔkpa lɛɛ́ bǐ, mɛmimɛ́
kúkú lɛɛ́. Ayisɔnmɔ ɖo fí ɔ,́ ɖo…
229 Un yi Mɛkisíki, ɖo xwé e wá yi ɔ́ mɛ. Nyɔňu wamamɔnɔ ɖé ɖíe
wá xwetɔń, bó ɖo éɖée dɔn gbɔn kɔ́ mɛ e. Koligó tɔn lɛɛ́ ɔ,́ yě xo atli
bǐ, ɖó dɔn e é nɔ́ dɔn gbɔn kɔ́ mɛ wú; é ɖo avǐ ya wɛ, lobo hɛn alɔ tɔn
lɛɛ́. Bɔ vǐtɔ́ ɔ́ ɖo zɔnlin zun wá xweyǐgbe, bó hɛn vǐ kpɛví we, yědɛɛ
lɛɛ́ ká ɖo avǐ ya wɛ; vǐnɔ ɔ́ ɖo avǐ ya wɛ sɔ mɔ;̌ ɖó nyɔňu ɖé, ɖěe yě
nɔ́ ylɔ́ ɖɔ mɛmímɛ́ ɖé, kú. Yě ɖó bǒcyɔ́ tɔn ɖo sóví ɖé jí aga. Xɔnnɔ ɖé
wɛ hu i. Bɔ ée è hu i tlóló gbɔn mɔ,̌ dandan, é zun mɛmímɛ;́ Katolíka
wɛ é nyí. Gbɔn mɔ̌ hǔn é nɔ́ yi, bó nɔ́ yi bló hwɛxɔśúsú; bɔ é nɔ́ byɔ́
ɖɔ é ní dɔn éɖée gbɔn kɔ́ nú mǐlu we, gbɔn pavéekpɛń jí, bó ná dó
bló hwɛxɔśúsú.
230 Nɔví súnnu, ényí nǔ ɖokpó ɖe bɔ un ɖó ná wa ɔ,́ Jezu Klísu kú ɖo
yǎyá mɛ nɛ.́ Wǔjɔmɛ, é mɛ wɛ è hwlɛň mì gán gbɔn; bɔ é nyí gbɔn—
gbɔn nyi ɖésúnɔ gbla mɛ wɛ ǎ, lo ɔ́ gbɔn jlǒ Mawu tɔn gbla mɛ, kpódó
gbɔn xomɛnyínyɔ́ Mawu tɔn gbla mɛ kpán.
231 Xójláwéma zɔẃatɔ́ lɛɛ́ kan nǔ byɔ́ mì, bó ɖɔ, “Mɛɖ. Branham…”
Ée nyí—ée nyí vǐ yɛy̌ɛ ́ kpɛví, ée kú é nyí fínfɔń wá gbɛ, kpódó nǔ we
ɖé lɛɛ́ kpó ɖo fínɛ.́ Katolíka afatɔń afatɔń donu gban…Éeǒ, mi sɔ́ kɛ
mì. Mɛ afatɔń afatɔń donu ko wɛ. Aflíka wɛ nyí afatɔń afatɔń donu
gban. Katolíka afatɔń afatɔń donu ko yí Klísu ɖi Mɛhwlɛńgántɔ́ yě
ɖésúnɔ ɖɔhun, azɔn ɖokpó, hwenu e énɛ́ ɔ́ jɛ, bɔ un ɖo Mexico Toxo
mɛ dó é. Bɔ yɛhwenɔ énɔ́ ɔ́ lɛɛ́ ɔ,́ yě kpé wú bó ɖɔ nǔɖé ǎ; mɛ sukpɔ́



34 XÓ E È ƉƆ É

dín, bó sixú kó dɔn hunnyahunnya wá. Mɛ sukpɔ́ ɖo akpá ɖé xwé dín.
Gbɔn mɔ̌ é ɖɔ, “Mɛɖ. Branham, a ɖi nǔ ɖɔ mɛmímɛ́ mǐtɔn lɛɛ́ sixú jlɛ ́
nǔ ɖokpó e jlɛ ́ wɛ a nɔ ɖe é a?”
232 Ɖó un ko tunwun nǔkplɔńmɛ yětɔn wú ɔ,́ un ɖɔ, “Dandan, ényí
yě ɖo gbɛ ɔ́ nɛ.́” Mi mɔ a? Hǔn, mi sixú nyí mɛmímɛ́ Katolíka ɖé nú
mi ma ko kú ǎ, mi tunwun.

Hǔn é ɖɔ, “Óo, a sixú nyí mɛmímɛ́ ɖé nú a ma ko kú ǎ.”
233 Un ɖɔ, “Fítɛ ́ a ka xa énɛ́ ɔ́ ɖe? Pɔĺu ɖɔ, ‘Nú mɛmímɛ́ e ɖo Efɛźi lɛɛ́
é,’ kpódó yě mɛ e Mawu ylɔ́ lɛɛ́ é kpán. ‘Nú mɛmímɛ́ e ɖo Efɛźi lɛɛ́
é,’ wěma e é wlán sɛ ́ dó ɔ́ xa wɛ é ɖe; bɔ mɛmímɛ́ lɛɛ́ lɛ ́ ɖo fí ɖěvo
lɛɛ́, ɖo Galati, kpódó—kpódó ‘mɛmímɛ́ e ɖo Hlɔm̌a lɛɛ́ é’ kpó, kpódó
kpikpotɔ́ kpó. Mɛmímɛ́ lɛɛ́, ‘mɛ e è ɖe ɖó vo lɛɛ́ é.’ Énɛ ́ ɔ́ ká lo?”
234 É ɖɔ, “Nǔgbó ɔ,́ din ɔ,́ mǐ ɖó ná dɔn nǔ dó Mawuxówéma ɔ́ wú
ǎ. Ɖó, agun ɔ́ wɛ mǐ nyí, bɔ nǔ e agun ɔ́ ɖɔ ɔ́ nɛ.́ Nǔ e Mawuxówéma
ɔ́ ɖɔ ɔ́ kan mǐ ǎ. Nǔ e agun ɔ́ ɖɔ ɔ́ nɛ.́” É ɖɔ, “Ani wɛ hwɛ ka lin dó
Katolíka gun ɔ́ wú?”
235 Un ɖɔ, “É jló mì ɖɔ hwi ni kan nǔ énɛ́ ɔ́ byɔ́ mì ǎ. Ɖó a kan nǔ
byɔ́ mì wútu ɔ,́ un na ɖɔ Nǔgbó ɔ́ nú we.”

É ɖɔ, “É nyɔ,́ un jló ɖɔ hwi ní ɖɔ Nǔgbó ɔ́ nú mì.”
Un ɖɔ, “Yɛlɛɛ́sínsinsɛn e yi jǐ hú bǐ ée un tunwun é wɛ.”
É ɖɔ, “Nɛ̌ a ka nɔ mɔ mɔ̌ gbɔn?”

236 Un ɖɔ, “Nǔɖěbǔ e xo ɖɛ dó byɔ́ nǔ mɛkúkú lɛɛ́ ɔ́ yɛlɛɛ́sɛntɔ́ wɛ.”
Un ɖɔ, “Ényí mɛmímɛ́ énɛ ́ ɔ́ yí gbe hǔn, é ɖo zomɛ nɛ.́ Ɖó, yě mɛ énɛ́
ɔ́ lɛɛ́ e d’asá ali ɔ,́ ma—Mawuxówéma ce ɖɔ ɖɔ jí é kún sixú lɛ ́ kɔ wá
ó.” Énɛ́ ɔ́ sɔgbe. Bɔ un ɖɔ, “Nú é nyí mɔ̌ hǔn, awǒvi wɛ ɖo xó ɖɔ wɛ
mɛmímɛ́ ɖɔhun nɛ,́ mɛmímɛ́ ɔ́ ka wɛ, ɖěbǔ lɔ ǎ.”
237 Bɔ é ɖɔ, “É nyɔ,́ din ɔ,́ nɔ te nú cɛj́ú ɖokpó géé.” É ɖɔ, “A nɔ xo
ɖɛ dó byɔ́ nǔ mɛkúkú lɛɛ́, hwi lɔmɔ.̌”

Un ɖɔ, “Ɖo fítɛ?́”
É ɖɔ, “Jezu Klísu kú.”

238 Un ɖɔ, “Amɔ̌ É lɛ ́ fɔń sín kú. É nyí mɛkúkú ǎ. Lo ɔ́ É ɖo gbɛ, bó ná
dó sa vo dó mɛ tamɛ, lobo nyí ɖɛm̌ɛnu ɖokpó géé e ɖo Mawu kpódó
gbɛtɔ́ lɛɛ́ kpó tɛńtin é.”
239 “Nyɛ wɛ nyí Mɛ e ko kú ɖ’ayǐ, bó lɛ ́ kpo ɖo gbɛ, bó ɖo gbɛ káká
sɔýi é. Un ɖó cávi kú kpódó kútomɛ kpó tɔn lɛɛ́.” “Nú é jló mɛɖé hǔn,
mɛ ɔ́ ní wá nu sin Gbɛ tɔn lɛɛ́ vɔňu.” Mɛ ce lɛɛ́ mi! Mawu mǐtɔn ɔ́ nɛ.́
Mawu mǐtɔn ɔ́ nɛ.́
240 Bɔ nǔkún nǔjlɔj́lɔẃatɔ́ ɔ́ tɔn kó ɖibla vɔ. Mi ɖɔ nǔ élɔ́ lɛɛ́ xó nú
mɛ lɛɛ́. Mi ɖɔ nú mɛ lɛɛ́ ɖɔ yě ní lɛ ́ kɔ wá ali Mawuxówéma ɔ́ tɔn jí. Mi

ɖɔ nǔjlɛj́lɛ ́ lɛɛ́ xó nú mɛ lɛɛ́. Mi ɖɔ xó énɛ́ ɔ́ tɔn nú mɛ lɛɛ́. Yědɛɛ lɛɛ́ sín
“agun nɔ́ ɖi nǔ Ná ǎ,” hǔn agaví wɛ yě nyí, nú Mawu. Mawuxówéma
ɔ́ ɖɔ ényí mǐ má sixú dɛ ɖo yadónúmɛ lɛɛ́, kpódó mɛdókpɔń lɛɛ́ kpó,
slǎmɛɖɔdómɛwú lɛɛ́ nu, bɔ è nǎ ylɔ́ mǐ ɖɔ “mɛmímɛ-́gbǒblítɔ́ lɛɛ́”
kpódó kpikpotɔ́ kpó, gbɔn mɔ̌ ǎ ɔ,́ ényí mi ma sixú dɛ ɖ’é nu ǎ ɔ,́
hǔn agaví wɛ mi nyí, bɔ mi nyí Mawu ví lɛɛ́ ǎ. Mawuxówéma ɔ́ wɛ
ɖɔ mɔ.̌
241 Mi ylɔ́ mì ɖɔ “mɛmímɛ-́gbǒblítɔ,́” ényí é jló mi ɔ́ nɛ.́ Mi sun nyǐkɔ
ɖěbǔ e jló mi é mì. Ényí ayi ce ɖo gbejí nú Mawu, bɔ nǔmɛgbingbɔn
núnywɛ́ ce sɔgbe xá Mawuxówéma Mawu tɔn ɔ́ jɛń wɛ ɔ,́ Un ɖo tɛn
sɛ wɛ yi nukɔn ɖo ali ɖokpó élɔ́ jí télélé. Ɛɛn, nya ce. Nǔ e mǐ ɖi nǔ
ná ɔ́ nɛ.́ Agun Mawu gbɛɖe ɔ́ tɔn ɔ́ nɛ,́ ée ma nɔ wá gbɔn mawuwú-
nywɛńǔdó gbla mɛ ǎ é. É nɔ́ wá gbɔn linlin e gbɛtɔ́ dó wá, wěmasise
xéɖéxéɖé tɔn ɖé gbla mɛ ǎ. É nɔ́ wá gbɔn Nǔgbó ɔ́ bǐ sésé e è ɖe xlɛ ́
ɖɔ Jezu Klísu nyí Mawu Ví ɔ́ é gbla mɛ.
242 Ényí un ko ɖó linlin wěmasise xéɖéxéɖé tɔn ɖé kpowun wɛ,
ɖó Baputísu lɛɛ́ gun ɔ́ abǐ Mɛtodísu lɛɛ́ gun ɔ́ kplɔń mì ɖɔ nǔ lě-
kpó-lě-kpó wɛ élɔ́ ɔ́ nyí ɔ,́ hwenu e un wá ɖótó Mawuxówéma élɔ́
ɔ,́ ényí Mawuxówéma ɔ…́Ényí è ko lɛ yɛhwesin nú mì ɖo “Tɔ,́ Vǐ,
kpódó Yɛsinsɛn kpó” sín nyǐkɔ mɛ ɔ,́ bó wá xa Mawuxówéma élɔ,́ bɔ
mawuxójlátɔ́ ɖé ɖɔ nú mì ɖɔ mɛ ɖěbǔ kún tíin ɖo Mawuxówéma ɔ́
mɛ bó lɛ yɛhwesin kpɔń ɖo Nyǐkɔ Jezu Klísu tɔn mɛ vo kpɔń ó, bɔ un
xa bó mɔ ɖɔ Nǔgbó ɔ́ wɛ énɛ ́ ɔ́ nyí ɔ,́ un na ko yi xo sin bléwún lě e
un sixú kpé wú gbɔn é. Ɛɛn, nya ce.
243 Ényí mɛɖé ɖɔ nú mì ɖɔ—ɖɔ Jezu Klísu nyí azɔngbɔtɔ́ ɖaxó ɖé, bɔ
agun ce ɖɔ nú mì ɖɔ, “Azǎn nǔjlɛj́lɛ ́ lɛɛ́ tɔn lɛɛ́ ko wá yi” ɔ,́ bɔ un ɖó
hudó azɔngbigbɔ tɔn ɖé ɔ,́ Un na kó kán wezun bléwún lě e un sixú
bló gbɔn é pɛṕɛṕɛ,́ yi vɔšákpe énɛ ́ ɔ́ kɔn, bó ná dó yi mɔ azɔngbigbɔ
yí. Un ná bló dandan.
244 Ényí mawuxójlátɔ́ ɖé wɛ un nyí, bó ɖó ma—mawuxójlátɔ́ nyɔňu
ɖé ɖo agba ce jí, bɔ un xa ɖo Mawuxówéma énɛ́ ɔ́ mɛ bó mɔ ɖɔ nyɔňu
ɖé kún ɖó ná jlá xó ó ɔ,́ un na ko ɖe e tɔń sín fínɛ,́ é ná bó kɔń anyǔ
ɖo nɛgbé nú mì.
245 Mi flín, ɖo ayǐjínjɔń ɖo gǔdo fí e Nɔví nyɔňu Wright ɖe ɔ,́ ɖo
gbadanu ɖokpó ɔ,́ énɛ ́ ɔ́ zɔń bɔ nyɔňu ɖé ɖibla ɖe mì tɔń jɛ kɔx́o ɖó
un wa nǔ mɔȟunkɔtɔn ɖé wútu. Ɛɛn, nya ce. Un ɖɔ, “A nǎ wá agun ce
mɛ kpódó nǔ towe alɔkpa énɛ́ ɔ́ kpó ǎ…” Ɖ’ayǐ hwenu e yě nɔ́ dó, abǐ
yě nɔ́ ɖe kɔ mɛ nú sɛýa yětɔn lɛɛ́ wá do lě, kpódó nǔ hwínhwɛń énɛ ́ ɔ́
kpó, bɔ wevlɔɖ́ó wǔtu yětɔn tɔn nɔ́ nɔ wěxo. Un ɖɔ, “Yě wá agun ce
mɛ gbeɖé ɔ,́ un ná ɖe yě tɔń jɛń wɛ.” Bɔ nyɔňu e vo bǐ alɔkpa ɖé ɖo
fí, é lín jɛ gǔdo tɔn cóbɔ é kú ǎ; bɔ énɛ́ ɔ́ gúdo ɔ́ é sɛ ́ mɛ dó wá ylɔ́ mì,
hwenu e é xwe kú é. Katolíka nyɔňuví ɖé wɛ, é zɔn wá dɔň bó jínjɔń

ayǐ gbɔn mɔ.̌ Un kpɔń gǔdo bɔ un bɔ nukún dó nyi wǔtu tɔn, hwenu
e un ɖo ayǐjínjɔń ɖo dě, bɔ yě ɖo han ji wɛ dó é. Un ɖe awu ɖaxó ce
sin kɔ, bó zɔn yi gǔdo dɔň, bó sɔ́ bú dó abɔ̌ tɔn ta. Un ɖɔ, “Nɔ e, ényí
a jlǒ bó ná ɖótó mì hwenu e un na jlá xó ɔ,́ a sixú kɛnklɛń bó dó awu
ɖaxó élɔ́ hwenu e a ɖo agun Mawu tɔn mɛ é a.” Mi mɔ a? Dandan.
246 É zin afɔ dó kɔ́ mɛ dó tɔń sín fínɛ,́ bó tlɔń awɔnnu tɔn dó jǐ. É tɔń
sín xɔ ɔ́ sá. É ɖɔ, “Ényí sinsɛn wɛ é kó ɖó ɔ,́ un na kó gbɔ nú nyibú ce
asi ɖó sinsɛn alɔkpa mɔȟunkɔtɔn ǎ.”

Un ɖɔ, “Ado ní má hu we ó, é ná ɖó ǎ.”
247 Énɛ́ ɔ́ mǐ ɖó goxɔ ɔ,́ yě sɛ ́ mɛ wá ylɔ́ mì hwenu e é xwe kú é. Nǔ
jɛ jǐ tɔn ɖo hǔn linu, bɔ é ɖo na kú wɛ. Asú tɔn wá. É ɖɔ, “Kɛnklɛń,
yǎ wú wá bléwún!” Bɔ un ka ɖo kplé ɔ́ tɛnmɛ pɛṕɛṕɛ.́ Súnnuví ɖaxó,
janwun janwun ɖé, ɖo te ɖo hɔn ɔ́ jí, bó ɖo te kpɔń mì. Bɔ un kán
wezun yi ɖi lě…
248 Un byɔ́ mɔťo ce mɛ bó kán wezun yi dɔň. Hwenu e un ɖo dɔň jɛ
wɛ ɔ,́ un kpé dotóoví xóxó énɛ́ ɔ́ ɖo kɔx́o ɖo fínɛ,́ ée nɔ nɔ Howard
Park, káká jɛ din é. É ɖɔ, “Sísíjɛxánɔ, é sɔ́ byɔ́ ɖɔ a nǐ wá ǎ.” Xwe ko
mɔ̌ ɖíe din, bɔýá ɔ́ é kó hú mɔ̌ kpɛɖé. É ɖɔ, “É kú.” É ɖɔ, “É kú din ɔ́
cɛj́ú atɔn mɔ̌ ɖíe.” É ɖɔ, “É sú xó syɛńsyɛń lě e é sixú kó kpé wú gbɔn
é, sɛ ́ dó we.” É ɖɔ, “Un ɖó wɛn ɖé nú we.”

Un ɖɔ, “Étɛ?́”
249 É ɖɔ, “Ɖɔ nú mawuxójlátɔ́ énɛ,́ ée wú un ɖɔ mɔ̌ dó é, ‘Kɛnklɛń bó
sɔ́ kɛ mì.’”
250 Un jɛ te yi dɔň bó ná dó kpɔń ɛ. Nyɔňu ɖɛkpɛ ɖɛkpɛ ɖé; bɔ é se
wǔvɛ́ syɛńsyɛń sɔ mɔ.̌ Nǔ tɔń ɖo wǔ kpɛví kpɛví ɖé lɛɛ́ gbɔn awɔntín
tɔn wú; nyɔňu ɖɛkpɛ ɖɛkpɛ ɖé. Bɔ nǔ tɔń dó wǔ lɛɛ́ ɔ,́ yě cí ɖi, yě wú
ɖɔhun. Bɔ nukún tɔn lɛɛ́ tɔń sín akpa mɛ bǐ sésé, bó ɖibla flé yi gǔdo.
Nǔgbó ɔ,́ adɔví tɔn lɛɛ́ kpódó alǐn tɔn lɛɛ́ kpán kó dán wǔ bɔ azizɔ ɖo
te sí yi jǐ wɛ gbɔn zan ɔ́ bǐ jí, gbɔn mɔ.̌
251 Bɔ asú tɔn kpɔń mì, bó ɖɔ, “Nɔví súnnu Branham, dǒ ɖɛgbe, ɖó
é jló ná mɔ we.”

Un ɖɔ, “È xo ɖɛ n’i din ɔ́ é ná dó wa ɖagbe ɖě n’i ǎ.”
252 “Alɔ e xwé atín ɖé nɔ nya nyi ɔ,́ alɔ e xwé é nɔ́ j’ayǐ jɛ ɔ́ nɛ.́” Mi
mɔ a? “Mi ma blɛ ́ miɖée ó; mɛɖé nɔ wa yɛ nú Mawu ǎ. Nǔ e è dǒ ɔ,́
é wɛ è nɔ ya.”
253 Mi ka mɔ fí e é ɖe é a? Din ɔ́ ani wɛ ka jɛ? Mi kpɔń nyɔňu
e ná kó wa mɔ̌ é. Mi kpɔń nyɔňu e ɖo gbɛ nɔ wɛ ɖ’ayǐ xóxó lɛɛ́,
hanjigbɛ ́ sín nyɔňuví, ani wɛ vǐ tɔn nyɔňu nyí? Wunhɔńmɔnɔ ɖé. Ani
wɛ wunhɔńmɔnɔ sín vǐ nyɔňu ɔ́ nyí? Nyɔňu wínnyáwínnyá rock-and-
roll tɔn ɖé. Ani wɛ vǐ tɔn nyɔňu ná wá húzú? Huun! Étɛ ́ ká wɛ?



NǓKÚN DAN TƆN 37

Mi mɔ nǔkún nǔjlɔj́lɔẃatɔ́ ɔ́ tɔn a?
254 Mi kpɔń mi mɛ Baputísu lɛɛ́. Mi lɛ ́ kɔ wá yi gǔdo nú hwenu
kléwún ɖé. Mi lɛ ́ kɔ yi John Smith, nǔdódotɔ́ mitɔn ɔ́ kɔn, mi mɛ
Baputísu lɛɛ́. Hwenu e, é xo ɖɛ nú nǔnyanya togun ɔ́ tɔn é, káká bɔ, é
nɔ́ ya avǐ bó nɔ́ xo ɖɛ dó togun ɔ́ tamɛ káká bɔ nukún tɔn lɛɛ́ nɔ́ tɛ bó
nɔ́ tlɛ,́ bɔ asi tɔn wɛ nɔ dó nǔɖuɖu n’i ɖo távo kɔn, zǎnzǎn nǔɖuɖu
tɔn.
255 Bɔ mi mɛ Mɛtodísu lɛɛ́, ɖo fí, kpódó ganví kpó ɖo awɔntín mitɔn
mɛ bó gbɔn tó mitɔn lɛɛ́ wú kpó, bɔ é nɔ́ cí kplaya kplaya ɖi nyɔňu sín
akpa e è nɔ blá nú sɔ́ nú awǒvi ɖɔhun; bɔ yě nɔ́ tɔń, bó nɔ́ dó cokoto-
aságli, kpódó nǔ mɔȟunkɔtɔn lɛɛ́ kpó! Hwenu e, mɛxó John Smith,
agunmɛxó Mɛtodísu gun tɔn lɛɛ́ ɖokpó ɔ,́ cóbɔ é ná kú ɖo xwe kanwe-
atɔɔ́ń ɖíɖó mɛ ɔ,́ é jlá mawuxó kléwún ɖé nú xwe ɛnɛ, abǐ, ganxixo
ɛnɛ. É nɔ́ byɔ́ ɖɔ yě nǐ sɔ́ ɛ wá ɖó agba ɔ́ jí. Bɔ xó tɔn gǔdo gúdo tɔn
lɛɛ́ ɖíe. É ɖɔ, “Nǔ e wa wɛ Mɛtodísu gun ɔ́ ɖe é ɔ́ vɛ ́ wǔtu ce tlala.”
É ɖɔ, “Káká bɔ vǐ nyɔňu Mɛtodísu gun tɔn lɛɛ́ ɖo sikálɔganví dó alɔví
wɛ.” Ani wɛ é ná kó ɖɔ din, kpódó cokoto-aságli ɖo wǔ kpó, bó nɔ́
ɖo han ji wɛ ɖo hanjigbɛ ́ ɔ́ mɛ?
256 Mi ko kan wezun ganjí ɖ’ayǐ. Étɛ ́ wɛ ka jɛ? Mi ɖo nǔ wa wɛ ɖi nɔ
mitɔn lɛɛ́ ɖɔhun. Mɔ̌ wɛ pɛṕɛṕɛ.́
257 Énɛ́ ɔ́ wútu wɛ zɔń bɔ mǐ ba bónú agunnyíkɔ élɔ́ lɛɛ́ ɖěbǔ n’i
kúnkplá lɛ ́ dó élɔ́ ɔ,́ ɖo wǔ tɔn, bó tɛ ́ d’é wú ɖo fí ɖɔ: “Mǐ nyí Mɛtodísu
lɛɛ́. Mǐ nyí Baputísu lɛɛ́” ǎ. Klísu tɔn kpowun wɛ mǐ nyí. Mi jó dó nyi
mɔ,̌ mi nɔ miɖée sí.
258 Din ɔ,́ mi mɔ nǔkún dan tɔn ɔ́ a? Le tɛ ́ wɛ ná kó ɖ’é mɛ nú nyɔňu
mɔȟunkɔtɔn? Ani wɛ énɛ́ ɔ́ ná kó wa? Étɛ?́ Yě yi nukɔn, mɛɖé jɛ
mɛɖé gúdo. Yě kpíkpé Baputísu lɛɛ́ dó gǔdo, bó kpíkpé Mɛtodísu lɛɛ́
dó gǔdo, lobo kpíkpé Plɛsibitelyɛɛ́n lɛɛ́ dó gǔdo. Ani wɛ yě ká wa?
Yě mɛ bǐ wɛ lɛ ́ kɔ yi gǔdo, ɖi nɔ yětɔn ɖɔhun, agalɛtɔ́ xóxó ɔ.́ Fí e yě
mɛ bǐ ɖe ɔ́ nɛ,́ bó ɖo aga ɖokpó ɔ́ lɛ wɛ. “É nyɔ,́ vogbingbɔn ɖěbǔ má
ká ɖ’é mɛ nɛ.́ È ko nylɔ́ yě dó tɔ mɛ hǔn. È ko mi sin dó ta nú yě hǔn.
Yědɛɛ lɛɛ́ ɔ,́ yě kó wá, bó kó ɖɔ hwɛ e yě hu lɛɛ́ tɔń hǔn. È ko sɔ́ sun
ayizɛń dó gbéjé yě kpɔń hǔn; yě nu ahan sukpɔ́ dín ɖo hwe énɛ́ ɔ́ nu
ǎ, kpódó kpikpotɔ́ kpó. Yě nyí agunví ɖagbe lɛɛ́. Yě nɔ́ sú axɔ́ ganjí
nú…” Óo, mɛ ce lɛɛ́ mi! Énɛ́ ɔ́ ɖó mǐmá ɖokpó xá sínsɛń Yɛ ɔ́ tɔn lɛɛ́
ǎ.
259 Sínsɛń Yɛ ɔ́ tɔn lɛɛ́ wɛ nyí “nǔɖiɖi”, bó ná ɖo nǔ ɖi wɛ ɖɔ
Jezu Klísu nyí nǔ ɖokpó ɔ́ sɔ, égbé, káká sɔýi; “wǎn yíyí” nú nɔví
lɛɛ́; “xomɛhunhun, vivo mimɔ, suúluɖíɖó, xomɛnyínyɔ,́ xomɛfífá,
hǔnkúkú, sɔxwixwe, mɛɖéejíɖuɖe.” Nǔ lɛɛ́ nɛ,́ sínsɛń Yɛ ɔ́ tɔn lɛɛ́.

260 Bɔ mǐ ká nɔ́ sɔ́ nya ɖé, “É nyɔ,́ é—é nɔ́ zán gbɛ ɖagbe ɖo xwékpánu
lɛɛ́ tɛńtin.” Mɔ̌ wɛ Esawu bló gbɔn.
261 Esawu wa nǔ nyanya dó mɛɖěbǔ wú kpɔń gbeɖe ǎ, bɔ Esawu ka
nyí awǒvi tɔn; amɔ̌ Jakɔb́u, ée tɔń sín xo ɖokpó ɔ́ mɛ ɔ,́ ká nyí Mawu
tɔn. Nǔkún awǒvi tɔn; Nǔkún nyɔňu ɔ́ tɔn, Nǔkún Mawu tɔn wá jɔ
gbɔn mɛ.
262 Din ɔ,́ mi mɔ a, ɖɔ nǔ ɔ́ bǐ wɛ wá tɔń kɔ dó élɔ́ ɔ́ mɛ, ɖo nǔ e kpo
ɖo gbɛ élɔ́ mɛ égbé a? Un ná ɖɔ élɔ́ ɔ́ ma kan kwín nú takín, bó xwe
élɔ́ ɔ́ d’é mɛ, énɛ ́ ɔ́ gúdo ɔ́ mǐ ná jɛ fínfɔń sí te ɖé jí ɖo élɔ́ ɔ́ gúdo, ɖo
kplé e ná bɔ d’é wú ɔ́ mɛ. É byɔ́ ninɔmɛ ɖé mɛ. Bɔ, mi kɛnklɛń, un ɖo
suɖuxó ɖɔ wɛ ǎ. Un ɖo mɔ̌ ɖɔ wɛ bó ná dó nylá hun ǎ. É wá tɔń kɔ dó
tɛn ɖe mɛ, wá gbɛ̌ ɖaxó, sinsɛnnɔ e sɛń má tunwun ǎ, agaví lɛɛ́ tɔn
kɔn. Kɛńɖónǔjí ce gǔdo gúdo tɔn lɛɛ́ nɛ.́ Nǔ e kɔn é wá é pɛṕɛṕɛ ́ ɔ́ nɛ.́
Mi tunwun ɖɔ nǔgbó wɛ énɛ́ ɔ́ nyí. É nɔ́ wá jɛ tɛn ɖé mɛ káká bɔ é
zun è nǎ byɔ́ mɛ bó húzú agunví, “Yě ná nyí mawusɛntɔ́ ɖo nukúnta,
bó ka ná gbɛ́ nǔ e nyí Hlɔňhlɔń titewungbe nú sinsɛn ɔ́ é,” káká bɔ é
wá húzú jɛ sinsɛnnɔ lɛɛ́ sín gbɛ ̌ ɖé, agaví lɛɛ́. Nǔ e é nyí ɔ́ nɛ ́ pɛṕɛṕɛ.́
263 Ani wɛ ka lɛ ́ kpo bó ja? Sunmɛyihún ɖé tíin bó tɔ́ gɛ ̌ ɖo fínɛ,́ gěgé
yětɔn, agbǎlílá kobáliti tɔn lɛɛ́ kpódó nǔ ɖěvo lɛɛ́ bǐ kpó. Yě ɖo te
kpɔń wǐwá ganxixo énɛ́ ɔ́ tɔn kpowun. Bɔ nǔhɛngblé gbɔn myɔ jí ɖé
ná tíin, ɖi lě e é kó tíin gbɔn sin jí ɖ’ayǐ é ɖɔhun.
264 Bɔ, xɔńtɔn lɛɛ́ mi, nǔ ɖěbǔ e mi nɔ wa é ɔ,́ ényí mi nyí Klísusɛntɔ́
bɔ mi ɖó Mawu ɖo ayi mitɔn mɛ ɔ,́ bɔ mi tunwun ɖɔ mi ko xo kú zlɛ ́
wá Gbɛ ɔ,́ mi ɖó ná nyí mɛ e nɔ hun xomɛ hú mɛ lɛɛ́ bǐ ɖo gbɛ ɔ́ bǐ
mɛ.
265 Hwenu e Yɛsinsɛn e ɖo mi mɛ ɔ…́Hwenu e Mawuxówéma ɔ́ ɖɔ,
“Jezu Klísu nyí nǔ ɖokpó ɔ́ sɔ, égbé, káká sɔýi” é: agunnyíkɔ lɛɛ́ nɔ́
ɖɔ, “Amɔ̌ mǐ ká ɖi nǔ ɖɔ nǔjlɛj́lɛ ́ lɛɛ́ kó wá yi”; Yɛsinsɛn ɔ́ nɔ́ ɖɔ, “Amǐ,
Jezu Klísu nyí nǔ ɖokpó ɔ́ sɔ, káká sɔýi. É ní nyí mɔ.̌”
266 Ényí Mawuxówéma ɔ́ ɖɔ, “Mi lɛ ́ kɔ sín hwɛ mitɔn lɛɛ́ gúdo, bó lɛ
yɛhwesin ɖokpó ɖokpó mitɔn ɖo Jezu Klísu sín Nyǐkɔ mɛ bónú è nǎ
sɔ́ hwɛ mitɔn lɛɛ́ kɛ mi, bɔ mi ná mɔ Yɛsinsɛn ɔ́ yí. Ɖó midɛɛ lɛɛ́ wɛ è
dǒ akpá ɔ́ ná, kpódó vǐ mitɔn lɛɛ́ kpó, káká yi jɛ mɛ e ma nyí Jwifu ǎ
lɛɛ́ é jí, yě mɛ e ɖo zɔga lɛɛ́ bǐ sésé, mɛ e Aklúnɔ Mawu mǐtɔn…” (Mɛ
e Aklúnɔ Mawu mǐtɔn ná ylɔ́ wá lɛɛ́ é, mi mɔ a, yě mɛ e Mɛtodísu lɛɛ́
ná ylɔ́ wá lɛɛ́ é, yě mɛ e Baputísu lɛɛ́ ná ylɔ́ wá lɛɛ́ é wɛ ǎ, lo ɔ́ yě mɛ
e Aklúnɔ Mawu mǐtɔn ná ylɔ́ wá lɛɛ́ ɔ,́ yě ná mɔ Yɛsinsɛn élɔ́ yí, bó lɛ
yɛhwesin ɖo Jezu Klísu sín Nyǐkɔ mɛ, nǔ e Mawuxówéma ɔ́ ɖɔ é): nú
énɛ́ ɔ́ xo mi hǔn, mi nɔ ɖɔ, “Amǐ!”
267 Agun ɔ́ ɖɔ, “Óo, vogbingbɔn ɖě ɖ’é mɛ ǎ.”
268 Amɔ̌ Yɛsinsɛn élɔ́ e ɖo mi mɛ ɔ́ ná ɖɔ “amǐ” nú Xó Tɔn.

269 “Wɔx̌úxú kɛɖ́ɛ ́ wɛ gbɛtɔ́ nɔ́ ɖu bó nɔ́ nɔ gbɛ ǎ, lo ɔ́ Xó e ko tɔń sín
Mawu nu mɛ ɔ́ bǐ wɛ nɔ́ hɛn ɖó gbɛ.” Fí e mi ɖe ɔ́ nɛ.́
270 Un jló ɖɔ mi ni xlɛ ́ mì Nǔwlánwlán ɖokpó fí e è ɖɔ ɖe kpɔń ɖɔ
yovóslɔ́ wɛ zɔń bɔ nǔ ɔ́ bɛ ́ é din. Un jló ɖɔ mi ní xlɛ ́ mì ɖɔ yě ɖu
yovóslɔ.́ Un ko xlɛ ́ mi ɖo fí ɖɔ Kanyɛɛ́ lin nǔ ɖokpó ɔ,́ bɔ nǔkún tɔn
lɛ ́ kpo ɖo nǔ ɖokpó ɔ́ lin wɛ.
271 Amɔ̌ nǔɖexlɛḿɛ yɛ li jí Mawu tɔn ɔ́ nɔ́ ɖe xlɛ,́ gbɔn Mawuxówéma
ɔ́ gbla mɛ, ɖɔ xó ɖó xá mɛ ɖo súnnu kpódó nyɔňu kpó tɛńtin wɛ, ɖo
sɛń gúdo. Fí e mɛ sakasaka mitɔn lɛɛ́ tɔń sín ɔ́ nɛ.́ Fí e hwɛhuhu mitɔn
tɔń sín ɔ́ nɛ.́ Fí e nǔnyinyɔ mitɔn tɔń sín ɔ́ nɛ.́ Nǔ e wú é sín ɔ́ nɛ.́
272 Din ɔ́ mi ɖó kɛń jí ɖo nǔ élɔ—́élɔ́ bǐ mɛ, mi kpɔń, ée nyí—ée nyí
dan ɔ́ nywɛ́ nǔ i azɔn we hú. Nǔkún tɔn nywɛ́ nǔ i azɔn we hú. Bɔ
é jló mì ɖɔ má xá agba élɔ́ jí wá ta tɔn bó hɛn miklofónu élɔ́ alɔ mɛ
syɛńsyɛń, bó ná tun afɔ te ɖo agba ɔ́ ta, bó ɖɔ élɔ́ ɔ.́ Bɔ, égbé ɔ,́ fítɛ ́
wěmasetɔ́ ɖaxó ɖaxó mitɔn lɛɛ́ ká ɖe? Agunnukɔntɔ́ mitɔn e yi bó
yi ba nǔtunwuntunwun wěmasise tɔn gěgé, bɔ é nɔ́ sí te é; é nɔ́ nyí
agunnukɔntɔ́ agun e wa ɖaxó hú agun lɛɛ́ bǐ e tíin ɖo to ɔ́ mɛ ɔ́ tɔn,
kpódó kpikpotɔ́ kpó gbɔn mɔ.̌ Fítɛ ́ nǔkún dan tɔn ɔ́ ká ɖe? Ɖo tɛn
nukúnnú-mɔjɛnǔmɛ tɔn lɛɛ́ mɛ gbɔn mɔ;̌ wěmaxɔmɛyitɔ́ nǔnywɛt́ɔ,́
sísɛ ́ lɛɛ́. Fí e é ɖe ɔ́ nɛ.́ Fí e é nɔ́ jínjɔń ɔ́ nɛ.́
273 “Gbɔn hlɔňhlɔń gbla mɛ wɛ ǎ, gbɔn zǐngídi gbla mɛ wɛ ǎ, lo ɔ́
gbɔn Yɛ Ce gbla mɛ wɛ, mɔ̌ wɛ Aklúnɔ ɔ́ ɖɔ.” Mi mɔ a? Fí e mi…
274 Énɛ́ ɔ́ gúdo ɔ́ mi sɔ́ nɔví súnnu kpɛví ɖé ɖó te ɖo alikplétɛn, bó
ɖo avǐ ya wɛ ɖi nukún tɔn lɛɛ́ ná tɔń sín akpa mɛ ɖɔhun, bɔ bɔýá ɔ́ é
ɖo te ɖo fínɛ ́ bo ɖo gitáa xóxó ɖé xo wɛ, lobo ɖo ɖiɖɔ wɛ ɖɔ, “Nɔví
súnnu, wǎ, bó wá mɔ Aklúnɔ ɔ!́”
275 Agunnukɔntɔ́ ɖé wá gbɔn fínɛ ́ dín, bó ɖɔ, “Huh! Un na yí gbe
tɔn nú kplékplémɛ ce ǎ ɖɔ…Ani o, un ná jɛ kpɔ́ xá ǎ, un na yí gbe
tɔn ǎ ɖɔ nyɛ sín…un na yí gbe ɖɔ Liddy kpódó Johnny kpó kpódó yě
kpán ní mɔ mì ɖo tɛn mɔȟunkɔtɔn ɖé mɛ gbɔn mɔ̌ ǎ.” Yi towe, nǔkún
awǒvi tɔn, a ko mlɛ ́ ali xwe tejɛtɛn Mavɔ mavɔ towe, gbɔn ɖěbǔ. Énɛ́
ɔ́ sɔgbe. Un sixú kó lɛ ́ ɖɔ xogbe ɖěvo ɖo fínɛ,́ bó ɖɔ “agaví lɛɛ́,” bɔ fí
e é ɖibla ɖe ɔ́ nɛ ́ pɛṕɛṕɛ.́ Ɖó, mi mɔ a, mi…
276 “Gbɛtɔ́ ɖěbǔ sixú wá gɔň Ce ényí Tɔ́ Ce ma dɔn ɛ ǎ. Bɔ mɛ e ka
na wá gɔń Ce ɔ,́ Un ná fɔń ɛ ɖo azǎn gǔdo gúdo tɔn ɔ́ gbe. Nǔɖěbǔ
tíin bó ná bú ǎ. Un ko sɔ.́ Un ná hɛn ɛ ɖó te. Mɛɖěbǔ sixú bló, Élɔ́ ɔ́
mɛ vo ǎ.”
277 Bǐ wɛ ɖo É mɛ. Mi má sixú ɖɔ, “Un wa nǔ ɖokpó” nɛ.́ Wǔjɔmɛ
Mawu tɔn wɛ wa nǔ bǐ. Hǔn un wa nǔtí ǎ. É byɔ́ ɖɔ nyi ní wa nǔ
ɖokpó ǎ; mi lɔ ɔ,́ mi wa nǔtí kpɔń gbeɖé ǎ. Mi jɛ xá nǔ ɖokpó kpɔń
ǎ. Mawu wɛ wa nǔ kpɛví kpɛví ɖokpó ɖokpó. Mi lílɛ ́ alɔví mitɔn nú

akpáxwé tɔn ɖokpó kpɔń gbeɖé ǎ. É ma ka nyí midɛɛ lɛɛ́ wɛ ɖɔ, “É
nyɔ,́ un tɔń sín xwédo ɖagbe ɖé mɛ. Un wa lě” nɛ.́ Énɛ ́ ɔ́ ɖó nǔ ɖokpó
bó ná wa xá ǎ. Mawu wɛ nyí Mɛ E bló ɔ;́ Mawu sín nǔbláwǔkúnúmɛ.
278 É vɛ́ nú mì din, é kó xo gan wǒ-ɖokpó bǐ ǎ, amɔ̌ un na fó, gbɔn
ɖěbǔ. Mi mɔ a?
279 Mɛ nabí wɛ mɔ nukúnnú jɛ mɛ ɖɔ Mawuxówéma ɔ́ ɖɔ nǔ élɔ́ lɛɛ́
xó ɖɔ jí lé yě nyí Nǔgbó ɔ?́ Mi mɛ e nyí Branham Goxɔ sín mɛ lɛɛ́,
ɖo tají. Din ɔ,́ énɛ ́ ɔ́ ɖibla nyí mǎ ɖó afɔtɔn-nukun-ɖokpó nǔ e mǐ nɔ́
kplɔń mɛ bó nɔ́ ɖi nǔ ná é tɔn kpowun. Amɔ,̌ mi flín, mi mɛ e ɖo
hɛnkɛń ná lɛɛ́ ɔ,́ un sixú ɖɔ lě ná, mi mɛ e ma nɔ wá fí ɖi agun ɔ́
sín mɛ ǎ ɖɔhun. Lě e mǐ ɖi nǔ gbɔn ɔ,́ Élɔ́ ɔ́ Mawuxówéma ɔ́ wɛ, bɔ
Mawuxówéma ɔ́ wɛ nyí Nǔgbó Mawu tɔn ɔ.́
280 Bɔ mǐ ɖi nǔ, ɖɔ, ɖo Akɔjijɛ Xóxó ɔ́ wéma mɛ, din ɔ,́ yě ɖó ali ɖé
bó ná dó tunwun nǔ e nyí nǔgbó kpódó nǔ e ma nyí nǔgbó ǎ é kpó.
281 Din ɔ,́ mǐ mɛ bǐ wɛ tunwun ɖɔ yě ɖó sɛń e è wlǎn ɔ.́ Mɛ nabí wɛ
tunwun mɔ?̌ Sɛń ɔ,́ ée nyí—ée nyí gbetakɛń lɛɛ́ ɖo gbǎ ɔ́ mɛ, kpódó
kpikpotɔ́ kpó; é sɔgbe, kpódó sɛń ɔ́ ɖo gbetakɛń lɛɛ́ jí kpán. È ɖɔ, “A
nǎ lɛ aga ǎ. Mɛɖé lɛ aga hǔn è nǐ nyi awǐnnyaglo dó hu i ná.” Mi mɔ
a? Énɛ́ ɔ́ wɛ nyí ée nyí—ée nyí gbetakɛń ɔ,́ kpódó sɛń e ɖo gbetakɛń
ɔ́ jí é kpán. Din ɔ,́ gbǎ ɔ́ jínjɔń ayǐ gbɔn lě; gbetakɛń lɛɛ́ nɔ́ nɔ xo ɔ́
mɛ ɖo fínɛ,́ bɔ gbetakɛń lɛɛ́ sín sɛń lɛɛ́ nɔ́ ɖo akpo lɛɛ́ mɛ ɖo gbǎ ɔ́ sín
akpá ɖé xwé. Ényí súnnu ɖé wá yi fínɛ,́ bó lɛ aga hǔn; yě nɔ́ dlɛń alɔ
sɛ ́ dó mɛ ɖo fínɛ ́ bó nɔ́ sɔ́ nǔ e sɛń ɔ́ ɖɔ é, “mi nyi awǐnnaglo dó hu i
ná.” Yě nɔ́ sɔ́ ɛ jɛ kɔx́o bó nɔ́ nyi awǐnnyaglo dó hu i ná. Nǔ e sɛń e
ɖo gbetakɛń ɔ́ wú ɔ́ nyí ɔ́ nɛ.́
282 Din ɔ́ yě lɛ ́ ɖó ali we gɔ́ ná bó ná dó tunwun. Atɔn wɛ nɔ ɖe tɛgbɛ,
ɖi ɖiɖe xlɛ ́ ɖɔ nǔgbó ɖɔhun. Yě lɛ ́ ɖó ali ɖěvo bó ná dó tunwun, bɔ
énɛ́ ɔ́ ká nɔ́ nyí gbɔn gbeyíɖɔ ɖé abǐ dlɔǩútɔ́ ɖé jí. Mɛ nabí wɛ tunwun
mɔ?̌ “Ényí mɛɖé tíin ɖo mi mɛ bó ɖó nǔníná yɛ li jí tɔn ɖé, abǐ bó nyí
gbeyíɖɔ ɔ,́ Nyɛ Mawu Mavɔmavɔ ná ɖe Nyiɖée xlɛ ́ ɖo dlɔ̌ mɛ, bó ná
ɖɔ xó n’i ɖo nǔmimɔ mɛ.” Énɛ́ ɔ́ sɔgbe. Din ɔ,́ mɛ e nɔ dó wɛn gbeyíɖɔ
ɖɔhun ɖé wɛ é nyí.
283 Din ɔ,́ ényí gbɛtɔ́ ɖé ká wá wá fínɛ ́ bó ɖɔ, “Óo, Alelúya, un mɔ ɛ
yí! Un nɔ dó wɛn gbeyíɖɔ ɖɔhun ɖo Nyǐkɔ Aklúnɔ ɔ́ tɔn mɛ lo. Un mɔ
nǔɖexlɛḿɛ ɔ́ yí.” Yě nɔ́ jó nǔ ɔ́ dó bɔ é ná yi gbɔn mɔ,̌ ɖi lě e mi mɛ
lɛɛ́ nɔ́ bló gbɔn é ǎ. Yě nɔ́ tó gbéjé kpɔń gbɔn Mawu jí, hwɛ.̌
284 Din ɔ,́ ɖo akɔńtakpo Aalɔɔ́n tɔn wú ɔ́ yě ɖó nǔ e yě nɔ́ ylɔ́ ɖɔ
Wulímu Tumímu. Mɛ nabí wɛ ko se xógbe énɛ́ ɔ́ kpɔń? Étɛ ́ ká wɛ?
Awǐnnya wěwe lɛɛ́ wɛ, ayizɛń ayizɛń ɖo akpá ɖokpó ɖokpó xwé, ée
nyí tɔǵbó wěwe lɛɛ́ tɔn é; jasipée, Judáa, kpódó kpikpotɔ́ kpó, káká
sɔýi, awǐnnya wěwe lɛɛ́. Bɔ énɛ́ ɔ́ gúdo ɔ́ yě nɔ́ sɔ́ gbeyíɖɔ élɔ,́ abǐ

dlɔǩútɔ́ ɔ,́ bɔ yě nɔ́ sɔ́ akɔńtakpo élɔ́ kplá, bɔ yě nɔ́ sɔ́ ɛ ɖó te ɖo fínɛ.́
Bɔ yě nɔ́ ɖɔ, “Din ɔ́ dó wɛn gbeyíɖɔ ɖɔhun bó ɖɔ wɛn towe.”

“Aklúnɔ ɔ́ ɖɔ xó nú mì bó ɖɔ nǔ—nǔ ɖé lɛɛ́.”
285 É kpɛn lě do e é cí ɖi xójɔxó ɖɔhun sɔ ɔ,́ é sixú cí ɖi nǔgbo ɔ́
pɛṕɛṕɛ ́ bɔ nǔ bǐ vɔ ɖ’é wú ɖo tó wú; amɔ̌ nú wěziza énɛ́ ɔ́ lɛɛ́ má wá
zɛɛ̌ń bó ɖe sinmɛ nyǐ tɔn gbɔn fínɛ ́ ǎ hǔn, Wulímu Tumímu ɔ,́ wěziza
énɛ́ ɔ́ lɛɛ́ nɔ́ ɖo kplékplé ɖó kpɔ́ wɛ, nǔdábaɖa ɔ́ nɔ́ ɖo azɔ̌ wa wɛ,
bó nɔ́ ɖo ɖiɖe xlɛ ́ wɛ ɖɔ nǔgbó wɛ. Mi mɔ a, Mawu nɔ́ ɖe xlɛ ́ ɖɔ Xó
Émítɔn nyí nǔgbó tɛgbɛ. Mi mɔ a? Bɔ nú wěziza dábaɖa énɛ́ ɔ́ lɛɛ́ má
ká kɔń nyɛwun nyɛwun ɖo fínɛ ́ ǎ ɔ,́ é kpɛn lě e do é ɖi xójɔxó ɔ́ kan
mì ǎ, é sɔgbe ǎ.
286 Ényí dlɔǩútɔ́ ɖé ɖɔ, “Un kú dlɔ̌ ɖé, bɔ dlɔ̌ énɛ ́ ɔ́ ɖɔ, mɛ jí lé, ‘Izlayɛĺi
ɖó ná sɛ tɛn bó yi tɛn ɖé mɛ, ɖó Silíinu lɛɛ́ ná wá gbɔn akpá lě xwé
byɔ́ mɛ bó xá ɛ.’” Yě nɔ́ sɔ́ dlɔǩútɔ́ énɛ ́ ɔ́ ɖo fínɛ;́ é nɔ́ ɖɔ dlɔ̌ tɔn. Ényí
wěziza énɛ ́ ɔ́ lɛɛ́ má kɔń nyɛwun nyɛwun gbɔn fínɛ ́ ǎ ɔ,́ hwɛ tɔn kú,
é kpɛn lě e do e…Ényí Silíinu lɛɛ́ ná bo kó tun ahwanfɔ te ɖo fínɛ ́ ɔ,́
hwɛ tɔn kú. Éeǒ, nya ce. Yědɛɛ lɛɛ́ ɔ,́ bǐ telínɔ́ ɔ,́ é ɖó ná nyí ɖiɖe xlɛ ́
ɖɔ nǔgbó wɛ gbɔn Wulímu Tumímu ɔ́ jí.
287 Din ɔ́ mɛ bǐ kó tunwun ɖɔ vɔšánú-xwlémawutɔźɔ́ xóxó ɔ́ kó wá
yi, bó kó vɔ, bɔ Wulímu Tumímu ɔ́ kó wá yi kpó é kpó. Mǐ tunwun
ɖɔ, mɔ̌ wɛ ǎ cé?
288 Bɔ vɔšánú-xwlémawutɔźɔ́ yɔy̌ɔ́ ɔ́ kó wá. Étɛ?́ Mǐ ká ɖó Wulímu
Tumímu ɖé égbé a? Ɛɛn, nya ce. Mawuxó ɔ!́ Ɛɛn, nya ce. Éɖíe. Ényí
gbɛtɔ́ ɖěbǔ ɖó nǔɖexlɛḿɛ alɔkpa ɖěbǔ tɔn ɔ,́ abǐ ɖɔ nǔɖé xó ɔ,́ abǐ
nǔkplɔńmɛ ɖěbǔ e ma sɔgbe bó dó gbe-…bó ɖo gbe ɖokpó ɔ́ dó xá
Mawuxówéma élɔ,́ gbɔn Nǔwlánwlán ɔ́ bǔtebǔ mɛ ǎ ɔ,́ hwɛ tɔn kú.
Agunnyíkɔ e é nyí é, lědo e é nyɔ́ sɔ ɔ,́ lědo e é nywɛ́ nǔ i sɔ ɔ,́ lědo e
é se wěma sɔ ɔ́ kan mì ǎ; hwɛ tɔn kú.
289 Bɔ nú súnnu ɖěbǔ ɖɔ nǔ élɔ́ lɛɛ́ nú mi, ée mǐ kplɔń mɛ ɖo agun
ɔ́ mɛ ɖo fí din lɛɛ́ ɔ,́ bó ɖɔ nú mi, ɖɔ jí lé, “Ényí è mi sin dó mɛ wú
ɔ,́ é sɔgbe” ɔ,́ é ɖó nǔvú nú mi. Énɛ ́ ɔ́ ná kɔń mlawun mlawun dó
Wulímu Tumímu ɔ́ jí ǎ. Nú é ɖɔ nú mi, ɖɔ jí lé, “È nǎ dó sin ta nú
mɛ ɔ́ sɔgbe” ɔ,́ é ɖó nǔvú nú mi. É ɖɔ nú mi ɖɔ, “È lɛ yɛhwesin nú
mɛ ɖo nyǐkɔ ‘Tɔ,́ Vǐ, Yɛsinsɛn’ tɔn mɛ ɔ,́ é sɔgbe” ɔ,́ é ɖó nǔvú nú mi.
Ényí é ɖɔ nú mi ɖɔ, “Azǎn nǔjlɛj́lɛ ́ lɛɛ́ tɔn lɛɛ́ ko wá yi” ɔ,́ é ɖó nǔvú
nú mi. Ényí é ɖɔ nú mi ɖɔ, “É sɔgbe ɖɔ nyɔňu lɛɛ́ ní jlá xó” ɔ,́ é ɖó
nǔvú nú mi. Ényí é ɖɔ nú mi ɖɔ, “É sɔgbe ɖɔ mi ni yi nukɔn bó tɛ ́ dó
agunnyíkɔ mitɔn wú” ɔ,́ é ɖó nǔvú nú mi. É ná kɔń mlawun mlawun
dó Wulímu Tumímu ɔ́ jí ǎ. Bɔ wěwe wěwe donu nabí ɖé e wá tɔń, ɖo
“NƆ AGALƐTƆ́” xóxó énɛ́ ɔ́ mɛ, bó wá káká fí lɛɛ́ ɔ,́ bɔ énɛ ́ ɔ́ wútu wɛ
zɔń bɔ mǐ nɔ́ nɔ zɔ nú agunnyíkɔ.

290 Mǐ nɔ́ yí wǎn nú nɔví mǐtɔn súnnu lɛɛ́ kpódó nɔví mǐtɔn nyɔňu
lɛɛ́ kpó ɖo agunnyíkɔ énɛ́ ɔ́ lɛɛ́ mɛ. Amɔ̌ mi ná yi, bó ɖo ɖiɖɔ wɛ ɖɔ,
“Mɛtodísu wɛ un nyí,” wɛ nɔ́ sɔ́ mi dó ɖó Klísusɛntɔ́ ɖé ná ǎ, nú nyɛ
ɔ́ nɛ.́ Mi nyí Klísusɛntɔ́ ɖó mi jɔ gbɔn Yɛ Mawu tɔn ɔ́ jí wútu wɛ. É
byɔ́ ɖɔ mi ní nyí Mɛtodísu abǐ Baputísu dandan ǎ. É byɔ́ ɖɔ mi ní nyí
ɖokpó ɖo yě mɛ dandan ǎ. É byɔ́ ɖɔ mi ní vɛ ́ kó jɔ gbɔn Yɛ Mawu tɔn
jí kpowun wɛ. Mi ɖi nǔ ná a?
291 Ɖo azinkan élɔ́ lɛɛ́ jí ɔ,́ ényí mɛɖé ɖo fí bó jló ná wa azɔ̌ ɖó kpɔ́
bó wá byɔ́ kɔnɖókpɔ́ mawusinsɛn élɔ́ tɔn mɛ, bó jló ná nyí—jló ná
nyí nyǐnylɔ́ dó tɔ mɛ, bó lɛ yɛhwesin ɖo Jezu Klísu sín Nyǐkɔ mɛ
hǔn, yɛhwesinlilɛsindo ɔ́ ɖíe. Yě ná lɛ yɛhwesin nú mɛ, zaanɖé din
kpowun.
292 Ényí mɛɖé ɖé, mɛ gěgé ɖo fí, mɛɖěbǔ jló ná wá, gbɔn ali ɖěvo
ɖěbǔ jí wɛ hǔn? Mǐ ɖo fí. Énɛ ́ ɔ́ sɔgbe.
293 Din ɔ,́ mǐ—mǐ ɖó agunvíwéma ɖě ǎ; mi nɔ wá fí ɖo agun élɔ́
mɛ kpowun. Mǐ ɖi nǔ ɖɔ Klísu ɖo Mɛtodísu gun ɔ,́ Baputísu gun ɔ,́
Plɛsibitelyɛɛ́n lɛɛ́ gun ɔ́ mɛ. É ɖó mɛ lɛɛ́ ɖo ɖokpó ɖokpó yětɔn mɛ. Bɔ
nǔ e hwedó, égbé ɔ;́ é wɛ gbeyíɖɔ wɛn agɔ e nɔ ɖo nǔ énɛ́ ɔ́ lɛɛ́ hɛn wá
wɛ lɛɛ́ é, nǔkplɔńmɛ agun énɛ́ ɔ́ lɛɛ́ tɔn, ée dó gbe vo xá Mawuxówéma
ɔ́ bǐ sésé é.
294 Din ɔ,́ ényí mɛɖé wá ɖe Énɛ́ ɔ́ nyi wɛn nú mì hǔn, ɖo dandan mɛ
ɔ́ un ná ɖe nyiɖée…Un ɖi ɖɔ Yɛ Mawu tɔn sɔxa e kpé ɖé ɖo nyɛ mɛ,
bó ná dó gbéjé Mawuxówéma énɛ́ ɔ́ kpɔń bó wá bló ɖó. Ényí un ko
zɔn wá kpowun bó ná alɔ mawuxójlátɔ́ ɔ,́ bó dó nyǐkɔ ce wěma ɔ́ mɛ,
bó ká lɛ ́ kpo ɖo wǎn gbígbɛ ́ kpódó ahizi kpó ɖó wɛ ɖo ayi ce mɛ, lobo
lɛ ́ kpo ɖo wǔ hwan wɛ bó nɔ́ ɖo adɔn dɔn wɛ, bó lɛ ́ kpo ɖo nǔ má ɖi
nú Jezu Klísu ɖi Azɔngbɔtɔ́ ɖaxó ɔ́ wɛ, kpódó kpikpotɔ́ kpó gbɔn mɔ̌
ɔ,́ un na kó yi bló ɖó ɖo Mawu gɔń, bléwún. Un ɖi dódó ɖɔ un ná yi
bló. Un—un na nyí ayiɖowɛnnánɔ d’é wú sɔ mɔ.̌ Un na kó yi bló ɖó
ɖo Mawu gɔń. Ényí un tɛ ́ d’é wú kpowun ɖó un kó nyí Baputísu ɖé
abǐ Mɛtodísu ɖé wú hǔn, un na kó yi sɔ́ Klísusinsɛn ɖó ayi ce mɛ. Un
na kó bló. Ɛɛn, nya ce.
295 Din ɔ́ mi flín fínfɔń sí te e ja ɔ,́ ée ɖo na bɛ́ wɛ, é jló Aklúnɔ ɔ,́ ɖo
Azǎngagbe e ja sín gbadanu é. Azinkan élɔ́ lɛɛ́ jí wɛ é jínjɔń.
296 Mi ɖótó, xɔńtɔn e mi, Mawu titewungbe gbɛɖe ɖé ɖe. Énɛ́ ɔ́ sɔgbe.
Jezu Klísu wɛ nyí Mawu Ví ɔ.́ Yɛsinsɛn ɔ́ ɖo Agun ɔ́ mɛ égbé.
297 Din ɔ,́ ényí mɛɖé kpowun wɛ kó ɖɔ mɔ̌ nú mì ɔ,́ un na kó ɖó acɛ
bó ná dó xo nǔ kpɔń ɖ’é wú. Amɔ,̌ mi ɖótó. Gbe ɖokpó ɔ́ ɖo fínɛ,́ ɖi
súnnuví kpɛví ɖé ɖɔhun ɔ,́ un ɖo te ɖo atín ɖé sá; un mɔ Ɛ. Un se bɔ
É ɖɔ xó. É ɖɔ nú mì, bó ɖɔ, “Ɖǒ wǔ zɔ nú nyɔňu blíblí élɔ́ lɛɛ́. Ɖǒ wǔ
zɔ nú sigáanunu. Ɖǒ wǔ zɔ nú nǔxwíxwlé, ahannunu, kpódó nǔ élɔ́

lɛɛ́ bǐ kpó. Un ɖó azɔ̌ ɖé nú we bɔ a nǎ wa hwenu e a nǎ nyí mɛxó
hú é.” Un tunwun ɖɔ É nyí Mawu titewungbe, gbɛɖe e nɔ nɔ gǔdo nú
Xó Tɔn é.
298 Hwenu e un wá nyí mɛxó hú kpɛɖé ɔ,́ mi kpɔń lě e É kó kpé mì
gbɔn é, mi kpɔń lě e É ɖɔ xó nú mì gbɔn é! Mi kpɔń lě e un mɔ Ɛ ɖo
fínɛ ́ gbɔn é, ɖi myɔ zungodwe ɔ́ ɖɔhun, bɔ Myɔ énɛ́ ɔ́ ɖo lǐlɛĺílɛ ́ wɛ ɖo
fínɛ!́ Mi kpɔń lě e un mɔ bɔ É ɖɔ xó bó ɖɔ nǔ e ɖo na jɛ wɛ bɔ é sɔgbe
pɛṕɛṕɛ ́ gbɔn é; bɔ, hwe lɛɛ́ bǐ nu ɔ,́ é nɔ́ jɛ mɛ lě e é sixú nyí gbɔn é
pɛṕɛṕɛ ́ bɔ nǔ bǐ vɔ ɖ’é wú, gbɔn mɔ̌ bɔ nǔ bǐ vɔ ɖ’é wú.
299 Mɛ ɖokpó énɛ́ e nɔ ɖɔ nǔ e sɔgbe lɛɛ́ gbɔn mɔ,̌ wɛ nyí Mɛ ɖokpó
e nɔ sɔ́ linlin ɖó ayi nú mì bónú má kplɔń Mawuxówéma ɔ́ mɛ lě e
un nɔ kplɔń Ɛ mɛ gbɔn é pɛṕɛṕɛ.́ Énɛ ́ ɔ́ sɔgbe. Hǔn, Mawu gɔń wɛ É
gosín bó wá. Nú nyɛ́ ɔ,́ Mawu Nǔbǐwúkpétɔ́ ɔ́ wɛ, bɔ É nyí nǔ ɖokpó
ɔ́ sɔ, égbé, káká sɔýi.
300 Jezu ɖɔ, “Un gosín Tɔ́ ɔ́ gɔ́ bó wá, bɔ Un xwe Tɔ́ ɔ́ gɔń.” Hwenu
e É wá dó é ɔ…́
301 Hwenu e É nyí Mawu ɖo gbětótló ɔ́ mɛ ɖ’ayǐ ɔ,́ É nyí Wěziza e ɖo
myɔ ji wɛ é ɖé. Bɔ mɛ nabí wɛ tunwun mɔ?̌ É nyí Wěziza e ɖo myɔ ji
wɛ é ɖé, Myɔdotín ɔ.́
302 Bɔ É wá ayǐkúngban jí fí, bɔ É ɖɔ, “Un gosín Tɔ́ ɔ́ gɔń, bɔ Un
xwe…Un gosín Mawu gɔń, bɔ un lɛ ́ kɔ xwe Mawu gɔń.”
303 Hwenu e É kú, bó nyí ɖiɖi, bó lɛ ́ fɔń, bɔ Pɔĺu ɖo ali tɔn jí wá
xweyǐgbe Damási lɛ ́ kpé ɔ,́ ani wɛ É nyí? É lɛ ́ kpo ɖo Myɔdotín ɖé nyí
wɛ. Ɛɛn, nya ce.
304 Ani wɛ É ká wa hwenu e É ɖo ayǐkúngban jí fí é? Ani wɛ É ká wa
hwenu e É kpé Pɔĺu é? Nɛ̌ wɛ É ká sɛ ́ ɛ dó gbɔn? É sɛ ́ ɛ dó gbeyíɖɔ ɖé
gɔń bɔ éyɛ ́ ɖɔ lě e é ná lɛ ́ yɛhwesin gbɔn é n’i, bó ɖɔ nǔ e é ná wa é
n’i; bó sɔ́ alɔ ɖó jǐ tɔn bó gbɔ azɔn n’i, lobo ɖɔ n’i ɖɔ émí mɔ nǔmimɔ
ɖé.
305 Jezu ɖokpó énɛ́ ɔ́ ɖo fí égbé, bó ɖo nǔ ɖokpó ɔ́ lɛɛ́ wa wɛ, bó ká lɛ ́
kpo ɖo Myɔdotín ɖokpó ɔ́ nyí wɛ, bó ɖo nǔ ɖokpó ɔ́ kplɔń mɛ wɛ, lobo
ɖo ɖiɖe xlɛ ́ wɛ gbɔn Xó Tɔn jí ɖɔ nǔgbó wɛ, gbɔn nǔjlɛj́lɛ ́ lɛɛ́ kpódó
nǔjíwǔ lɛɛ́ kpán gbla mɛ. Xomɛ hun mì tlala ɖɔ un nyí Klísusɛntɔ,́ un
tunwun nǔ e un ná wa é ǎ. Xomɛ hun mì ɖɔ mi nyí Klísusɛntɔ.́
306 Bɔ midɛɛ lɛɛ́, goxɔ e ɖo fí é, un ko ɖɔ nú mi ɖɔ mǐ ná ɖyɔ́ nyǐkɔ élɔ́
tɔn. É sɔgbe bónú é ná nyí Branham Goxɔ ǎ. Gbɛtɔ́ ɖé kpowun nɛ,́ mi
mɔ a. Mǐ ná ɖyɔ́ nyǐkɔ ná, bó ná sun nyǐkɔ ɖěvo ná. Mǐ ná kpé nukún
dó énɛ́ ɔ́ wú, zaanɖé din. Un jló kpowun ɖɔ é ní nyí agun—agun
Mawu gbɛɖe ɔ́ tɔn kpowun. Un jló ɖɔ é ní nyí Mɛtodísu, Baputísu,
Plɛsibitelyɛɛ́n, Pantekotísu ǎ. Un…

307 Mɛ énɛ́ ɔ́ lɛɛ́ bǐ ɔ,́ un nɔ yí wǎn nú yě kpódó ayi ce bǐ kpó. Un
tunwun nǔ e mɛɖé nyí ɖo mɛɖé mɛ ǎ. Un sixú tunwun ǎ. Un ɖó ná jlá
Xó ɔ́ kpowun wɛ. Un nɔ nyi ɖɔ ɔ́ bó nɔ́ dɔn ɛ. Aglǒběsé lɛɛ́ nɔ́ ɖ’é mɛ,
bɔ tɔ mɛ yɛglétete lɛɛ́ nɔ́ ɖ’é mɛ, bɔ dan lɛɛ́ nɔ́ ɖ’é mɛ, lobɔ hweví ɖé
lɛɛ́ nɔ́ ɖ’é mɛ, mɔǩé. Mawu lɔ mɛ gbetazízé énɛ ́ ɔ́ ɖe. Un nɔ dɔn ɖɔ ɔ́
kpowun wɛ, un nɔ jlá Xó ɔ́ lobo nɔ dɔn ɛ wá kpowun, bó nɔ́ ɖɔ, “Yě
ɖíe, Aklúnɔ, yě mɛ bǐ lɛ ́ dó vɔšákpe ɔ.́ A tunwun Hwi Ɖésúnɔ tɔn lɛɛ́;
A ko tunwun yě sín hwenu e è dǒ gbɛ élɔ́ do ɖokpóó. Un tunwun nǔ
e mɛɖé nyí ɖo mɛɖé mɛ ǎ. Hwi wɛ tunwun, hǔn alɔ Towe mɛ wɛ é
ɖe, Aklúnɔ. Nǔ e wú un kpé bó ná sixú wa ɔ́ bǐ nɛ.́ Un ná yi dě bó ná
yi dó ɖɔ tɔ ɖo fí ɖěvo din, bó ná yi sɔ́ gbɛ ̌ ɖěvo wá. Nǔ e wú un kpé
bó ná sixú wa ɔ́ bǐ jɛń kó nɛ.́” É sɔgbe.

Óo, un jló ná zɛ hwɛ yi,
Un jló ná zɛ hwɛ yi;
Sɛx́wé xwé ce nɔ́ kɔń bó nyɔ́ kpɔń,
Bɔ un jló ná zɛ hwɛ yi.

308 Din ɔ́ mi flín, ényí mɛɖěbǔ jló ɖǒkpé lɛɛ́ hǔn, mi ni vɛ ́ kó ylɔ́
Mɛɖ. Mercier ɖo fí kpowun: BUtler 2-1519. [È ko ɖyɔ́ alǒkan kɛń ɔ—́
Wěmaɖetɔńtɔ.́] Xomɛ ná hun mǐ ná dó mɔ mi. Nú wǎnyínámɔ mitɔn
lɛɛ́ wá ɔ,́ bó ɖó ná yá wǔ tɔń ɖo fínfɔń sí te hwenu ɔ…́Din ɔ,́ bɛ ́ sín
gbadanu din, un ɖó ná yi cí nyi ɖóɖónɔ, bó ná tɔń nú azǎn we din,
nú nyi ɖóɖónɔ.
309 Un nɔ yi byɔ́ fínɛ ́ kpowun bó nɔ́ yi kplɔń nǔ, gbɔn lě, “Aklúnɔ, A
sɛkpɔ́ mì. Un tunwun ɖɔ A ɖo fí. Bɔ Xó Towe ɖɔ A nǎ sɛkpɔ́ yě mɛ e
ná sɛkpɔ́ We lɛɛ́ é.” Un nɔ ɖo ɖɛ xo wɛ bó nɔ́ ɖo acéjí káká jɛ hwenu
e un ná mɔ bɔ Myɔdotín énɛ ́ ɔ́ ná jɛ tɛn sɛ jí é. Un nɔ tunwun ɖɔ é
sɔgbe lo. Énɛ ́ ɔ́ gúdo ɔ́ un nɔ ɖi zɔnlin wá xóɖiɖɔkpe ɔ́ jí nú sinsɛnzɔ́
azɔngbigbɔ tɔn ɖé, bó ná dó xo ɖɛ, lobo ná dó wa nǔ e wú un kpé bó
sixú gɔ́ alɔ nú azinzɔnnɔ lɛɛ́ kpódó mɛ e ɖo wǔvɛ́ mɔ wɛ lɛɛ́ é kpó.
310 Xomɛnyínyɔ́ mitɔn bǐ nyɔ́ nukún mitɔn mɛ lo. Bɔ nú mi wá ɔ,́ mi
wá bó ɖo nǔ ɖi wɛ, bɔ mǐ ɖo nukún ɖó wɛ bó ná ɖó kplé ɖaxó ɖé. Un
jló ná ɖɔ ɖɔ jí lé…
311 Nɔví súnnu Jeffries, é ká ɖo fí gbadanu din a? Mǐ jló ná dó kú ɖó
Nɔví súnnu Jeffries kpódó azɔ̌ tɔn kpó tamɛ. Un lin ɖɔ é kó lɛ ́ kɔ yi
tɔtɛńtinto lɛɛ́ ɔ́ mɛ, kpódó kpikpotɔ́ kpán.
312 Xomɛ hun mì ná dó mɔ Nɔví súnnu kpódó Nɔví nyɔňu kpó Wright,
kpódó mi mɛ gěgé e ɖo fí lɛɛ́ é kpó.
313 Bɔ un mɔ ɖɛm̌ɛnu Robertson ɖo fí, zaanɖé wá yi din, é byɔ́ xɔ ɔ́
mɛ zaanɖé wá yi din. Un jló ná kpa gbe n’i nú éyɛ ́ sín—éyɛ́ sín wɛn
ɖěe é jlá ayisɔnmɔ é. Mɛɖěbǔ kó ɖɔ mɛ e é nyí é ǎ. Énɛ́ ɔ́ hu winnyá.

É jlá wɛn ɖé dó gbeyíɖɔ wɛn ɔ́ wú bɔ é nyɔ́ titewungbe, nǔɖé ɖi nǔ e
un jlá gbadanu din é ɖɔhun.
314 Bɔ, gbɔn mɔ,̌ hǔn mawuzɔẃatɔ́ ɖěvo lɛ ́ tíin ɖo fí égbé zǎnzǎn,
abǐ sɔ zǎn mɛ, Nɔví súnnu Smith, bó gosín Mɛtodísu gun ɔ́ mɛ…abǐ é
gosín Agun Mawu tɔn mɛ, ɖo fí. Un tunwun nú é ɖo fí gbadanu din,
kpódó é gbɔ kpó ǎ. Ényí mi ko nɔ te ɖo agba élɔ́ jí bó kpɔń gǔdo gbɔn
lě kpɔń wɛ é nyí ɔ,́ é nɔ́ ɖibla vɛẃǔ bónú è nǎ mɔ nukúnnú jɛ mɛ wú;
tɛn ɔ́ mɛ ɖo wɛnjɛ, mi mɔ a, bɔ mi sixú mɔ nukúnnú jɛ mɛ wú ǎ. Ényí
a ɖo fí hǔn, Nɔví súnnu Smith, nǔ towe nyɔ́ nukún mǐtɔn mɛ.
315 Bɔ é má ka nyí, ɖo ayǐjínjɔń ɖo fí pɛṕɛṕɛ,́ nɔví súnnu kpɛví élɔ́
e gosín Georgie dɔň wá é ɖíe ǎ cé, ɖo gǔdo fí pɛṕɛṕɛ ́ ɖo ayǐjínjɔń
ɖo fí ɖo Nɔví súnnu Collins kpá? [Nɔví súnnu Neville ɖɔ, “Ɛɛn.”—
Wěmaɖetɔńtɔ.́] Xomɛ hun mì ná dó lɛ ́ mɔ we ɖo fí gbadanu din, nɔví
súnnu.
316 Kpódó mi mɛ e kpo lɛɛ́ é kpó bǐ, mi mɛ bǐ, mɛ ɖokpó ɖokpó
tunwun mɛ e mi nyí é.
317 Un ɖi ɖɔ nɔví nyɔňu kpódó nɔví súnnu kpó ée yi xo ɖɛ nú nyɔňuví
ɔ́ ɖo hwe énɛ́ ɔ́ nu lɛɛ́ ɖíe, ɖo fí pɛṕɛṕɛ,́ dotóo ɖé ɖo ayǐjínjɔń ɖo fí
ɖo akpá élɔ́ xwé. Aklúnɔ ɔ́ ní xo ɖɛ dó jǐ we, dotóo.
318 Din ɔ,́ mi kɛnklɛń bónú nǔ ce ní má cika mi wú, mi mɛ
mawuzɔẃatɔ́ lɛɛ́ kpódó nɔví súnnu lɛɛ́ kpó, ɖó lě e un nɔ́ jlá élɔ́ ɔ́
syɛńsyɛń lě e un sixú bló gbɔn é wú ó. Goxɔ mǐtɔn ɖíe. Nǔ e mǐ nɔ́ nɔ
te ná ɔ́ ɖíe, bɔ mǐ jló ná sɔ́ Ɛ jínjɔń Xó énɛ́ ɔ́ jí pɛṕɛṕɛ,́ bó ná húnhún
yě kpó É kpó. Hǔn, ényí mi gosín xwi ɔ́ jí kpɔń gbeɖé hǔn, mǐ ná lɛ ́
kɔ wá bó ɖɔ, “Mi tunwun nǔ e nyɔ́ hú é. É ɖíe ɖo kan ɔ́ jí e.” Mi mɔ
a? Fí e mi ɖe ɔ́ nɛ.́ “É ɖíe ɖo kan ɔ́ jí e.”
319 Mǐ lɛ ́ ɖó gěgé gege bó ɖó ná sɔ́ d’é jí, Leo. Amɔ,̌ amɔ̌ mǐdɛɛ lɛɛ́
ɔ…́Mi ko ɖó énɛ́ ɔ.́ Mi nɔ kpɔ́ xá Énɛ́ ɔ́ pɛṕɛṕɛ,́ bɔ mǐ ná mɔ kpikpotɔ́
Tɔn zaanɖé din. Ɖi súnnu ɔ́ ɖɔhun, ée ɖo ayǐkpɛn ɖu wɛ é, é ɖɔ, “Énɛ́
ɔ́ nyɔ́ titewungbe, amɔ̌ ɖě lɛ ́ kpo.” Hǔn mǐ lɛ ́ ɖó gěgé Tɔn, ɖo gǔdo,
bó ja.
320 Aklúnɔ ɔ́ ní xo ɖɛ dó mi jí, titewungbe tɔn lo. Hwenu e mǐ…Mǐ ná
bló sinsɛnzɔ́ yɛhwesinlilɛ tɔn tlóló din. Énɛ́ ɔ́ ká sɔgbe a, Nɔví súnnu
Neville? [Nɔví súnnu Neville ɖɔ, “Ɛɛn, un ɖi mɔ.̌”—Wěmaɖetɔńtɔ.́]
Mɛɖé ká ɖo fí bɔ è nǎ lɛ yɛhwesin ná tlóló din a? Mǐ nɔ́ kéya nú mɛ
e mi nyí é ǎ; mǐ ɖo—mǐ ɖo fí bó ná dó lɛ yɛhwesin nú mɛ wɛ. Mi zé
alɔ mitɔn lɛɛ́ yi jǐ, yě mɛ e è ɖǒ ná lɛ yɛhwesin ná lɛɛ́ é. Mɛɖé, un ɖi
ɖɔ é nyí…Nyɔňuɖaxó ɖé ɖíe ɖo fí e. Bɔ mɛ ɖěvo ka lɛ ́ ɖe a? Din ɔ,́ mǐ
ɖó awu ɖé lɛɛ́ ɖo fí nú súnnu lɛɛ́ kpódó nyɔňu lɛɛ́ kpó zɛɛ̌ń.
321 Din ɔ,́ mǐ ká ɖo ɖiɖɔ wɛ ɖɔ, “Mi gosín Baputísu gun ɔ́ mɛ. Mi
gosín Mɛtodísu gun ɔ́ mɛ” ǎ. Mǐ nɔ ɖɔ mɔ̌ ǎ. Mi lɛ ́ kɔ yi agun mitɔn

mɛ pɛṕɛṕɛ.́ Amɔ̌ nú è mǎ kó lɛ yɛhwesin nú mi ɖi lě e Nǔwlánwlán ɔ́
ɖɔ gbɔn, ɖo Nyǐkɔ Aklúnɔ Jezu tɔn mɛ ǎ ɔ…́É nyí ɖo Nyǐkɔ “Jezu” tɔn
mɛ kɛɖ́ɛ ́ wɛ ǎ, cá. Ɖo Nyǐkɔ “Aklúnɔ Jezu Klísu” tɔn mɛ, Nǔwlánwlán
ɔ́ nɛ.́ È lɛ yɛhwesin nú mi gbɔ.
322 Un jló ná ɖó tagba ɖěbǔ hwenu e un ná wá tɔ ɔ́ tó é ǎ. Un jló
ɖɔ nǔ bǐ ní za wě ɖi lě un tunwun gbɔn é ɖɔhun, hwenu e un ko hɛn
hǔndówéma énɛ́ ɔ́ ɖ’así é, mi mɔ a, ɖo un jló ná byɔ́ tɔjíhún mɛ ɖo
hwe énɛ́ ɔ́ nu. Un ɖo wě ɖe xá mi wɛ ɖɔ mi ní wa mɔ̌ ɖokpó ɔ.́
323 Mi lɛ ́ kɔ yi agun mitɔn mɛ. Énɛ́ ɔ́ ɖo así mitɔn mɛ, ɖo mi kpódó
Mawu kpó tɛńtin. Nǔ e un sixú ɖɔ nú mi ɔ́ bǐ jɛń kó nɛ.́
324 Amɔ̌ mɛ ɖěbǔ ɖo Nǔwlánwlán ɔ́ mɛ bó lɛ yɛhwesin kpɔń ɖo ali
ɖěvo ɖěbǔ jí zɛ Nyǐkɔ “Aklúnɔ Jezu Klísu” tɔn wú ǎ. Bɔ mɛ e è ko
lɛ yɛhwesin ná lɛɛ́ ɔ,́ Mɛmímɛ́ Pɔĺu ɖe gbe nú yě, mɛ e ɖɔ, “Ényí
Wɛnsagun ɖé jlá nǔ ɖěvo ɖěbǔ hǔn, è nǐ dó nu i” é. É ɖe gbe nú yě ɖɔ
yě ní wá vɔ́ yɛhwesin lɛ, ɖokpó gɔ́ ná, ɖo Nyǐkɔ “Aklúnɔ Jezu Klísu”
tɔn mɛ. Énɛ́ ɔ́ sɔgbe. Bɔ é bló nǔgbó. Bɔ nǔ e é wa é ɔ,́ é zɔń mǐ ɖɔ mǐ
ní bló; nǔ e mǐ ná wa ɔ́ nɛ,́ é jló Mawu ɔ́ nɛ.́

Mǐ ɖi nǔ nú afɔklɔḱlɔ.́ Mǐ ɖi nǔ nú kɔnɖókpɔ́ nǔɖuɖu.
325 Mǐ ɖi nǔ nú Wǐwá wegɔ́ ɔ́ Klísu tɔn, nǔ e è sixú mɔ ɖó nukún
wú lɛɛ́, agbaza nukúnta tɔn Aklúnɔ ɔ́ tɔn; é nyí Yɛ wɛ ǎ, lo ɔ́ agbaza
nukúnta tɔn ée nyí Aklúnɔ Jezu e jǎwe ɖo susu mɛ é tɔn.
326 Mǐ ɖi nǔ nú fínfɔń sín kú nukúnta tɔn mɛkúkú lɛɛ́ tɔn, bó ná dó
mɔ agbaza ɖé yi, é nyí ɖěe kó kpo bó dɛ go bɔ mǐ nɔ́ hɛn byɔ́ yɔdo
mɛ ɔ́ wɛ ǎ; amɔ̌ yɔy̌ɔ́ ɖokpó, ɖo nyɔňá wǐnnyáwínnyámɛ tɔn ɖésúnɔ
ɔ́ mɛ, bó ná dó nɔ gbɛ káká sɔýi.
327 Mǐ ɖi nǔ nú lǐndɔň ée ma sixú kú ǎ é, bǐ sésé. Mǐ ɖi nǔ ɖɔ Gbɛ
Mavɔ mavɔ ninɔmɛ ɖokpó géé wɛ ɖe, bɔ énɛ́ ɔ́ wɛ nyí Gbɛ e mi nɔ mɔ
yí ɖo Jezu Klísu sí é. Énɛ ́ ɔ́ sɔgbe pɛṕɛṕɛ.́
328 É ɖo mɔ̌ hǔn, mǐ ɖi nǔ nú tódɔnnúmɛ Mavɔ mavɔ ɖé ǎ. Mǐ ɖi nǔ
nú kútomɛ sín myɔ ɖé, hwemí e nɔ́ ɖo myɔ ji wɛ é, amɔ̌ mǐ ɖi nǔ
ɖɔ é nɔ́ ɖo myɔ ji wɛ káká sɔýi ǎ; ényí é bló hǔn, mi ɖó Gbɛ Mavɔ
mavɔ nɛ.́ Gbɛ Mavɔ mavɔ ɖokpó géé wɛ ɖe; Mawu mɛ wɛ Énɛ́ ɔ́ nɔ́
gosín wá. Bɔ énɛ ́ ɔ́ sɔgbe. Mi ná ji myɔ,́ bɔýá ɔ́ nú xwe lǐvi ɖokpó, lǐvi
wǒ, un tunwun ǎ, amɔ̌ mi sixú ɖó Gbɛ Mavɔ mavɔ ǎ. Mi sixú ji myɔ
káká sɔýi ǎ…Mi sixú ji myɔ káká sɔýi, amɔ̌ é nyí Mavɔ mavɔ ǎ. Mi
mɔ a, vogbingbɔn ɖé ɖo Mavɔ mavɔ kpódó káká sɔýi kpó tɛńtin. Káká
sɔýi wɛ nyí káká sɔýi bó sɔýi, nǔdɔndókpɔx́ókwín, é ɖo nyǐnyí wɛ ɖɔ
“hwenu vlamɛ” ɖé. Amɔ,̌ Mavɔ mavɔ ɔ,́ mi ɖó tódɔnnúmɛ Mavɔ mavɔ
ǎ.

329 Mi ɖó Gbɛ Mavɔ mavɔ, ɖó Gbɛ Mavɔ mavɔ ninɔmɛ ɖokpó géé wɛ
ɖe wútu. Bɔ mɛ e ɖó Gbɛ Mavɔ mavɔ ɔ,́ é nɔ́ nɔ gbɛ bɔ Mawu nɔ́ xo
ɖɛ dó jǐ tɔn káká sɔýi.
330 “Lo ɔ́ lǐndɔň e nɔ hu hwɛ ɔ,́ lǐndɔň énɛ ́ ɔ́ wɛ ná…” Étɛ?́
[Kplékplémɛ ɔ́ ɖɔ, “Kú.”—Wěmaɖetɔńtɔ.́] Énɛ ́ ɔ́ sɔgbe. Hǔn, é ɖó Gbɛ
Mavɔ mavɔ ǎ nɛ.́ Dandan. É ɖó—é ɖó tódɔnnúmɛ tɔn, amɔ̌ Gbɛ Mavɔ
mavɔ wɛ ǎ.
331 Hǔn, mi mɔ a, nǔ gěgé lɛ ́ ɖe bɔ è nǎ kplɔń mɛ, mǐ ná jɛ jí ɖo
nukɔn mɛ. Aklúnɔ ɔ́ ní dó acɛ mi jí.
332 Din ɔ́ mi nú mǐ ná ji han xóxó ɖagbe élɔ,́ hwenu e nɔví mǐtɔn
nyɔňu ɔ́ ná sɛ yi fínɛ ́ é. Un ɖi ɖɔ nyɔňuɖaxó élɔ́ e ɖo fí ɔ́ ná kó…
333 Rosella, nɔ towe nɛ́ a? [Nɔví nyɔňu Rosella ɖɔ, “Ɛɛn.”—
Wěmaɖetɔńtɔ.́] Ani o, é ná cɛ nú ayi towe! Xomɛ hun mì ná dó mɔ
we, nɔví nyɔňu, ɖo mɔ̌ wa wɛ. Énɛ ́ ɔ́ nyɔ́ tlala.
334 Rosella Griffin, xɔńtɔn kpɛví e nyɔ́ hú bǐ e mǐ ɖó lɛɛ́ é ɖokpó.
Nyɔňu wínnyáwínnyá e nyí ahannumúnɔ ɖé wɛ é nyí ɖ’ayǐ; nú mi
mɛ ɖé lɛɛ́ ɖo fí ɔ,́ é sixú nyí jǒnɔ. Rosella nɔ́ keya nú un ɖo mɔ̌ ɖɔ
wɛ ǎ. Hwenu e é wá xóɖiɖɔkpe ɔ́ jí ɖo fínɛ ́ ɖo—ɖo fí e…ɖo Indiana
fí. Ényí mi mɔ nǔvɔńɔ ɖé kpɔń hǔn, é wɛ nyí ɖě ɖo yě mɛ ɖ’ayǐ,
jɛtɔví sinmɛnu. Fí e, dotóogán ɖaxó ɖaxó ɛnɛ Chicago tɔn ɖɔ é nyí…
Ahannumúnɔ Maɖónyǐ lɛɛ́, kpódó yě mɛ ɖěvo lɛɛ́ bǐ kpó ɔ,́ yě ɖe alɔ
sín wǔtu tɔn. Amɔ̌ zǎn ɖokpó mɛ hwenu e é wá kplé é ɔ,́ Yɛsinsɛn ɔ́
ɖe gbɛ tɔn gba bó ɖɔ n’i ɖo fínɛ ́ pɛṕɛṕɛ.́ Xó fó nɛ.́
335 Mi kpɔń ɛ din, un lin ɖɔ, xwe gban jɛ jí wɛ é ɖó, è nǎ mɔ ɛ
dó mɔ mɛ e ɖó xwe afɔtɔn-nukɔn-atɔn ɖɔhun; bó nyɔ́ kpɔń, nyɔňu
wínnyáwínnyá ɖɛkpɛ ɖɛkpɛ ɖé. É sɔ́ dó wisikíi nu sín hwe énɛ́ ɔ́ nu
ɖokpóó ǎ; é sɔ́ ɖó jlǒ tɔn ǎ. É ɖo gbɛ nɔ wɛ nú Klísu, é nɔ́ ɖo ali jí ali
jí gbɔn wɛ, fí lɛɛ́ bǐ, bó nɔ́ ɖo kúnnu ɖe dó susu Mawu tɔn wú wɛ, nú
hwɛhutɔ́ lɛɛ́ kpódó ahannumúnɔ lɛɛ́ kpó, gbɔn gběvú lɛɛ́ sín kɔ́ lɛɛ́ bǐ
mɛ, kpódó nǔ bǐ kpó, gbɔn Chicago toxo mɛ, bó nɔ́ ɖo nǔɖé wa nú
Aklúnɔ ɔ́ wɛ.
336 È lɛ yɛhwesin n’i ɖo Aklúnɔ Jezu sín Nyǐkɔ mɛ, bɔ nɔ tɔn wá zǎn
mɛ din bó ná dó wa mɔ̌ ɖokpó ɔ;́ ényí Mawu ɖé kpé wú bó gbɔ azɔn
n’i ɔ,́ ényí Jezu kpé wú bó gbɔ azɔn n’i ɔ…́“Nǔ ɖěbǔ e mi nɔ wa
ɖo xó mɛ abǐ ɖo nǔwiwa mɛ ɔ,́ mi nɔ bló bǐ ɖo Nyǐkɔ ɔ́ mɛ ée nyí…”
[Kplékplémɛ ɔ́ ɖɔ, “Jezu Klísu.”—Wěmaɖetɔńtɔ.́] Nǔ e Mawuxówéma
ɔ́ ɖɔ ɔ́ nɛ.́ Énɛ ́ ɔ́ sɔgbe.
337 É sɔgbe, din ɔ́ mǐ ná bló sinsɛnzɔ́ yɛhwesinlilɛ tɔn. Mǐ ná xo
zogbɛń lɛɛ́ cí nú cɛj́ú we ɖé kpowun hwenu e mǐ ná sɔ́ nǔ nú sinsɛnzɔ́
ɔ,́ bó ná lɛ yɛhwesin, bɔ—bɔ énɛ́ ɔ́ gúdo ɔ́ mǐ ná ɖó nukún hwenu
ɖagbe ɖé ɖo Aklúnɔ ɔ́ mɛ.

338 Mi na bló sinsɛnzɔ́ yɛhwesinlilɛ tɔn ɔ́ gbadanu din a? É sɔgbe, é
ná nyɔ́ hú nú mi ɖɔ mi ní—é ná nyɔ́ hú nú mi ɖɔ mi ni sɔ́ nǔ ɖó te.
Bɔ un ná jɛ jí, un na kplá han lɛɛ́ kpódó nǔ lɛɛ́ kpó hwenu e mǐ ná
ɖo nukɔn yi wɛ é lo. Hwenu e yě ɖo…[Nɔví súnnu Neville ɖɔ, “Awu
ɖé ká ɖo gǔdo fí a, Doc?”—Wěmaɖetɔńtɔ.́] Yɛhwesinlilɛ sín awu lɛɛ́,
Doc, Ni yá ní yá. É nyɔ.́
339 Mi nú mǐ ná ji han xóxó ɖagbe ɖagbe élɔ́ lɛɛ́ ɖě…[Tɛn vɔťɔ́ ɖo
kan ɔ́ jí—Wěmaɖetɔńtɔ.́]
340 Cóbɔ mǐ ná wa mɔ,̌ hwenu e mǐ ná ɖidó ɔ,́ mǐ ɖó ná wa nǔtɛ?́

Sɔ́ Jezu Nyíkɔ dó mǐ wú,
Kpoli jí ɖo nukɔn Tɔn,
Axɔ́ ɖo Sɛx́wé, mǐ ná xwe aza Tɔn,
Nú tomɛyiyi kó fó.

É sɔgbe, mi nú mǐ ná sí te ɖó afɔ mǐtɔn lɛɛ́ jí.
Sɔ́ Jezu Nyíkɔ dó wǔ we,
Linkpɔń ví ɖo aluwɛ mɛ;
É ná ná we gbɔdónúmɛ,

341 Má ɖɔ nǔ e mǐ ná wa é ɔ́ nú mi. Mi lɛ ́ kɔ tlóló bó ná alɔ mɛɖé, bó
ɖɔ, “A fɔń ganjí a, nɔví súnnu? Xomɛ hun mì tlala ɖɔ un ɖo sinsɛnzɔ́
ɔ́ mɛ xá we.”

Nyǐ vívɛ,́ Óo víví mɛ!
…kpódó awǎjijɛ Sɛx́wé tɔn kpó;
Nyǐ vívɛ,́ (Nyǐ vívɛ!́) Óo… 

Acɛ Nǔnɔ Ɔ́ Tɔn Sín Kɛńɖónǔjí
Acɛ lɛɛ́ bǐ nyí étɔn. È hɛn ɔ,́ è sixú zín wěma élɔ́ ɖo xwégbe
wémazínmɔ jí bónú mɛ ɖésúnɔ ná zán abǐ bó ná dó má nú mɛ lɛɛ́,
vɔňu, ɖi alǐnnyánu e è nǎ zán bó ná dó fúnfún Wɛnɖagbe Jezu Klísu
tɔn é ɖɔhun. È sixú sa wěma élɔ́ ǎ, è ka sixú bló ɖó gěgé jí, bó jlá ɖo
ɛntɛɛnɛt́itɛn ɖé mɛ, abǐ bó sɛ xwe ɖo mɔ ɖé mɛ bó ná dó yí bó vɔ́ zán,
bó tínmɛ dó gbe ɖěvo lɛɛ́ mɛ, abǐ è sixú zán bó ná dó byɔ́ akwɛ́ mɛ
lɛɛ́ má mɔ gbe tɔn e è nǎ wlán é yí ɖo Voice Of God Recordings® sí
ǎ.
Ényí mi ba bó ná ɖó mɔjɛmɛ gɔ́ ná abǐ mi ba bó ná ɖó wěma ɖěvo e
mi na zán lɛɛ́ é hǔn, mi kɛnklɛń bó dlɔń dó:

